
Bakas ng Kasaysayan

Upang makaiwas sa pagdanak ng 
dugo, at  mapanatili ang “dangal” sa 
di pagsuko sa mga Pilipino (Indio), 
ipinasya ng mga Espanyol sa Intra-
muros na aregluhin ang pagsuko 
sa mga Amerkano, Agosto 9, 1898.  
Napapaligiran na ng mga kawal na 
Amerkano at Pilipino ang kanilang 
pusisyon at imposible nang mabalik-
tad pa ang sitwasyon.

Namagitan si Belgian Consul 
Edouard Andre sa sikretong negosasy-
on nina US Gen. Wesley Merritt at 
Gov. Gen.  Fermin Jaudenes ng Spain.  
Nabuo ang lihim na kasunduan. 

Magkukunwang lalaban ang 
mga Espanyol,  at kaagad na susuko 
sa napagkaisahang hudyat.  
Sa gayon, makakaiwas ang 
Espanya sa kahiya-hiyang 
pagkatalo nang hindi man 
lamang pumutok.  Hindi 
kasali sa huwad na labanan 
ang mga Pilipino.  Takot ang 
mga Espanyol na lipulin sila 
ng mga ito.  

Namagitan ang 
tensyon sa mga Pilipino at 
Amerkano nang magbabala 
ang huli sa mga  Pilipinong 
magtatangkang pumasok sa 
Intramuros isang araw bago 
ang labanan.  Sa telegrama 
ni Brig.Gen. Thomas Ander-
son  kay Aguinaldo: “Hindi 
pwedeng pumasok sa May-
nila ang inyong mga kawal 
nang walang pahintulot ng 
kumander na Amerkano; sa 
bahaging ito ng ilog Pasig, 
kayo ay papuputukan”.

Naganap ang kunwa-kun-
wariang labanan, Agosto 13, 1898.  
Pinaputukan ng mga Amerkano ang  
Fort San Antonio de Abad kasabay 
ng pagkubkob sa buong Intramuros.  
Manaka-naka ang sagutan ng putok.  
Sumuko ang mga Espanyol  nang 
makapasok na sa Intramurus ang 
600-700 pwersang Kano na nagsilbi rin 
nilang tagapagtanggol laban sa mga 
Pilipino.

Ekspansyon ng Kapangyarihan ng 
Imperyalistang US

Dinigma ng US ang  Espanya 
upang agawin ang ilan pang bayan 

sa Latin Amerika at makumpleto ang 
kanyang imperyalistang dominasyon 
sa kontinente.  Interesado rin ang US 
sa kolonya ng Espanya na Pilipinas 
para sa pag-abot sa Tsina. 

Pumutok ang digmaan ng 
misteryosong pasabugin at lumubog 
ang USS Maine na kumitil sa buhay 
ng 266 tropang Amerkano sa Havana 
Harbor sa Cuba, Pebrero 15, 1898.  
Kahit walang ebidensya, ibinintang 
ng US ang pangyayari sa Espanya.  
Nagdeklara ng gyera ang US, Abril 25, 
1898.

Humantong ang digmaang 
ito sa sagupaang nabal ng dalawang 
kapangyarihan sa Manila Bay, Mayo 

1, 1898.  Walong (8)  barko ng Espanya 
sa ilalim ni Spanish Admiral Patricio 
Montojo ang pinalubog ng US Asiatic 
Fleet na pinamumunuan ni Commo-
dore George Dewey.  

Kasunod niyon ay ang sunud-
sunod nang pagdating sa Pilipinas ng 
pwersang Amerkano,  na sa pahintulot 
ni Aguinaldo ay nagkuta sa arsenal 
ng Fort San Felipe sa Cavite. Pagsapit 
ng  Agosto 9, umabot na sa 470 opisyal 
at 10,464 pwersang impanterya ng US  
ang nasa loob na ng bansa. 

Nabuo ang relasyon nina 
Aguinaldo at kinatawan ng US nang 
magkakilala sila nang magpatapon sa 

Hong Kong sina Aguinaldo sa bisa ng 
Pact of Biak na Bato, 1897.  Isang kaug-
nayang Amerkanong Koronel ang 
lumagda’t sumaksi sa pagdedeklara 
ng kalayaan ng Pilipinas sa Kawit 
nuong Hunyo 12, 1898.

Ganap na sumurender ang 
Espanya.  Binuo ng dalawang bansa 
ang Peace Protocol sa Washington DC,  
Agosto 12, 1898, isang araw bago 
ang huwad na labanan sa Maynila .  
Iniatas ng panimulang kasunduang 
ito ang pagsasagawa ng negosasyon 
para sa komprehensibong kalutasan sa 
digmaan.  

Pag-angkin sa Pilipinas
Nilagdaan  ang 

Treaty of Paris of 1898 
(Disyembre 10)  na nag-
kabisa sa ratipikasyon ng 
dalawang bansa, Abril 11, 
1899. Isinuko ng Espanya 
sa US ang kontrol sa Cuba.  
Ibinigay ang Puerto Rico, 
bahagi ng West Indies at 
Guam. Binayaran ng US 
ang Espanya ng $ 20M 
para sa kapangyarihan sa 
buong Pilipinas.  

Sa patakaran ng 
“mapagpalang pagkup-
kop”, iniutos ni US Pres. 
William McKinley ang 
pagsakop sa Pilipinas.  

Ipinahayag ni Wil-
liam Howard Taft, unang 
US Civil Governor ang  ka-
hulugan nito sa mamama-
yang Pilipino:  “Hindi ako 
naparito para bigyan kayo 

ng kalayaan, kundi upang pag-aralan 
lamang ang inyong pakikidigma.  
Mapapasainyo ang kalayaan kapag 
handa na kayo, na hindi mangyayari 
sa kasalukuyang henerasyon- at hindi 
rin sa susunod, o kahit pa makaraan 
ang 100 taon.”

Hindi kinilala ng imperyalis-
tang US ang gubyerno ni Aguinaldo 
at ang Konstitusyon ng Malolos 1898. 
Pumutok ang Fil-American War, 
Pabrero 4, 1899.  Pinaslang ng mga 
Amerkano ang 600,000 Pilipino bago 
nalupig ang bansa at naging tanging 
neokolonya ng US sa  Asya-Pasipiko.
(R. Faustino). K

PEACE PROTOCOL, Aug. 12, 1898,  Washington, D.C. [August 13 sa Maynila]:  
Jules Cambon, Amb. ng France at kumakatawan sa Espanya [nakaupo, kaliwa] at 
William R. Day, U.S. Sec. of State [nakaupo malapit sa gitna], nang lagdaan ang 
kasunduang nagsususpinde sa digmaan at naglilinaw sa mga usaping tatalakayin 
sa negosasyong pangkapayapaan sa pagitan ng US at Espanya.  Sumaksi si US Pres. 
William R. Mckinley [nakatayo, ikaapat mula sa kanan]

Agosto 13, 1898:  
Huwad na labanang Amerkano-Espanyol sa Maynila
Simula ng pananakop ng imperyalistang US sa Pilipinas

Ipinananawagan ng Million People 
March Kontra Pork Barrel (Agosto 
26, 2013) na ibasura na ang priority 
development assistance fund (PDAF) 
at papanagutin ang mga kawatan.  
Ito’y makaraang maobliga si Pres 
Noynoy Aquino na i repackage ang 
maanomalyang pork barrel dahil sa 
pagkondena dito ng mamamayan.  

Pinakamalaking legalisa-
dong korapsyon ang PDAF o pork 
barrel.  Mayruon nito ang presi-
dente (karaniwang P400B/taon) 
hanggang sa mga senador (P200M/
taon) at kongresman (P70M /taon). 
May discretionary at intelligence 
funds din ang lahat ng mataas na 
opisyal ehekutibo na hindi pwe-
deng busisiin ng awdit ng COA. 

Sumikad ang pagkamuhi 
ng masa sa pagkabunyag ng 28 
mansyon at condo units  at 415 
bank accounts ng P10B PDAF scam 
suspect na si Janet Lim Napoles at 
pagmamaang-maangan ng mga 
kasapakat na senador at kon-
gresman.  Habang daang-libong 
pamilyang ‘iskwater’ at mamama-
yang ninakawan ng kabangbayan 
ang lubog ang mga bahay at ka-
buhayan sa baha dala ng bagyong 
Maring at habagat (Agosto 2013).

Demokratikong kahilingan 
ng taumbayan ang abolisyon hindi 
lamang ng PDAF kundi ng buong 
sistema ng pork barrel at ang sinu-
sustini nitong patronage politics. Ang 
malawakang panawagan sa pag-
babasura ng pork barrel ay tinugon 
lamang ng gubyernong PNoy ng 
pangakong pananagutin ang mga 
kawatan at babaguhin ang me-
kanismo sa pag-akses dito ng mga 
mambabatas. Hihigpitan diumano 
ang paglalabas nito at gagawing 
lantad at bukas ang mga proyekto 
para sa pagsubaybay at pagsusuri 
ng mamamayan.  

Mananatili ang pork bar-
rel.  Hindi ito ibabasura ng Mala-
kanyang, pipinuhin lamang ang 
mekanismo at siguro’y bibinyagan 
ng ibang pangalan.  Dahil kapag lu-
busang inalis ito, mapapawi rin ang 
mayor na kondisyon sa pag-iral ng 
sistema ng pagpapatron o pagpapa-

drinong pulitikal ng mga trapo.   
Sinisikap kumpunihin at 

repormahin ng administrasyong 
PNoy ang sistemang pulitikal. Sen-
tro nito ang pagbaka sa katiwalian 
at korapsyon. Pero bistado na ang 
hangganan ng programang re-
porma sa pork barrel pa lang. Renda 
lamang sa mga kalabisan sa pan-
gungurakot ang magagawa nito. 
Hanggang “walang wang-wang”; 
“walang lamangan”; at, “patas-
patas” lamang, ayon na rin sa mga 
salita ni PNoy.

Gusto rin ng imperyalistang 
US at lokal na mga naghaharing 
uri na masuheto ang katiwalian 
at korapsyon sa gubyerno.  Hindi 
para sa mamamayan; sa interes din 
ng US at ng big business. Nakaka-
bawas ang korapsyon sa pagiging 
paborable ng Pilipinas sa negosyo 
at epektibidad ng bansa bilang 
neokolonya ng US.  Pumupu-
kaw din ito sa matinding galit ng 
tauimbayan -- tulad sa panahon ng 
diktadurang Marcos at ng walang 
pakundangang rehimeng GMA. 

Ang poot ng mamamayan 
na ipinayahag sa Million People 
March ay maaaring humantong sa 
pagkilos at pakikibaka ng milyon-
milyon na magpapabagsak sa na-
ghaharing sistema at magbabago sa 
lipunan na hindi na makapaghahari 
ang mga tiwali, korap, mapagsa-
mantala at mapang-api. 

Good governance ang kailan-
gan ng US at ng iilang naghahari 
sa neokolonya.  Upang mapahupa 
ang galit ng taumbayan.  Upang 
maging epektibo pa ang estado.  
Patataasin nito ang moral ng mga 
taong-gubyerno mula karaniwang 
empleyado hanggang sa maba-
bang- ranggong pulis at sundalo.  
Papaypayan nito ang makitid na 
patriyotismo na pakikinabangan ng 
imperyalismong US sa paggitgit ng 
kontrol sa bahaging ito ng daigdig.  
Pabibilisin nito, higit sa lahat, ang 
mga prosesong mahalaga sa nego-
syo batay sa hiling ng mga dayo at 
lokal na organisasyong kapitalista.  

Napapalabo at napapu-
purol ng malakas na gubyerno ang 

Editoryal

tunggalian ng magkakasalungat na 
interes sa lipunan. Kahit nga na-
kaback-up ang rehimen sa todong 
pagsasamantala ng malalaking 
kapitalista at inaalisan ng protek-
syon ang manggagawa, nakaka-
gawa ito ng paraan at programa 
para maging katanggap-tanggap 
ang sistema sa manggagawa at 
mamamayan. Nagsisilbi dito ang 
impact projects gaya ng Pantawid 
Pamilyang Pilipino Program (4Ps); 
tira-tira lamang ng katiwalian pero 
malaking bagay sa maralita at 
naglalapit sa kanila sa pamahalaan

Hindi papawiin ni PNoy 
-- punong tagareporma ng elit-
istang sistemang pampulitika 
--  ang korapsyon at ang ugat at 
pinagsisilbihan nitong sistema ng 
patronaheng pulitikal.  Itutuwid 
lang nang konti ang sobrang “bal-
uktot” at kakalusin ang kalabisan.  
Aayusin ang sistemang pulitikal 
sa hanay ng mga padrino o patron: 
pantay na pagkakataon at hati sa 
pakinabang, at ibabalato ang sobra 
sa naghihikahos. 

Naggigiit ang reyalidad ng 
sistemang neokolonyal at malapy-
udal, sa kabila ng reporma, bilang 
sistemang kontra-mamamayan. 
Ikatlong taon na ng gubyernong 
PNoy; malalim pa ring nakabaon 

ang korapsyon laluna sa mga 
sentro ng kapangyarihan.  Di-nag-
bago ang katayuan ng mahihirap. 
Habang mas yumaman pa ang 
40 pamilya kabilang ang 11 Pili-
pinong bilyunaryo sa dolyar (dollar 
billionaires). Mas tumatatag ang 
kontrol ng imperyalistang US—
ang pangunahing patron at ang tu-
nay na boss ng elitistang paghahari 
sa bansa: sa ekonomya, pulitika at 
seguridad ng Pilipinas.  

Ang panawagan ng taum-
bayan para sa tunay na pagbabago 
ay sasaling sa pundamental na 
nilalaman ng sistemang puliti-
kal—ang pagwasak sa sistema ng 
korapsyon na nagpapanatili ng pa-
tronaheng pulitikal.  Umuuntog na 
sa sistema ang kahilingan ng masa 
sa reporma, tapat na pamamahala 
at transparency.

Pero walang gana pa rin 
ang Malakanyang na iprayoridad 
sa legislative agenda ang orihinal na 
Freedom of Information Bill.  Ayaw 
nitong madagdagan pa ang bala 
laluna ng mass media para bulatl-
atin ang sistema at manganib na 
mahiwalay itong tuluyan sa masa.

Hindi titibagin ng mga re-
porma ni PNoy ang neokolonyal-
ismo at ang atrasadong ekonomy-
ang malapyudal na iniluwal nito.  

Sinasagip lamang nito ang bulok 
na sistemang ganap nang nalalan-
tad sa mamamayan.  Naghihingalo 
na ang sistemang neokolonyal at 
malapyudal. Mapapalawig lamang 
ang buhay nito pero hindi na 
maisasalba kahit ng isang presi-
denteng popular. Sa huli, popu-
laridad na ni PNoy ang malulusaw 
dahil sa pagtanggi niyang ilun-
sad ang tunay at makabuluhang 
reporma na babaklas sa naaagnas 
nang kaayusan.

Samantala, pinatatalas 
ng patuloy na paggana ng reak-
syunaryong sistemang pulitikal 
ang mga kontradiksyong likas 
dito: Kontradiksyon sa pagitan ng 
imperyalismong US at soberanya 
ng bansang Pilipino. At kontradik-
syon sa pagitan ng mga dambu-
halang kapitalista at malalaking 
may-ari ng lupa sa isang banda 
laban sa manggagawa, mala-
manggagawa, magsasaka at buong 
mamamayan sa kabilang panig.

Tungkulin ng Kilusan na 
masusing sundan ang dinamismo 
ng mga kontradiksyong ito; su-
malig sa lakas ng mamamayan, 
samahan sila sa ganap na pagpawi 
sa korapsyon at sa pinagsisibulan 
nitong patronahe o pagpapa-
drinong pulitikal. K

korapsyon at reporma

Alex Navarro Uy

Lathalain

KINASUHAN na sa Ombudsman ang mga 
pangunahing sangkot sa P10B pork barrel 

scam na nakasentro kay Janet Lim-Napoles. 
Susunod ang mga sangkot sa Malampaya 
Fund scam, ayon kay Justice Secretary Leila 
de Lima; puntirya ay mga bogus NGO ni 
Napoles at mga opisyales ng gubyerno na 
dinaluyan ng naglahong P900M.   

Pinangungunahan nina Sen. Ramon 
“Bong” Revilla, Juan Ponce Enrile at Jinggoy 
Estrada; mga dating kongresista Rizalina 
Seachon-Lanete at Edgar Valdez; at, Janet 
Lim-Napoles ang  38 katao na kinasuhan 
ng pandarambong (plunder); paglustay ng 
pondong publiko (malversation of public 
funds), bribery o “paglalagay” at, iba pang 
paglabag sa Anti-graft and Corrupt Practices 
Act (RA 3019). 

Unang batch pa lamang ito ng mga 
akusado, ayon kay Justice Secretary de Lima. 
Bukod sa Malampaya Fund scam ay may 
mga kakasuhan pa sa pagwaldas ng Priority 
Development Assistance Fund (PDAF), o ang 
pork barrel, sa depinisyon ng gubyerno.  

Walang katulad sa nakaraan ang 
nabulgar na anomalya sa pondong pork barrel 
ngayon. Pumupukaw sa galit ng maraming 

mamamayan ang kaso ng malawakang 
pandarambong; umaani ito ng poot at 
protesta ng taumbayan laban sa kalakaran 
ng katiwalian at korapsyon sa gubyerno.  
Inilalantad nang kongkreto ng kaso ni 
Napoles, atbp. kung paano inaabuso ng 
mga mambabatas at iba pang opisyales ng 
gubyerno ang kanilang mga posisyon at ang 
kakabit nitong kapangyarihan sa pagpapasya 
sa pondong publiko. 

Ang diskresyon, na ang wastong 
kahulugan ay makatwiran at makatarungang 
pagpapasya, na inangkin ng mga pulitikal 
na patron o padrino, ay nabaligtad ang 
kahulugan. Sapagkat inangkin nila ang 
kapangyarihang magpasya (discretionary 
power) sa pondong publiko, inilagay ng mga 
tiwaling mambabatas at iba pang opisyal 
ng gubyerno ang mga sarili sa ibabaw ng 
mamamayan. 

Ang kapangyarihang magpasya at 
dumawdaw sa pondong publiko ng mga 
mambabatas at iba pang opisyales ng 
gubyerno ang nagsusustine sa pulitika ng 
mga patron o padrino. Gumuguhit ito sa 
ingay ng kasalukuyang kaso ng malakihang 
paglustay at pagbubulsa sa pondong publiko 

ng mga senador, konggresista, ng 
pangulo ng bansa at mga pinuno ng 
mga ahensya ng gubyerno at mga 
pekeng NGO na pinangungunahan 
ni Janet Lim-Napoles. 

Subalit isa lang si Napoles 
sa mga ilehitimong negosyante 
na kasabwat ng mga opisyales at 
pulitikong padrino sa pagdambong 
sa kabang bayan. Saan man 
hahantong, ang pakikitungo 
sa isyung ito ay humahamon 
sa repormang itinutulak ng 
administrasyong PNoy, sa isang 
banda. Sa kabilang banda, ang 
kasalukuyang pagkapukaw at 
pagkilos ng mga mamamayan ay 
nagpapahiwatig na hangad ng 
mamamayan ay lampas sa reporma 
ni PNoy.     

Pamana ng tuwirang paghahari ng 
imperyalista, neo-kolonyalistang 
USA

PARANG walang-
kamatayang awit, ang 

sistemang pork barrel sa Pilipinas 
ay may edad nang 90-taon.  
Natutunan at minana ito ng lokal 
na mga pulitikal na patron sa 
pinaka-makapangyarihang patrong 
Estados Unidos.  Nag-umpisa ang 
putaheng pork barrel sa bansa sa 
ilalim ng tuwirang 
paghahari ng mga 
‘Kano nang isabatas 
ng 5th Philippine 
Legislature ang 
Public Works Act of 
1922 o Act No. 3044. 

Itinakda ng 
Act No. 3004 ang 
mga pagawaing 
publiko na tuwirang 
saklaw ng otoridad 
ng Director of Public 
Works. May hiwalay 
na apropriasyon 
(pondo) ang mga ito. 
Tinukoy din ang mga 
pagawaing bayan na 
di-saklaw ng tuwirang otoridad ng 
director of public works.  Lump sum 
ang pondo dito.  Ang diskresyon 
sa poamamahagi ng lump sum 
fund sa mga pagawaing di-sakop 
ng director ng public works ay nasa 

kamay ng Secretary of Commerce and 
Communications ngunit alinsunod sa 
pasya at pag-apruba ng pinagsanib 
na komite (joint committee) na 
hinalal ng senado at house of 
representatives. (Section 3 of Act No. 
3004)

Ang unang kontrobersya 
sa pork barrel ay taong 1925 nang 
akusahan ni Senate minority leader 
Juan Sumulong sa kanyang privilege 
speech ang mayorya o ruling 
party ng, “maling paggamit sa 
pondong publiko sa anyo ng mga 
apropriasyong pork barrel”. Subalit 
walang nangyari. 

Nagpatuloy ang pork barrel sa 
pamamagitan ng Public Works Act. 
Pansamantala lamang itong naputol 
sa panahon ng pananakop ng 
Imperyalistang Hapon (1942-1945).  
Ang pork barrel ay muling sumikad  
(1950) sa pag-amyenda sa Public 
Works Act of 1922.  Pinahintulutan 
dito ng Konggreso (Senate and 
House) ang sarili na gumawa ng 
mga ispesipikong proyekto mula 
sa pondo ng public works. Inalis din 
sa kamay ng kalihim ng komersyo 
at komunikasyon ang diskresyon 
sa pondo, at sinakop ito ng mga 
mambabatas. (Yvonne T. Chua and 
Booma B. Cruz; “Pork” by any name, 

VERA Files, August 23, 2013)
  Dinetalye pang mabuti ang 

mga proyekto ng mga mambabatas 
sa pagawaing publiko na 
binansagang “community projects” 
(1955).  Hindi nagtagal, Ang mga 

“proyektong pangkomunidad.” 
di-nagtagal, ay pinagbukod 
sa —“miscellaneous community 
projects” (iba’t-ibang proyektong 
pangkumunidad) para sa mga 
kongresista at, sa mga senador-  
“nationwide selected projects” (mga 
piling proyekto na pambansang 
saklaw). [Eric Gutierrez, The Public 
Purse, sinipi ni Sheila Coronel, 
Pork and other Perks: Corruption & 
Governance in the Philippines, PCIJ, 
1998] 

Nagpatuloy ang pork barrel 
sa public works fund sa panahon ng 
rehimeng Marcos.  Nagkaanyo ito 
sa Public Works Appropriation para 
sa mga proyektong impraistruktura 
na labas sa pambansang badyet 
at epektibo sa loob ng ilang taon 
(multi-year appropriation).  

Pansamantalang nawala 
ang pork barrel nang ideklara ang 
batas militar sapagkat nilansag 
ni Marcos ang Konggreso at 
itinalaga ang sarili bilang diktador. 
Makaraan ang huwad na pag-alis 
ng batas militar (1981), ibinalik 
ang pork barrel sa bagong pangalan 
at paraan.  Binalangkas ng rubber 
stamp na Batasang Pambansa (1982) 
ang bagong iskema na nakapaloob 
sa taunang pambansang badyet 

na tinawag na,  
Support for Local 
Development Projects 
(SLDP). Ito ay isa 
sa mga aytem ng 
National Aid to Local 
Government Units. 

Tumanggap 
ng P500,000 kada 
taon ang bawat 
myembro ng 
Batasang pambansa 
sa ilalim ng SLDP. 
Ngunit ang pondo 
sa SLDP ay hindi 
na lamang sa 
mga proyektong 
pagawaing publiko 

o tinatawag ngayong “hard 
projects.” Napunta rin ito sa mga 
“soft projects” tulad ng scholarship, 
pambili ng mga gamot, fertilizer at 
iba pa tulad sa ginagawa ngayon ng 
maraming mambabatas sa kanilang 

Sistema ng mga 
Pork Barrel 

90-Taong Pagpapasasa ng mga Patron sa Pondo ng Bayan
Ni Lutgardo Paras

Larawan: news-
info.inquirer.
net

LathalainLathalain

KINASUHAN.  sinampahan na ng kasong plunder sa Ombudsman sina Sens.  Juan Ponce Enrile, 
Jinggoy Estrada at Bong Revilla, kaugnay ng maanomalyang paggamit ng PDAF, Setyembre, 2013.  
Kasama nilang nakasuhan si Janet Napoles, tatlong dating kongresista at ilang senatorial aides na 
sabit din sa anomalya.  Larawan ph news yahoo com

Lathalain
PDAF. (Yvonne T. Chua and Booma 
B. Cruz; “Pork” by any name, VERA 
Files, August 23, 2013)

Walang pork barrel sa loob ng 
tatlong taon makaraan ang EDSA 
1. Nanumbalik  (1989) sa pagbuo 
ng Mindanao Development Fund 
(P480M) at Visayas Development 
Fund (P290M) para sa mga 
proyekto ng mga kongresistang 
mula sa mga nasabing lugar. 
Pinagsanib ang dalawang pondo 
(1990) at dinagdagan upang isama 
ang mga proyekto ng mga senador 
at kongresista mula sa Luzon. 
Bininyagan itong  Countrywide 
Development Fund (CDF) na may 
inisyal na pondong  lump sum 
na P2.3B. (Special Audits Office, 
Commission on Audit; Report 
No. 2012- 03:  Priority Development 

Assistance Fund (PDAF) and Various 
Infrastructures including Local 
Projects (VILP), 2007-2009; August 
14, 2013)

CDF tungong PDAF: Paglikha ng 
iba’t- ibang anyo at daluyan ng 
pork barrel

NAGREKLAMO ang mga 
mambabatas sa lump-

sum na katangian ng pondo ng 
CDF. Hindi raw “nagkakapantay-
pantay” ang distribusyon ng 
CDF. Napagkayarian ng mga 
mambabatas na itulad ito sa SLDP 
sa ilalim ng diktadurang Marcos.  
Napagkaisahan nilang gawing 
tig-P12.5M sa bawat kongresista  

at P18M sa bawat senador ang 
susunding alokasyon ng CDF. 
Ngunit kulang ang kasiyahan ng 
mga mambabatas, tanging CDF 
lamang ang pork barrel nuon.  

Sa pag-entrada ni Fidel V. 
Ramos (FVR), na minority president 
(23.58% lamang ng mga botong 
nakuha niya sa eleksyong 1992), 
maagap siyang nagpalapad ng 
papel at impluwensya sa mga 
mambabatas para suportahan ang 
kanyang legislative agenda. 

Kinumbinahan ng rehimeng 
FVR ang CDF ng School Building 
Fund; Congressional Initiative 
Allocation o CIA (tinatawag din 
na congressional insertions); El Niño 
Fund; Poverty Alleviation Fund; 
at, ng muling binuhay na Public 
Works Fund. Umabot sa P5B ang 

pondo ng School Building Fund 
para lamang sa 1995. Tumaas 
naman sa P28B ang pondo para sa 
CIA sa isang pagkakataon. (Earl 
Pareño; The Perils of Pork, PCIJ, June 
3-4, 1998; Yvonne T. Chua & Booma 
B. Cruz, 2013)

Bukod dito’y inimbento 
ng Department of Agriculture 
ang GATT-Related Adjustment 
Measures Fund (1995) na 
pinagmumulan ng taunang 
P500,000 bawat mambabatas para 
sa konstruksyon ng farm-to-market 
roads.  Ginantimpalaan ng mga 
mambabatas ang mga sarili ng 
P30M bawat isa kada taon mula sa 
Public Works Fund (mula 1996). 

(Earl Pareño, 1998)
Itinaas pa ni FVR sa 

P50M ang pork barrel ng bawat 
mambabatas gayong nabulgar ang 
anomalya sa alokasyon ng pork 
barrel nuong Agosto 1996 (tingnan 
sa artikulomg naka-kahon).  Lalong 
kumapal ang mga pagmumukha 
ng mga mambabatas sa kabila 
ng krisis— ang Asian Financial 
Crisis—na humataw 1997!  

Abolisyon ng CDF ang 
isa sa mga pangako ni Erap sa 
kanyang kampanya sa eleksyong 
1998.  Tipong seryoso, walang 
badyet para sa CDF sa taong 1999. 
Gayunma’y nanatili ang mga pork 
barrel na inimbento at binuhay ng 
rehimeng FVR.  At nag-imbento rin 
si Erap ng pork barrel, ang Lingap 
para sa Mahirap, na may pondong 

P2.5B para sa 1999.
Adik sa indibidwalisadong 

pork barrel ang mga mambabatas, 
laluna sa pondo para sa “soft 
projects” na mas madaling 
salamangkahin.  Masaya silang 
naigiit ang Lingap sa Mahirap na 
pagmumulan ng pondo para sa 
“soft projects.” At upang lalo pang 
sumaya, ibinalik ni Erap  (2000) ang 
CDF sa bagong pangalang Priority 
Development Assistance Fund 
(PDAF) at higit sa lahat ang umento 
nito-- P70M sa bawat konggresista 
at P200M sa bawat senador kada 
taon.

Rendado, diumano, 
ang discretionary power ng mga 

Kontrobersya sa 
Countrywide Development 
Fund- CDF  

Agosto 1996, nabalot sa kontrobersya ang 
pork barrel.  Bunsod iyon hindi ng nabistong 
scam tulad kay Janet Napoles ngayon. Iyon 
ay bunga ng nalantad na anomalya na-- hindi 
patas ang tinatanggap na pork barrel ng mga 
mambabatas.  

Nag-alburuto ang mga mambabatas. 
Ang mga taga suporta ni Fidel Ramos ay nagalit 
dahil nagmukha silang “tanga at nainsulto” 
sa pag-aakalang patas-patas lang silang 
tumatanggap ng P12.5M bawat taon sa CDF at 
P21M sa CIA (Congressional Initiative Allocation). 
Makakapal ang mukha ng ilan na nagpahayag 
sa mga programa sa radio at sa bulwagan ng 
Konggreso  ng kanilang pagkadismaya sapagkat 
naisahan sila ng iba.  

Napag-alaman na ginamit ni presidente 
Fidel Ramos at speaker noon na si Jose de 
Venecia ang pondo ng CIA para kabigin o 
patahimikin ang mga kritiko nila sa Kongreso.  
Ayon sa balita, sina Ronaldo Zamora, noon 
ay minority leader at si Joker Arroyo, noon 
ay kongresista, ay tumanggap ng P103M at 
P38.1M ayon sa pagkakasunod.  Samantala, ang 
deputy speaker nuon na si Hernando Perez ay 
nagsabing, nagmukha siyang tanga sa P76M na 
pork barrel, gayung ang iba ay tumanggap ng 
tig- P100M.  Hindi rin niya diumano matanggap 
na si Rolando Andaya, chairman nuon ng 
appropriations committee ay tumanggap ng P3.6B.

Nagkabistuhan din na ang mga 
kontratista sa mga proyekto ng mga 
mambabatas ay pawang mga kamag-anak din 
nila at/o ng mga opisyales ng DPWH. 

Umabot sa muntik na nagsuntukan ang 
mga konggresista sa isang sesyon.  Matindi 
ang kanilang pagdududahan kung sino sa 
kanila ang “butas” (deep throat) na nagbigay 
sa Philippine Daily Inquirer (PDI) ng listahan 
ng mga tinatanggap na pork barrel ng bawat 
mambabatas.  Sa pagdiskubre sa “deep throat” 
nagkaisa ang mayorya ng mga mambabatas. 
Sa pagtatanggol ng kanilang kasakiman at 
makakapal na  mukha ay binantaan nila ng 
kasong “libelo” ang PDI. 

Ngunit hindi nalaman kung sino ang 
nagbulgar sa media. Labing pitong taon ang 
lumipas (Agosto 20, 2013) saka inihayag ng PDI 
na, ang “deep throat” ay si dating Kongresista 
Romeo Candazo na pumanaw Agosto 19, 2013 
sa edad na 61 taon.K  

mambabatas sa PDAF. 
Ang mga proyekto na 
pamimilian ng mga 
mambabatas ay ayon 
lamang sa listahan o 
“menu” na itinakda ng 
Malakanyang. Gayunma’y 
walang binatbat ang renda, 
umalagwa ang malalaking 
katiwalian sa PDAF at iba 
pang pondong lump sum, 
gaya ng Malampaya Fund, 
sa ilalim ng rehimeng 
Gloria Macapagal-Arroyo 
(GMA).

Walang-
pakundangan ang mga 
katiwalian sa PDAF at iba 
pang pondong publiko sa 
halos 10 taon ng rehimeng 
GMA (2001-2010). Hindi 
lingid sa madlangbayan 
na ang pork barrel ay 
mabisang ginamit ni GMA 
para gipitin ang mga 
mambabatas na kontra 
sa kanya at gantimpalaan 
naman ang mga kasapakat.  
Sa panahon din ni GMA 
mabilis na lumago ang 
yaman ni Janet Lim-
Napoles at iba pang 
“korporasyon” tulad 
ng kinabibilangan ni 
Godofredo Roque at mga 
kamag-anak.  

Paglansag ng sistemang 
pork barrel: Pagpawi ng 
kasangkapan sa pulitika 
ng mga patron

NAGPAPATULOY 
ang mga 

anomalya sa pork 
barrel sa kasalukuyang 
administrasyong PNoy 
sa kabila ng pagtutulak  
nito ng reporma 
sa paggugubyerno 
(governance) sa prinsipyo 
ng pagiging “bukas” at 
“nananagutan”. Parang 
sumabog muli ang Bulkang 
Pinatubo sa ingay ng 
pork barrel and Malampaya 
Fund scam. Ang mga 
mamamayang dating pikit-
matang tinatanggap ang 

katiwalian, bilang bahagi 
at likas sa kalakaran ng 
gubyerno, ay parang 
nilindol at nagising mula sa 
pagwawalang bahala. 

Ang bigat at 
kabuluhan ng pork barrel 
at Malampaya fund scam ay 
higit sa sarili nito. Mahigpit 
na 

panawagan 
ng mamamayan ay 
abolisyon ng sistemang 
pork barrel at pagparusa 
sa lahat ng sangkot sa 
paglustay at pagbubulsa 
sa pondong publiko. 
Ibayong napupukaw 
ang pagkadismaya at 
galit ng mamamayan sa 
sistema ng paghahari 
ay sa bawat bagong 
impormasyong lumilitaw 
sa mga imbestigasyon 
ng Senate blue ribbon 
committee; pananaliksik 
ng mga tao sa media; at, sa 
inaabangang  paggulong 
ng imbestigasyon ng 
Ombudsman. 

Ngunit manhid at 
makapal ang mukha ng 
mga mambabatas, mga 
pulitikong patron, na 
tahasang nagtatanggol sa 
inangking kapangyarihan 
sa paggamit ng 
pondo ng bayan. Ang 
pangangatwiran ni  
PNoy na, ang PDAF ay 
“tagapagpantay-pantay” 
ng mga mambabatas, ay 
malaking kabalbalan. 
Sapagkat maging sa 
kurakot ay hindi sila 
pantay-pantay.

Ang bayan ay 
patuloy at matamang 
nakasubaybay. Bibiguin 
nila ang bawat tangkang 
panatilihin ang sistema 
ng mga pork barrel na isa 
sa mga nagsusustine sa 
paghahari ng mga dinastiya 
ng mga pulitikong patron.K 

Million People March laban sa Pork;  Agosto 26, 2013, Luneta Park.  Inquirer photo

LathalainLathalain



10 11KILUSAN  Setyembre 30, 2013 Setyembre 30, 2013  KILUSAN

Nasa pagdidetalye na ang dalawang 
panig para sa “Framework 

Agreement between the Philippines 
and the United States on Enhanced 
Cooperation and Rotational Presence 
(IRP)”.  

Maaga pa ay tapos na ang 
pangkalahatang balangkas ng 
kasunduang ito, sabi nga ay isa nang 
done deal.  Niluto na ito ng dalawang  
bilateral strategic dialouge (BSDs) 
sa pagitan ng US at Pilipinas, na 
dinuluhan ng pagbisita ni PNoy sa 
US.  Pero nais tiyakin ng pamahalaang 
Aquino at ng amo nitong US na hindi 
aani ng matinding batikos mula sa 
mamamayan ang pagpapatupad nito 
sa Pilipinas.

Nilulutas ngayon sa mga 
pag-uusap ang detalye para sa 
mas bwelong implementasyon ng 
Mutual Defense Treaty (MDT at 
Visiting Forces Agreement (VFA).  
Ito ang esensya ng  paliwanag ni 
Assistant Secretary  Carlos Sorreta ng 
Department of Foreign Affairs (DFA), 
ang tagapagsalita ng mga negosyador 
ng Pilipinas. 	

Tatlong rounds na ng pag-
uusap.  Una ay Agosto 14, sa Camp 
Aguinaldo at ang ikalawa ay sa 
Washington,  Agosto 31.  Ang ikatlo-- 
Setyembre 13, sa Washington uli 
pero, at ang tanging napag-usapan 
ay ang pagbabago ng working title ng 
kasunduan at ang pagtalaga sa DND 
ng Pilipinas at DoD ng US bilang mga 
awtoridad kaugnay ng kasunduang ito.  
May idaraos pang round sa Maynila, 
Oktubre 1.

Kabilang sa napagkasunduan 
na ay: 1) kakailanganin ang pag-
apruba ng Pilipinas ng mga joint 
exercises at mga aktibidad; 2) ang 

lahat ng akses at paggamit ng mga 
pasilidad militar ay magmumula sa 
imbitasyon ng gubyerno ng Pilipinas; 
3)kailangang nauna nang inaprubahan 
ng gubyerno ng Pilipinas ang anuman 
at kung saan man isasagawa ang 
prepositioning; kailangang may tiyak na 
lugar at panahon ang pansamantalang 
aktibidad.

Mayruon pang mga partikular 
na unawaan tulad ng:  1) Mananatiling 
pag-aari ng Pilipinas ang pasilidad 
na gagamitin sa prepositioning; 
2) Mananatili sa Pilipinas ang 
pangunahing responsibilidad at 
awtoridad tungkol sa seguridad; 3) 
Ang prepositioning ay hindi dapat na 
nakakalabag sa mga batas tungkol 
sa kapaligiran; 4) Ang anumang 
konstruksyon ay dapat alisin ng US 
pagkatapos ng aprubadong aktibidad; 
4) at May malakas na lenggwahe 
tungkol sa prepositioning ng bawal na 
mga armas.
	 Tatlong mahahalagang punto 
pa ang hindi natatapos: ang panahon 
ng pag-iral ng kasunduan (ang gusto 
ng US ay 20 taon at mas gusto ng 
gubyernong PNoy ng mas maikli) , 
ang joint use ng mga kasangkapang 
militar at ang pagmu-monitor ng mga 
ipapasok na kasangkapang militar.

Pagbabase nang hindi nagmamantini 
ng base

Kung ang papalaking 
tropang US na nagri-

relyebo sa Pilipinas ang problema, 
nailusot na ito ng VFA na idineklara 
ng Korte Suprema ng Pilipinas na 
konstitusyonal dahil diumano’y 
implementasyon lang ito ng MDT.  
Magagamit ng US ang iba’t ibang 
kampo militar sa buong bansa at lahat 

ng karagatang sakop ng Pilipinas 
para sa kanyang mga aktibidad.  
May mga nakaistasyong tropa 
hindi lamang sa Mindanao-Sulu 
(Zamboanga City at Marines HQ 
sa Jolo)  kundi maging sa ibang 
lugar (Palawan).  May mga bodega 
ng suplay at kagamitan sa tulong 
ng mga  kompanyang kinontrata 
ng US.  May permanent at semi-
permanent na istrukturang itinayo 
sa loob ng mga kampong  madalas 
gamitin sa mga exercises. 

Kailangan ng US ng bagong 
kasunduan dahil kailangan niyang 
mag-istasyon ng maraming barkong 
pandigma , submarino,   eroplano 
at helicopter.  Sa Asia-Pacific pivot o 
rebalance ng US, target sa taong 2020, 
na 60% ng kanyang lakas nabal 
at air force ay nasa Asia-Pacific na.  
Nangangailangan din, 
kaugnay nito, ng lugar 
para sa prepositioning 
(o paglalagyan 
ng kasangkapan,  
armamento at suplay).

Kailangan din 
ng US ng paglilipatan 
ng marines na aalisin sa 
Okinawa.  Hindi kaya 
ng Guam ang buong 
8,000.  May sasaluhin 
ang Hawaii pero  
magrirelyebo ang iba pa 
sa Australia, Thailand at 
Pilipinas.

Napakahalaga 
ng Subic kaugnay 
nito.  Sa pwesto nito 
at sa mga paslidad na 
nakatayo na, bentahe 
at tipid ito sa US.  Pero, 
hindi basta mailulusot ng VFA 
ang palagiang pagdaong ng 
mga barko at ang pagtatayo ng 
istruktura para sa US Navy at Air 
Force lalo na sa Subic.  Mahirap 
maitago ito sa midya.  Bawal sa 
Konstitusyon ang dayuhang base 
at mga tropa.  Makakatawag ito ng 
pagbatikos hindi lamang ng mga 
aktibista kundi maging ng mga 
konstitusyonalista.

Hindi na hihilingin pa ng 
US na ibalik muli sa kanya ang 
Subic at siya ang magpatakbo ng 
base.  Mula nuong ipasara ang 

mga base sa Pilipinas, lumakas ang 
sentimyento ng mamamayang US 
kontra sa pagtatayo ng magastos 
na malalaking base na tinatawag na 
main operating bases (MOB).  Pormal 
na naging patakaran ito,  2004 at 
mas gusto na nila na mayruon na 
lamang iilang MOB pero may mas 
maraming forward operating bases 
(FOB) tulad ng nasa Camp Navarro 
sa Zamboanga at mga cooperative 
security locations, mga pasilidad 
na pag-aari at minamantini ng 
pinakituluyang gubyerno pero 
ipinagagamit sa tropang US. 

“Dadami ang bota” habang “mas 
maliit ang bakas ng paa” 

Ipinapaliwanag ng DND at 
DFA na magreresulta ang 

mas malaking presensya ng mga 

sundalong US (o ang “pagdami ng 
bota”) at mga kasangkapang militar 
sa paglakas ng depensang panlabas 
ng Pilipinas habang hindi pa 
natutugunan ang modernisasyon 
ng AFP.  Dadami ang pagsasanay 
ng mga sundalong Pilipino at 
matututunan nila ang paggamit 
ng modernong  armas na mayruon 
ang mga Amerkano.  Liban dito, 
mapauunlad pa diumano ang 
pagtugon sa kalamidad.

Ang tutuo, ang mga 
magkasamang pagsasanay  ng 
mga tropang US kasama ang 

mga kaalyado nito ay bahagi 
ng shift sa estratehiya tungo sa 
pagpapalahok o pagkuha ng 
tulong ng mas maraming kaalyado 
para bantayan o labanan ang 
kanyang mga kaaway.  Laging 
layon ang “interoperability” o ang 
pagpapamilyarisa ng mga kaalyado 
ng US sa kanyang modernong 
sistema na kinukoordina ng mga 
bagong teknolohiya gaya ng satellite 
na siya rin ang may kontrol.  

Ayon kay Defense Secretary 
Chuck Hagel sa speech niya sa 
University of Nebraska (Hunyo 
19, 2013), “ang pinakamasusustini 
at matalinong paraan sa seguridad 
sa ika 21 siglo ay ang pagtulong sa 
mga kaalyado para makaambag sila sa 
kanilang seguridad at sa ating komun 
na mga interes.”

Ayon pa sa 
kanya, lalo pang 
nagpapasulong ng 
strategic shift tungo sa 
mas “magaang bakas 
ng paa” ang paraang 
pakikipag-partner, 
nang nagdidiin ng 
pagkakaruon ng 
mga joint exercises at 
iba pang aktibidad 
ng pagsasanay sa 
pagitan kapwa ng mga 
regular at espesyal 
na pwersang pang-
operasyon, Ayon sa 
kanya, “mas mabilis 
at mas epektibo” rin 
silang nakakatugon sa 
mga krisis.

Bumisita 
kamakailan sa 

Pilipinas si Hagel bahagi ng 
pangrehiyong kampanya nito ng 
pagpapatanggap sa silangang Asya 
ng mga pagbabago sa estratehiya 
ng US.  Susundan ito ng pag-ikot 
din sa rehiyon ni US Pres. Barack 
Obama na makikikipagpulong kay 
PNoy  sa Oktubre 11-12, 2013.

Ang tunay na pagtataguyod sa 
Konstitusyon at pagtatanggol ng 
integridad ng bansa 

Paulit-ulit na sinasabi 
nina Foreign Affairs 

Sec Carlos del Rosario, Defense 

Negosasyon para sa Increased Rotational Presence ng mga Pwersang Kanô

Paglapastangan sa Bayan
Matagal nang Done Deal

Ni Melissa Gracia Lanuza

Sina President Benigno Aquino at US Defense Secretary Chuck Hagel sa kanilang pag-
kikita sa Malakanyang  Malacañang, Agosto 29, 2013. AFP

Alex Navarro Uy

taong panununungkulan 
bilang punong ehekutibo 
ng rehiyon.  Marami ang 
nag-akusa kay Misuari na 
wala itong kakayanang 
mamuno at mas abala sa 
pakikipagpulong sa labas ng 
bansa. 

Samantala’y mabilis 
na nakapagpalaki at 
nakapagpalakas ang MILF.  
Dinala nito ang panawagan 
ng pagtitindig ng malayang 
Islamic State. Hinarap nito sa 
gera ang pamahalaan laluna 
sa Gitnang Mindanao.

Nagsimula ang 
usapang pangkapayapaan 
sa pagitan ng Pilipinas at 
MILF, 1997.   Inilarawan 
bilang makasaysayang 
hakbang para sa matagalang 
kapayapaan sa Mindanao 
ang paglagda para sa 
MILF-GPH Framework 
Agreement on Bangsamoro 
(FAB),  Nobyember 15, 

2012.   Isa sa nilaman nito ay 
ang pagtatatag ng bagong 
awtonomus na istrukturang 
pulitikal na tatawaging 
"Bangsamoro" upang palitan 
ang Autonomous Region in 
Muslim Mindanao (ARMM). 

Sa sulat ng gubyerno 
ng Pilipinas sa OIC para sa 
pagsasara na ng tripartite 
review kaugnay ng Jakarta 
Final Peace Agreement, 
nanindigan ito na hindi 
na solong kinakatawan ni 
Misuari at ng MNLF ang 
interes ng labanang pulitikal 
sa rehiyon.  Kailangan na 
umanong pakitunguhan ang 
higit na masaklaw na mga 
pormasyon at indibidwal 
na kumakatawan sa 
kasalukuyang katayuan ng 
kaligaligan sa Mindanao.

Pinasiklab nito ang 
galit ni Misuari.

Sensitibong usapin ng 

kapayapaan

Hindi pa nabuo 
sa Mindanao 

ang nagkakaisang tindig ng 
mga organisasyong Moro sa 
usaping pangkapayapaan.  
Markado ng oposisyon sa 
magkakaibang panig ang 
anumang kasunduang 
pangkapayapaan na 
pinapasok ng pamahalaan 
ng Pilipinas sa alinmang 
kilusang Moro na sangkot sa 
rebelyon sa Mindanao.  

Ipinakikita nito na 
hindi natutumbok ng mga 
gubyernong humarap dito 
ang mga ugat ng suliranin 
sa masalimuot na usaping 
binalot ng karahasan sa 
nakaraang isandaang taon.

Gayunma’y obligado 
ang gubyerno na likhain 
ang klima ng kapayapaan sa 
Mindanao.  Nakasalang dito 
ang interes ng malalaking 
negosyong imperyalista 

krisis  Sumiklab ang krisis 
sa Zamboanga City 
nang pasukin ng 

180 kataong pwersa ng 
Moro National Liberation 
Front (MNLF) ang  mga 
baranggay ng Rio Hondo, 
Sta. Catalina, Talon-Talon 
at Sta. Barbara makaraang 
pigilan ng tropa ng 
gubyerno ang ikatlong 
“peace rally” at ang plano ng 
MNLF na itaas ng bandila 
ng MNLF-Bangsamoro sa 
syudad,  Setyembre 9, 2013.  

Naipit sa labanan ang 
170 sibilyan. Kumalat ang gulo 
hanggang sa Basilan, at nitong huli, 
sa Midsayap, North Cotabato.

Kasalukuyan at Pangkasaysayang 
Konteksto ng Krisis

Ito ang dinuluhan ng 
banta ni Misuari na 

ang pagpapawalangsaysay ng 
gubyerno ng Pilipinas sa Jakarta 
Peace Agreement ay magtutulak sa 
MNLF na ideklara ang kasarinlan 
ng Bangsamoro.  

Inakusahan ni Misuari 
si Pres. Noynoy Aquino ng 
“pagsasaisantabi sa 58-bansang 
OIC at pakikipagkutsabahan sa 
Malaysia upang ipatupad ang 
2013 Framework Agreement on 
Bangsamoro (FAB) sa pagitan nito 
at ng Moro Islamic Liberation Front 
(MILF)”.

Idineklara ni Nur Misuari 
sa Talipao, Sulu, unang linggo 
ng Agosto 2013  “ang kalayaan 
ng Mindanao, Sulu, Palawan 
(MINSUPALA),  kabilang ang 
North Borneo (Sabah).”  Nauna 
rito, huling linggo ng Hulyo 2013, 
nagdesisyon si Misuari na ihanda 
ang revolutionary government 
constitution, tungo sa pagtatatag 
ng United Federated States of 
Bangsamoro Republik (UFSBR).

Personal din siyang 
nakipag-usap kay Chairman 
Al-Ustaj Amiril Umbra Kato ng 

Bangsamoro Islamic Freedom 
Fighters (BIFF).  Nagpasya ang 
BIFF na ipagpatuloy ang paglaban 
para sa isang estadong  Islamiko 
makaraang makipagkasundo sa 
isang political settlement ang MILF 
sa gubyerno ng Pilipinas. 

Inilunsad ng MNLF ang 
unang peace rally sa Jolo, ikatlong 
linggo ng Agosto 2013.  Kasunod 
ang isa pang rally sa Davao, 
Setyembre 2, 2013.

Kasunduang Pangkapayapaan sa 
MNLF

Nilagdaan sa pagitan ng 
MNLF at Pilipinas ang 

tatlong mahahalagang kasunduang 
pangkapayapaan:  ang Tripoli Peace 
Agreement (Disyembre 22, 1976) 
sa ilalim ng pamahalaan ni Pres. 
Ferdinand Marcos, ang Jeddah 
Peace Accord (Abril 7, 1987), sa 
ilalim ni Pres. Corazon Aquino, at 
ang Jakarta Final Peace Agreement 
(Setyembre 2, 1996) sa ilalim ni 
Pres. Fidel V. Ramos.  Namagitan 
sa buong proseso ng negosasyon 
ang 58-bansang Organization of 
Islamic Conference.

Nagbunga ang mga ito ng 
diskontento sa mga komander at 
tauhan ng MNLF.  Sa tingin nila, 
isinuko na ni Misuari ang simulain 
ng kalayaan ng Bangsamoro nang 
makipagkasundo ito sa gubyerno. 

Humiwalay ang maraming 
MNLF commanders laluna mula 
sa hanay ng Maguindanao, at 
sumapi sa bagong tatag na Moro 
Islamic Liberation Front (MILF) sa 
pamumuno ni Hashim Salamat.  
Ilan ding  MNLF units ang naging 
independent local commands na 
gumagalaw na hawig sa civilian 
armed defense force. Marami rin ang 
nahikayat sa integrasyon sa AFP.  
Ang ilan naman ay namuhay na 
bilang sibilyan.  Tanging ang MNLF 
command sa Jolo ang nananatiling 
matapat kay Nur.

Itinalagang gubernador ng 
Autonomous Region in Muslim 
Mindanao (ARMM) si Nur Misuari 
at nagsilbi dito mula 1996 hanggang 
2002.  Subalit nagreport lamang siya 
ng 187 araw sa ARMM sa limang 

Nina Nino de Paz at Rodelio Faustino

Sec. Voltaire Gazmin at  Asst. 
Sec. Sorreta na itinataguyod ng 
kasunduang ito ang Konstitusyon 
ng Pilipinas at ipinagtatanggol 
nila ang soberanya at integridad 
ng bansa dahil hindi nila 
pinapayagan ang pagtatayo ng 
permanenteng base. 

Malinaw na pagbabase 
ang ibinibigay ng kasunduan, 
mga baseng  Pilipino na 
buu-buong bukas para sa 
mga sundalong Amerkano 
at pagpipwesto ng mga 
kasangkapan at suplay na 
panggera ng US.  Mas masahol 
pa ito kaysa baseng US na 
inuupahan sa Pilipino. 

Permanente ang 
tropa, gawin mang sampung 
taon lamang ang kontrata.  
Ang pagrirelyebo ay hindi 
nangangahulugang pansamantala 
at bumibisita lamang ang mga 
tropa.  Maaaring umaalis o 
nadedestino sa ibang lugar ang 
mga partikular na sundalo o  
yunit, pero ang mga tropang US, 
ay hindi na umalis nang simulang 
“bumisita” sa Pilipinas at nagbase 
sa Mindanao mula 2002.

Kung tunay na nasa 
isip at puso ang soberanya 
ang integridad at kapakanan 
ng bansang Pilipinas, dapat 
itong tumindig  nang hindi 
kumikiling sa alinmang 
kapangyarihan sa daigdig. 
Dapat nitong ipinagtatanggol 
ang bayan sa pamamagitan ng 
pagpapalakas ng sariling depensa 
at diplomasya, dapat kumalas sa 
pagiging neokolonya ng US at 
mula rito ay anihin ang respeto 
ng ibang bansa sa balangkas ng 
independienteng patakarang 
panlabas.K

 sa Zamboanga

Bandila ng 
MNLF.  Pinamunuan 
ng tagaopagtatag 
ng Moro National 
Liberation Front 
(MNLF) na si 
Nur Misuari ang 
pag-aangat ng 
kanilang bandila 
sa isang pagtitipon 
sa Indanan, Sulu 
isang araw ng Hulyo, 
2013. (larawan: 
newsinfoinquirer.
net)

pangunahin ng US.  Ayon sa US 
Geological Survey (2006),  $1T pa ang 
hindi napakikinabangan na yaman 
sa Mindanao at karatig nitong mga 
isla at karagatan at nangangailangan 
ng pulitikal na estabilidad sa rehiyon 
upang masunggaban ito ng mga 
kapitalista nang walang panganib.

Mula 1997,  nagpakita na ng 
interes ang US para sa  kapayapaan 
ng Mindanao.  Sa pahayag ng 
US Institute of Peace (USIP),  ang 
nagpapatuloy na kaguluhan sa 
Mindanao ay maaari lamang 
malutas sa pamamagitan ng 
“political settlement”.

Ang USIP ay ang 
institusyon na inatasan ng US State 
Department na gumawa ng apat 
na taong proyekto para  mapabilis 
ang pagbubuo ng kasunduang 
pangkapayapaan ng GRP at MILF.  
Pinondohan ito ng US$30M na 
isiningit nina Sen. Ted Stevens at 
Daniel Inouye sa First Iraq War 
Supplemental Appropriations 2003 
(USIP  Report 202: Eugene Martin and 
Astrid S. Tuminez, Feb. 2008).

Pinakitunguhan ng USIP 
ang tatlong mahahalagang larangan 
ng “pampulitikang kalutasan” ng 
digmaan sa Mindanao: “paglutas 
sa usapin ng katutubong lupain 
(ancestral domain)”, “pagbubuo 
ng mga tagapagtaguyod ng 
kapayapaan” sa pamamagitan ng 
pagpopondo sa kilusang magdadala 
nito, at “pagsasaayos ng mga isyu at 
relasyon sa pagitan ng mga Moro”.

Iniulat ng chargé d affaires 
ng US Embassy Leslie A. Bassett sa 
kanyang kompidensyal na kable 
para sa Washington (Pebrero 26, 
2010, Wikileaks): “hiniling ng mga 
rebel negotiators  (ng MILF) ang 
mas malalim at mas direktang 
papel ng US sa negosasyong 
pangkapayapaan sa pamamagitan 
ng ‘parallell dialogue’ sa pagitan (ng 
US) at mga rebelde” (September 18, 
2011 Raissa Robles blog).

Sa nakalipas na mga taon, 
nagbuhos ang US ng mahigit 
US$912M  tulong pangkaunlaran 
sa Mindanao sa pamamagitan ng  
USAID na kalaunan ay idinaan 
sa  Bangsamoro Development 

Authority, isang institusyong nasa 
pamumuno ng MILF.  (Shamsuddin 
L. Taya, The Political Strategies of the 
MILF for Self Determination in the 
Philippines). 

Kasama  sa nabigong 
pormalisasyon ng Memorandum 
of Agreement on Ancestral Domain 
(MOA-AD) ng GRP at MILF ang 
US Embassy.  Isa si dating Amb. 
Kristie Kenney sa nakatakdang 
saksi sa paglagda 
nito sa Malaysia.  
Ibinasura ito ng 
Korte Suprema sa 
isyu ng teritoryal 
at pulitikal na 
kapangyarihan 
ng pambansang 
p a m a h a l a a n 
sa kapuluan 
( t e r r i t o r i a l 
integrity).  Sa 
MOA-AD, ang 
Mindanao ay 
mala -es tadong 
ihihiwalay: May 
sariling pasya 
sa kanyang 
likas yaman, 
pampul i t ikang 
k a a y u s a n , 
at sariling 
s a n d a t a h a n g 
lakas (Kilusan 
Taon 6, Bilang 1;  
Marso 31, 2012).

Reputasyon ng 
MNLF

N
apakalayo ng 
pangungubkob na ito sa Zamboanga 
City sa reputasyong naipundar 
ng MNLF sa unang mga taon ng 
kanyang pagkakatatag.   

Sa insidente sa Sulu (Pebrero 
7-8, 1974) na sinunog ng AFP ang Jolo 
at pinaslang ang 10,000,  inilarawan 
ng mga saksi ang naganap:  “Ilang 
oras bago atakehin at durugin ng 
mga pwersa ng gubyerno ang Jolo, 
tinipon ng MNLF figthers ang mga 
babae, bata, madre at pari sa ligtas na 
lugar bago pumagitna sa labanan”. 

Reaksyon ng diktador na 

si Marcos ang pagsunog sa Jolo sa 
pagputok ng pag-aalsang Moro 
nuong dekada ‘70. Inilarawan ng 
Far Eastern Economic Review ang 
gera sa Mindanao na “pinakamapait 
na digmaan sa Southeast Asia” 
kasunod lamang ng Vietnam. Higit 
nitong pinagningas ang pagnanais 
ng mamamayang Moro na makibaka 
para sa pagpapasya-sa-sarili.  

Nagtagpo sa gulo sa 

Zamboanga City ang interes ng iba 
pang mga grupong Moro at di-Moro 
sa loob at labas ng Mindanao na 
hindi sang-ayon sa kasunduan ng 
MILF at ng pamahalaan.  

Labag sa tuntunin ng 
digmaan ang hostage-taking 
ng MNLF. Nagresulta na ang 
kaguluhan sa mahigit 100 patay, 
ilandaang sugatan,  buu-buong 
komunidad na sinunog ng mga 
rebelde at 126,407 internal refugees 
na kumalat sa 30 evacuation centers 
sa syudad.

Hindi lusot sa akusasyon 
ng paglabag sa tuntunin ng 
digmaan ang AFP.  Nabisto ang 
pangungulimbat ng ilang tauhan 
ng AFP sa mga bahay na biktima ng 
panununog.  Ilan ding residente ang 
nag-akusa na militar ang sumunog 
sa ilang mga komunidad na 
kalakhan ay Moro ang naninirahan.

Silbi ng insidente para sa US

Ginamit na ng Joint 
Special Operations 

Task Force Philippines (JSOTF-P) 
ang buong kapuluan ng Mindanao-
Sulu(simula ng 2002) bilang 
larangang operasyunal at nakatanim 
ang mga tropang Kano sa mga 

kampo ng AFP dito. Himpilan 
(JOSTF-P) ng US Pacific Command 
ang Camp Navarro sa Zamboanga 
City.  Sa Jolo, ang mga pwersang 
Amerkano ay nakakampo sa loob ng 
hedkwarter ng Philippine Marines. 

Sa mahabang panahon, 
nagsilbing punong himpilan ng 
AFP Southern Command ang 
Camp Navarro, at mula 2006, ay 
naging hedkwarter ng AFP Western 
Mindanao Command.  Matatagpuan 
din sa syudad ang Philippine Air 
Force Edwin Andrews Air Base 
at ang Philippine Navy Station 
Espaldon, hedkwarter ng Naval 
Forces Western Mindanao.  

Sa thesis ni Sheldon 
Simon, political analyst ng Arizona 

University: The New Security 
Environment – Implications for 
American Security in the Asia Pacific 
Region (Abril 2011), ibinunyag 
niya na sa limang taong plano ng 
Philippine-US Mutual Defense 
Board (2002), magbibigay ang US 
ng pagsasanay kontra-insureksyon 
at mga kasangkapan (sa AFP), 
kabilang ang pagtatatag ng mga 
base.  Ang kasunduan ay tumagal at 
nagpatuloy pa sa dekadang ito.” 

Ayon  pa kay Simon:  “Ang 
tropang Amerkano sa Mindanao ay 
nakaposisyon malapit sa Makassar 
Strait sa timog-kanluran ng South 
China Sea….  estratehikong maritime 
chokepoints at magagamit na lunsaran 

sa anumang 
a k s y o n g 
militar (ng US) 
sa rehiyon.” 
(Kilusan Taon 6, 
Bilang 1;  Marso 31, 
2012)   

K a y a 
sa panibagong 
e s t r a t e h i y a 
ng Asia Pivot 
ng US, bahagi 
ng kordon ng 
deployment ng 
mga tropang 
Kano ang 
mga isla sa 
MINSUPALA 

na sa bisa ng 
pagpapasaklaw 

ng Mutual Defense Treaty at 
Visiting Forces Agreement (VFA), 
sa paraang rotational, palalakihin 
at pasasaklawin pa ang bilang 
ng dayuhang tropa (Increased 
Rotational Presence o IRP) na 
nakaposisyon sa mga ito.  

Matagal nang ginagamit ng 
US sa pagsubaybay sa mga syudad 
ang mga kasangkapang paniktik 
kabilang ang Global Positioning 
System (GPS).  Isa ang Zamboanga 
City sa mga sentro ng paniktik ng 
US sa Mindanao, laluna laban sa 
mga target militar gaya ng Abu 
Sayyaf.  

Dokumentado ang halos 
lahat ng insidente ng paggamit ng US 
sa Unmanned Aerial Vehicles (UAV).  

Iniulat ng Mindanao Examiner 
(Pebrero 2006) na isang UAV ang 
nag-crash sa Jolo.  Bumagsak din sa 
karagatang malapit sa Zamboanga 
ang isang predator-type na drone 
(Marso, 2002).  Isa pang unmanned 
spy plane ang bumagsak sa Mount 
Tumatangis sa Jolo, Nobyembre 
2005.

Kaya sa kabila ng mga 
sopistikadong kasangkapang 
paniktik ng US at ng ipinagmamalaki 
ng JSOTF-P na ito ay “nagpapayo 
at tumutulong” sa AFP sa 
pagpapatupad ng mga kontra-
insureksyon/kontra-teroristang 
layunin (pagkaitan ang mga rebelde/
terorista ng kanlungan, mobilidad, at 
rekurso at ihiwalay ang populasyon 
sa mga rebelde/teroristang ito),” 
mahirap maintindihan kung hindi 
ito “nagpayo” ng mapagpasyang 
hakbang upang mahadlangan ang  
adbenturismong militar ng MNLF.

At habang nagaganap ang 
gulo sa Zamboanga City,  binomba 
ang dalawang  sinehan sa dalawang 
popular na malls sa Davao City.  
Nagpapaalala ito sa naging pagsabog 
din sa Suite 306 ng Evergreen Hotel 
sa syudad ng Davao, Mayo 16, 2002.  
Pinunit ng pagsabog ang tabing 
na nagkakanlong sa isang Michael 
Terrence Meiring na naputulan 
ng dalawang paa at nasunog ang 
katawan sa insidente.  

Ang hindi pangkaraniwan 
ay ang ulat ng paglulusot kay 
Meiring mula sa Davao.  Walang 
nagawa ang kanyang mga bantay 
na pulis sa ospital, diretso sa 
isang nakaabang na eroplano—
gwardyado, ayon sa mga opisyal 
ng imigrasyon,  ng mga ahente ng 
US National Security Agency at ng 
US Federal Bureau of Investigation 
(FBI).  Si Meiring ay operatiba ng 
CIA, ang utak at naglunsad ng serye 
ng pambubombang nagaganap 
nuon sa Mindanao.

Makatutulong sa mga 
layunin ng US ang gulo sa 
Zamboanga. Dagdag ito sa marami 
nang dahilan upang palakihin pa 
ang konsentrasyon ng tropang Kano 
sa Mindanao-Sulu. K

Evacuees.  Mga biktima ng kaguluhan sa Zamboanga City. newsinfo inquirer net 
karlos manlupig

reuters at gmanetwork.com

Nakisimpatya ako sa mga 
rebeldeng Syrian sa umpisa.  
Nuong magsimula ang 

kilusang laban kay Assad  2 ½ taon 
na ang nakaraan, isang mapayapang 
pag-aalsang sibilyan iyon, tulad ng 
EDSA 1 natin.  Pinalakpakan ko ang 
unang grupo ng mga nakonsyensyang 
sundalong sumuway sa mga utos na 
isagawa ang marahas na dispersal at 
bumuo ng Free Syrian Army na may 
orihinal na layuning kontrahin ang 
kalupitan ng pulisya.

Pero nagbago ang katangian 
ng kilusan nang kumalas ang ¼ ng 
militar ng Syria. Mula 2011, mabilis 
na tumungo sa isang gera sibil ang 

mapayapang protesta; tumabi ang 
mga aktibistang sibilyan at naiwan sa 
bumaliktad na militar ang pagpapatuloy 
ng laban. 

Ang etno-relihiyosong karakter ng 
rebelyong militar 

Para maintindihan ang  gera 
sibil sa Syria, kailangang tingnan natin 
ang komposisyong etno-relihiyoso ng 
mga naglalabanang armadong pwersa.  
Halu-halo ang lipunang Syria, binubuo 
ng ilang komunidad ng mga lipi na may 
iba’t ibang relihiyosong paniniwala.  
(Nahahati maging ang mayoryang 
Muslim sa magkakaribal na sektang 
Islam.)  Walang duda, pinakamalaking 

Ang Interbensyon 
ng US sa Syria                                             

(Isinalin mula sa orihinal na English)

Ni Francisco Nemenzo
Professor Emeritus

University of the Philippines

Mga larawan:  sa kanan, 
ang mga myembro ng Free 
Syrian Army sa Aleppo, Syria 
(theguardian.com); sa 
kabilang pahina, sina Syrian 
Pres. Bashar al Assad at US 
Pres. Barack Obama (wikia; 
telegraph.co.uk)

(M)ayruong “hindi 
mapabubulaanang 
ebidensya” ang 
US na ginamit 
nuong Agosto 21 
ang nerve gas 
na sarin.  Sa CIA 
lamang maaaring 
magmula ang 
ganuong ebidensya, 
ang ahensyang siya 
ring nagbigay kay 
Bush ng “katibayan” 
na mayruong 
weapons of mass 
destruction si 
Sadam Hussein!

Pananaw at Paninindigan
etno-relihiyosong komunidad 
ang Sunni, pero nakalalamang sa 
sandatahang lakas ang minoryang 
Alawite na kinabibilangan ng 
pamilya ni Assad.  Sa panahon 
ng kanyang 30-taong paghahari, 
siniksik ni Hafez al-Assad ang 
kwerpo ng mga opisyal ng mga 
kapwa Alawite.

Minana ni Bashar al 
Assad ang panguluhan at ang 
hukbong dominado ng mga 
Alawite nuong 2000.  Sa mata ng 
mga propesyunal na sundalo, 
gayunman, wala sa batang Assad 
ang tikas-komander ng kanyang 
ama na isang heneral. Isa siyang 

duktor ng medisina, isang 
espesyalista sa mata. 

Binigyan ng panlipunang 
pagbabagong itinulak ng Arab 
Spring ang iba pang grupong 
etniko sa militar ng pagkakataon 
para igiit ang kanilang mga 
natatanging komunal na interes.  
Sunni ang karamihan sa mga nag-
defect. Iginiit ng mga di-Alawite na 
nag-defect din ang pagmamantini 
ng mga nagsasariling batalyon.  
Kaya tunay na pinaghalong-
kalamay ang Free Syrian Army 
na walang nag-iisang daloy ng 
komand.

Mahalagang pansinin ang 
isa pang katangian ng militar ng 
Syria.  Di-tulad ng Egyptian army 
sa ilalim nina Sadat at Mubarak, 

sinanay ang marami sa mga 
opisyal nito sa Unyong Sobyet, 
at bandang huli, sa Russian 
Federation.  Ruso ang sistema 
ng pag-aarmas nito, at  sa gayon, 
minimal ang impluwensyang US.

Karagdagan pa sa 
kasalimuotan ng hanayang militar 
sa Syria ngayon ang pagpasok 
sa panig ng mga rebelde ng 
mga elementong al Qaeda mula 
sa ibang bayang Arabo.  Pero 
pumasok din sa Syria para 
suportahan ang rehimeng Assad 
ang isa pang grupong jihadist, 
ang Hezbollah na nakabase 
sa Lebanon.  Ipinalalagay na 

tumatanggap ang Hezbollah, 
dahil Shi’tes sila, ng mga utos 
galing sa Iran.

Pagtatakda ng guhit na pula
Batid na naruon ang 

al Qaeda at watak-watak ang 
oposisyon, nag-alangan sa umpisa 
si Barack Obama na magbigay 
ng tulong militar sa Free Syrian 
Army, kahit pa binatikos nito ang 
mga kalupitan.  Pero, sa presyur 
nina David Cameron at Francois 
Hollande, biglang nagbitaw si 
Obama ng babala kay Assad 
nuong 2012 na kung tatawirin 
niya ang “guhit na pula,” na ang 
ibig sabihin ay paggamit ng mga 
armas kemikal, magkakaruon ng 
katakut-takot na konsekwensya.  

Tila binagtas na nga ang 
“guhit na pula” nuong Agosto 21 
nang atakehin ng armas kemikal, 
diumano, ang limang lugar na 
malapit sa Damascus.  Nagbigay 
ito ng isang matinding problema 
kay Obama: Nangampanya siya 
gamit ang platapormang laban 
sa gera (2008), nangakong unti-
unting aalisin ang mga tropang 
US sa Iraq at Afghanistan at 
“magpi-pivot pa-Asia”.  Pero 
ngayon,  nasa sitwasyong 
magdidesisyon siyang katulad ng 
kinamumuhiang nauna sa kanya. 
Kung hindi niya tototohanin ang 
kanyang banta tungkol sa “guhit 

na pula,” bababa ang kredibilidad 
ng Amerika bilang pulis ng 
daigdig. 

Pagsasakatuparan ng guhit na 
pula

Imbes na iatras ang 
bantang hindi mahusay na 
pinag-isipan, nagpasya si 
Obama na pangahasan ang isang 
dambuhalang kapahamakan.   
Pero malayo ang sitwasyon 
ngayon kaysa panahong 
nilusob ni George W. Bush ang 
Afghanistan at Iraq.  Malawakang 
sinuportahan si Bush (2002) ng 
mamamayang sariwa pa ang mga 
sugat mula  sa 9/11.  Ngayon, 
hindi katanggap-tanggap sa 
mahigit 60% ng publikong 

Pananaw at Paninindigan



18 19KILUSAN  Setyembre 30, 2013 Setyembre 30, 2013  KILUSAN

Amerkano ang ideya ng pag-atake 
sa isang bayang kahit minsa’y 
hindi umatake sa US. 

Para pag-ibahin ang 
kanyang estratehiya kay Bush, 
magiging “limitado at makitid” 
ito, sabi ni Obama.  Pang-maikling-
panahon lamang at pagtutuunan 
ang tiyak na mga target.  Walang 
“mga bota sa lupa” di-gaya sa Iraq 
at Afghanisan.  At  hindi mag-isang 
gagalaw ang US.  Magtatayo siya 
ng malapad na alyansa tulad ng 
“coalition of the willing.”

Nahihirapan si Obama na 
makakuha ng suporta mula sa 
tradisyunal na mga alyado ng US.  
Tinuligsa ng British Parliament si 
Prime Minister David Cameron, 
isa sa mga nagbuyo sa kanya na 
magsagawa ng aksyong militar. 
Tumawid para bumoto kasama ng 
oposisyong Labor (Party) ang 30 
myemro ng kanyang Conservative 
Party at ang siyam (9) myemro 
ng kanyang ka-koalisyon—ang 
Liberal Democratic Party. 

Pinili rin ng Germany 
at Italy (gumampan ng mga 
susing papel sa kampanya 
laban kay Khadafi sa Libya) na 
dumistansya sa gulo sa Syria.  
Tanging si Fancois Hollande ang 
naiwang kasama ng kawawang 
Obama.  Pero nagigipit din ang   
presidente ng France mismo.  
Sa  pinakahuling sarbey ng 
opinyon-publiko, kontra ang 
64% ng mamamayang Pranses sa 
aksyong militar, walang tiwala 
ang 58% kay Hollande na isagawa 
ito at nangangamba ang 35% na 
sisindihan ng interbensyon ang 
sunog sa buong rehiyon.

Sa posturang matapang na 
Pranses, nangako si Hollande na 
sasama kay Obama nang walang 
awtorisasyon ng parlamento, 
gayong malamang na matalo 
siya dito dahil kontra sa gera ang 
mayorya ng kanyang sariling 
Socialist Party.  Gayunman, 
nagpasya ang National Assembly 
(ang mababang kapulungan 
ng parlamento ng France) na 

pagdebatihan ang isyu.  Umatras 
nang kaunti si Hollande at 
sinabing magsasagawa lamang 
ang France ng aksyong militar 
kung may pahintulot ang United 
Nations.  Halos pag-atras na ito sa 
koalisyong ipinanukala ni Obama 
dahil tiyak na ibi-veto ito ng Russia 
at China sa Security Council.

Kahit pa may 
konstitusyunal na awtoridad siya 
na magsagawa ng mapangahas 
na mga hakbangin sa ibang 
bansa nang walang pahintulot 
ng Konggreso, nagpasya si 
Obama na isumite ang isyu sa 
Senado at Kapulungan ng mga 

Representante.  Maaaring pabor 
o hindi ang kalalabasan ng boto 
dahil napi-presyur ng kanilang 
nasasakupan ang ilang Demokrata 
at Republikano na kontrahin 
ang pakikialam sa eksplosibong 
rehiyong iyon.  Ngayon, 
itinatanggi ni Obama na siya ang 
nagtakda ng “guhit na pula”; ang 
daigdig ang siyang nagtakda ng 
“guhit na pula,” aniya. 

Minamalaki ni Secretary 
John Kerry ang pag-endorso ng 
Arab League.  Pero walang kwenta 

ang pangrehiyong organisasyong 
ito na magpapatupad lamang 
ng mga resolusyon nito sa mga 
bayang bumoto ng  “oo” at 
libreng pumunta sa kabilang 
direksyon ang mga bumoto ng 
“hindi”.  “Hindi” ang ibinoto ng 
pinakamahahalagang kasapi ng 
Arab League (Algeria, Egypt, 
Lebanon at Iraq).  Liban sa Saudi 
Arabia, hindi signipikante sa 
puntong militar ang karamihan sa 
mga interbensyonista: Comoros, 
Djibouti, Mauritania, atbp.

Tanging ang France (kung 
makakaabante si Hollande), 
Saudi Arabia, Turkey at Gulf 

Emirates ang mga alyado ng US na 
nakakomit sa proyekto ni Obama.  
Ang France at Turkey lamang 
sa mga ito ang may kapabilidad 
militar.  Makakatulong sa pinansya 
ang Saudi Arabia at Emirates, 
pero suporta lang sa salita ang 
maibibigay ng lahat ng iba pang 
bumoto ng “oo” sa resolusyon ng 
Arab League.

Ipinagbabawal na mga armas
Tutuong ipinagbabawal 

ng pandaigdigang batas ang 

Larawan sa itaas: mga biktima ng chemecal attack habang inilibing; sa kanan: pagdadalamhati ng 
kaanak ng iba pang mga biktima ng pag-atake (usnews.com)

paggamit ng mga armas kemikal.  
Nagsasalita si Kerry, nang 
may ereng hindi siya maaaring 
magkamali, na para bang ang 
US ang tagapagpatupad ng 
internasyunal na moralidad: 
“Ang walang pagtatanging 
pamamaslang ng mga sibilyan, 
ang pagpatay ng mga kababaihan 
at kabataan at mga inosenteng 
napadaan lamang, gamit ang mga 
armas kemikal ay isang moral na 
kalaswaan.”

Dahil beterano siya ng 
gera sa Vietnam, dapat ay alam 
ni Kerry na napakanipis ng moral 
na tuntungan ng US.  Naalaala pa 
ng mga ka-henerasyon ko kung 

paano ginamit ng US ang bulto 
ng armas kemikal na di-hamak 
na mas malaki kaysa inaakusa 
niyang ginamit ni Assad.  Mula 
1962 hanggang 1971, ibinomba ng 
US Air Force ang tinatayang 20M 
galon ng defoliants (panglagas ng 
dahon ng mga puno) at herbiscides 
(pampatay ng mga damo) sa 
buong Vietnam, Laos at Cambodia 
para pagkaitan ang mga Vietcong 
ng pagkain at mapagkukublihan.

Sinasabi rin ni 
Kerry na mayruong “hindi 
mapabubulaanang ebidensya” 
ang US na ginamit nuong Agosto 

21 ang nerve gas na sarin.  Sa 
CIA lamang maaaring magmula 
ang ganuong ebidensya, ang 
ahensyang siya ring nagbigay 
kay Bush ng “katibayan” na 
mayruong weapons of mass 
destruction si Sadam Hussein!

Ang usapin ay hindi na 
kung ginamit ang sarin o hindi.  
Pwedeng tanggapin iyon bilang 
nakatayong katunayan.  Ang 
usapin ay kung ang gubyerno 
ng Syria o ang mga rebelde 
ang gumawa ng mga kemikal 
na pag-atake.  Nakatungtong 
ang argumento ni Kerry sa 
pagpapalagay na tanging ang 
gubyerno lamang ang may 

kapabilidad.
Nagpapaalaala ito ng 

isang pwedeng ihambing na 
insidente (1995). Nagpalabas ng 
sarin ang isang bagitong kultong 
may pangalang Aum Shinrikyo 
sa limang tren sa Tokyo subway, 
na pumatay ng maraming tao.  
Pinabubulaanan ng insidente ang 
argumento ni Kerry.  Ipinakita 
nitong maaaring gawin sa 
likod-bahay ang sarin ng alin 
mang grupo ng mga kriminal 
na may batayang kaalaman sa 
chemistry.  Makukuha sa internet 
ang pormula nito.  Mabibili sa 

nauukol na tindahan ang mga 
importanteng sangkap.  Liban pa, 
hindi kailangan ang rockets para 
ideliber.  Mga supot na papel 
lamang ang ginamit ng Aum 
Shinrikyo.

Aling panig sa gera sibil 
sa Syria ang may motibong 
manguna sa isang pag-atakeng 
kemikal?  Para sa Stratfor, isang 
korporasyong US na nagbibenta 
ng pagsusuri ng intelligence sa 
mga subscribers, pinakamaliit ang 
dahilan ni Assad para gumamit ng 
mga armas kemikal sa puntong ito 
dahil nagwawagi ang mga tropa 
niya sa gera gamit ang mga armas 
kumbensyonal, at alam niyang 
mag-iimbita ng pagganti ng US 
ang paggamit ng armas kemikal.  
Hindi natin maaaring isantabi 
ang posibilidad na ginawa ng 
mga rebelde (malamang, ng 
mga elemento ng al Qaeda ang 
karumaldumal na hakbang) 
para papasukin ang US.  Iyan 
ang pinakamaaasahan para sa 
pagkiling ng balanse militar.  

Mga posibleng konsekwensya
Laging may ibinubunga 

ang panggigera ng mga hindi 
sinasadyang resulta.  Hindi 
ganuon kasakto ang drones at 
Tomahawk cruise missiles para 
mga target militar lamang ang 
tamaan.  Sa napakasiksik na 
syudad ng Damascus, magiging 
napakalaki ng collateral damage 
(mga dawit sa pinsala) ng 
isang atake ng missile.  Paano 
mabibigyang katwiran nina 
Obama at Kerry ang ganito bilang 
“humanitarian effort?”

Ang tanging paniyak 
na hindi na kailanman gagawa 
si Assad ng mga kalupitan ay 
ang pagpapabagsak ng kanyang 
rehimen.  Hindi ito matatamo 
nang walang paglusob sa lupa o, 
sa wika ni Obama, “no boots on 
the ground.”  Pero dahil natuto 
na sa mga aral ng Afgfhanistan 
at Iraq, bantulot ang higit na 
nakararaming mamamayang 

Amerkano na isugal ang buhay ng 
kanilang mga sundalo sa Gitnang 
Silangan.

Malayo ang 
kapangyarihang militar ng Syria 
kumpara sa Amerika pero hindi 
naman ito ganap na walang 
magagawa.  Isinulat ni Michael 
Snyder ng Information Clearing 
House: “Binentahan ng Russia ang 
Syria ng napakaabanteng rocket 
launchers, anti-aircraft missiles at 
anti-ship missiles.  Sa 
katunayan, sa P-800 
Yakhont anti-ship 
missiles na ibinenta ng 
Russia, nasasandatahan 
na ang Syria ng 
pinakaabanteng 
anti-ship missiles na 
mayruon ang Russia.  
Kapag umatake na ang 
United States sa Syria, 
maaaring masorpresa 
sila nang husto ng 
lakas ng ganti ng Syria.  
Walang dudang ang 
militar ng Syria ang 
pinakamatibay na 
kalabang kinasasabitan 
ng militar ng US sa 
Middle East. 

“Mula sa Syria, 
masasaklaw ng P-800 
Yakhont anti-ship missiles ang 
malaking bahagi ng silangang 
Mediterranean at kaya pa ngang 
abutin ang air bases sa Cyprus.  
Kung hindi magiging napakaingat 
ng U.S. Navy para iwasan ang 
saklaw ng putok, madali tayong 
makakakita ng footage ng mga 
wasak na sasakyang nabal ng US 
na nalulunod sa Mediterranean 
Sea sa balitang panggabi.  At 
oras na makita ng mamamayang 
Amerkano ang ganuong footage, 
magiging imposible nang pigilan 
ang isang todo-bwelong gera sa 
pagitan ng United States at Syria.

“Ang Syria ay mayruong 
napakaabanteng sistema ng pag-
aarmas na wala ang Afghanistan, 
Iraq at Libya.  Ang sinumang nag-
iisip na pwede lang tayong maupo 

at magtapon ng cruise missiles sa 
kanila ay tanga.  May mga armas 
ang Syria na ‘hindi pa nakita 
kailanman sa nakaraan’ sa Middle 
East.”

Hindi lang sinuplayan 
ng Russia ang Syria ng 
“napakaabanteng sistema ng 
pag-aarmas,” nagpadala rin 
ito ng dalawang destroyer sa 
Mediterranean nang maglayag 
ang limang barkong pandigma 

ng US sa lugar.  Manunuod 
lamang ba ang Russia habang 
pinauulanan ng Tomahawk cruise 
missiles ng US ang Damascus?  
Hanggang saan siya tatagal sa 
giriang ito?  Palalalain ng palitan 
ng putok sa pagitan ng mga Ruso 
at Amerkano ang krisis sa Syria 
tungo sa isang mas malaking gera.

Sa isang panayam ng Le 
Figaro nuong Lunes, nagbabala si 
Assad: “Ang Middle East ay isang 
powder keg (bariles ng pulbura), at 
ngayon, palapit na nang palapit 
ang apoy.  Hindi pwedeng ang 
tugon ng Syria lamang ang ating 
pag-usapan kundi ang kung 
ano ang maaaring mangyari 
matapos ang unang atake.  Pero, 
walang nakakaalam kung ano 
ang mangyayari.  Mawawalan ng 
kontrol sa sitwasyon ang bawat 
isa kapag sumabog na ang powder 

keg.  Lalaganap ang kaguluhan at 
ekstremismo.  May panganib ng 
gerang rehiyunal.

Itinulak ang Lebanon, 
Iraq, Egypt at Algeria ng takot 
na lumigwak ang gera sibil sa 
Syria sa mga katabing bayan 
para makiusap sa US na huwag 
pumasok (sa gera).  Kung si 
Assad ay baliw nga tulad ng 
pagkakalarawan sa kanya, maaari 
nga niyang pawalan sa Israel ang 

kanyang diumano’y 
nakatambak na 
armas kemikal at 
bakteryolohikal.  
Napabilis na ng 
nakakikilabot na 
senaryong ito ang 
bentahan ng gasmasks 
sa hanay ng mga taga-
Israel.

Ano ang dapat 
na maging tindig ni 
PNoy?  Maaaring 
payuhan siya ni 
Albert del Rosario 
na suportahan si big 
brother; pero kung 
mas matalino siya 
kaysa akala natin, 

iiwasan niyang ulitin ang 
pagkakamali ni Gloria Macapagal-
Arroyo na nag-ambag ng 51 pulis 
sa “coalition of the willing” ni Bush 
na inatras din naman nuong 
hinosteyds ng mga rebeldeng 
Iraqi ang isa sa kanila.

Ang ating interes sa Syria 
ay duon lang sa kaligtasan ng mga 
OFW at sa presyo ng langis sa 
pandaigdigang merkado.  Dapat 
na tumahimik na lang si PNoy, 
hindi rin lang hinihingi ni Obama 
ang kanyang tulong.  Pero bilang 
mga mamamayang may pakialam, 
dapat tayong manindigan.  Kahit 
pa hindi makinig si big brother, 
dapat tayong sumama sa koro 
ng buong daigdig na bitawan 
niya ang mapamuksang plano.  
Hayaan natin ang mamamayan 
ng Syria na hanapin ang kanilang 
landas papalabas sa gera sibil sa 
paraang diplomatiko.K

    US Marines habang nagpapatrulya  sa falluja, Iraq

Nasa pinakamababang lundo 
ngayon ang relasyong Pilipino-
Tsino mula nang pagkakabuo ng 
ugnayang diplomatiko nuong 
1976. Magpapatuloy na malaking 
hamon ang China sa diplomasy-
ang Pilipino sa pinakamalapit na 
hinaharap.

Ayon nga sa kasabihan, pwe-
deng mamili ng mga kaibigan pero 
hindi ng mga kapitbahay. Lalong tutuo 
ito para sa mga bayan, at sa ating kaso, 
China ang pinakamalaking bayan sa 
ating kalapitbayanan. Importante para 
sa atin sa gayon ang pag-aralan at 

maunawaan kung ano ang nangyayari 
sa Tsina. Kailangan ito upang malaman 
natin kung paano pakikitunguhan ang 
China at paano paunlarin at mantinihin 
ang isang normal at mapagkaibigang 
relasyon sa ating malaking kapitbahay.

Tulad ng isinulat ng sinaunang 
Tsinong estratehistang si Sun Tzu sa 
“The Art of War.” “Kilalanin ang ating 
katunggali at kilalanin ang ating sarili, 
at nang sa gayo’y makayanan nating 
makamit ang tagumpay.”

Tutuo ito hindi lamang sa gera 
kundi gayundin sa diplomasya o kahit 
pa nga sa palakasan. Angkop din ito 
kahit sa malaking kapitbahay natin, 

PILIPINAS AT CHINA: 

T U N G G A L I A N 
O KOOPERASYON?*

(Talumpati sa Makati Business Club (MBC) General Membership Meeting, Hotel InterContinental, 
Makati City, Agosto 22, 2012. Salin mula sa orihinal na English)

Ni Chito Sta. Romana 
Former Beijing Bureau Chief of ABC News

Larawan: Si Chinese President 
Xi Jinping (harap), ang siya 
ring chairman ng Central 
Military Commission at general 
secretary ng Communist Party 
of China Central Committee, 
habang naglalakad sa harap 
ng honor guards sa  aircraft 
carrier (Liaoning), sa hilagang 
silangang lalawigan ng Liaoning, 
Aug. 28, 2013. Binisita ni 
Xi ang larangang militar ng 
Shenyang military bago dumalo 
sa pagbubukas ng 12th National 
Games sa Shenyang. (Xinhua/
Li Gang) 

“Habang nagpapatuloy 
ang China sa transisyon 
ng liderato, nahaharap 
ito sa isang sangandaan 
kung ito’y mangangapit 
sa landas ng mapaya-
pang pagsulong at ma-
buting relasyon sa mga 
kapitbayan o mahihigop 
ito ng ultra-nasyonal-
ismo at igiit ang pag-
angking teritoryal nito 
anuman ang kabayaran.”

laluna’t sangkot tayo sa pangteri-
toryong sigalot dito.

Upang maintindihan ang 
China, kailangang magsimula sa 
pag-alam sa susi sa paggitaw (sur-
vival) nito bilang isang rehimen. 
Paanong naiwasan nito ang pag-
bagsak ng Unyong Sobyet at mga 
rehimeng komunista sa Eastern 
Europe? Ano ang pinanggagalin-
gan ng pagiging lehitimo ng guby-
ernong otoritaryan nito?

Mayruong tatlong 
mayor na haligi ng su-
porta (three major pillars of 
support) para sa rehimeng 
Tsino:

Ang unang ha-
ligi ay ang ekonomikong 
prosperidad. Ang trans-
pormasyon ng Tsina sa 
ikalawang pinakamalak-
ing ekonomya sa daigdig 
at ang kapansinpansing 
(tampok) pag-unlad sa 
pamantayan sa kabu-
hayan  ng mamamayan 
nito sa nakaraang tatlong 
dekada ay nagkakaloob 
ng batayan ng suportang 
publiko sa rehimen.

Ang ikalawang 
haligi ay ang nasyonal-
ismo, ang naging ma-
pagkaisang ideolohiya 
pamalit sa pagbaba ng 
pang-akit ng Marxista-
Leninista ay Maoistang 
ideolohiya. Nakaugat 
ang nasyonalismong ito 
sa naratibong historikal 
na ang Tsina ay nagda-
nas ng isang-siglong pagkapahiya 
(humiliation) sa mga kamay ng mga 
dayuhang mananakop bago ang 
tagumpay ng rebolusyon nuong 
1949 at ang China, na siyang dat-
ing nangungunang kapangyarihan 
sa rehiyon at sa mundo bago ang 
ikasiyam na siglo, ay kailangang 
mabawi ang nawala nitong kadaki-
laan bilang kapangyarihang global 
at rehiyunal.

Ang ikatlong haligi ay ang 

People’s Liberation Army (PLA). 
Kung lahat ng iba pa ay mabigo – 
ibig sabihin, kung ang ekonomya 
ay kumupad, kung ang nasyonal-
ismo ay mawalan ng pang-akit nito 
at ang paggitaw ng rehimen ay 
mapasapanganib – ang liderato ay 
makakaasa sa PLA upang mapana-
tili ang paghahari nito sa bayan. 
Kaugnay ng South China Sea (West 
Philippine Sea), sinuma ng China 

ang pag-angkin nito sa isang liham 
sa UN nuong Mayo, 2009.

“Ang China ay may di-
mapupuwing na soberanya sa 
mga isla sa SCS at mga karatig 
na katubigan, at nagtatamasa ng 
karapatang soberano at hurisdik-
syon sa mahahalagang katubigan 
gayundin sa mga seabed at kaaki-
bat na subsoil (tingnan ang kalakip 
na mapa).”

Dagdag pa, ang liham ay 

nagpatuloy sa pagpapahayag na 
ang “Nansha (ang Spratlys para 
sa mga Tsino)… ay buung-buong 
may-karapatan sa teritoryo, dagat, 
EEZ (exclusive economic zone) at 
continental shelf.”

Ang mapang kalakip sa 
liham ng China ay ang kontrober-
syal na nine-dash-line map, na ori-
hinal na iginuhit na may 11 gitling 
nuong 1947 ng nakaraang guby-

ernong Kuomintasng 
sa China. Minana ito 
ng rehimeng Mao na 
nag-alis ng dalawang 
gitling nuong 1953 
bilang mapagkaibigang 
kumpas kay Ho Chi 
Minh at sa mga rebo-
lusyonaryong Vietnem-
ese.

May tatlong (sa 
minimum) palamang 
mga isyu ang sigalot sa 
pagitan ng Pilipinas at 
Tsina:

Una, ang 
soberanya o isyung 
teritoryal – sino ang 
nagmamay-ari  ng mga 
isla ng Spratlys at ng 
Scarborough Shoal? 
At sino ang may kara-
patan sa mga sonang 
maritima (EEZ at con-
tinental shelf) mula sa 
mga isla at reefs?

Ikalawa, ang is-
yung ekonomiko – sino 
ang may karapatang 
maglinang ng mga re-
kurso sa mga islang ito 

o nakapaligid na mga katubigan at 
seabed?  Ang mga rekurso ay fish-
eries (kasama ang mga giant clams 
at corals) sa kaso ng Scarborough 
Shoal, at mga depositong langis at 
natural gas sa kaso ng Reed o Recto 
Bank.

Ikatlo, ang estratehikong 
isyung geopolitical – sino ang ku-
kontrol sa mga importanteng mga 
rutang-dagat sa SCS? Sangkot sa 
estratehikong kumpetisyong ito o 

ribalang geopolitical ang  domi-
nanteng kapangyarihan, US, at ang 
nagbabangong kapangyarihan, 
China.

Kaugnay ng nine-dash line, 
ang pangunahing problema ay isa 
itong linyang walang mga ka-
tumbas o coordinates at sa gayo’y 
malabo sa saklaw at kahulugan. 

Higit pa, ang mga sinau-
nang dokumento at mga mapa 
na pinagbasehan nito ay hindi 
itinuturing na mapananaligan at 
supisyenteng batayan para sa pag-
angking teritoryal at mayruong 
kustyonableng halaga sa pandaig-
digang batas,

Tulad nang sa tindig ng 
Pilipinas, ang 
historikal na pag-
angkin ng Tsina 
ay hindi nangan-
gahulugang ito’y 
balidong titu-
long historikal sa 
Spratlys at Scarbor-
ough Shoal. Kailan-
gang maipakita ng 
China na mayruon 
itong epektibong 
pagsakop at sobe-
ranya sa mga ito sa 
loob ng mahaba’t 
tuluy-tuloy na 
panahon.

Subalit ang 
nagpapasalimuot 
sa problema ay ang pagturing ng 
Tsina sa isyu ng SCS bilang nagsa-
sangkot sa pambansang soberanya 
at integridad teritoryal nito at sa 
gayo’y isang saligang isyung Tsino 
(“Chinese core issue”). Inilalarawan 
ng China ang mga saligang interes 
nito gaya ng pambansang seguri-
dad, istabilidad at paggitaw ng re-
himen; sustinidong ekonomikong 
debelopment; at pambansang sobe-
ranya at integridad teritoryal.  Ang 
isang saligang interes sa pananaw 
ng Tsina, ay iyong handa itong 
ipagtanggol sa lahat ng posibleng 
paraan, kabilang na ang paggamit 
ng pwersa kung kinakailangan.

Ang pambansang sobera-
nya bilang isang saligang interes 
ay karaniwan nang patungkol sa 
mga isyu ng Taiwan at Tibet pero 
sa ilang taong nakalipas ang mga 
isla sa “kalapit-dagat” ng Tsina 
– ang East China sea at SCS – ay 
tumampok sa kahalagahan bilang 
saligang interes nito.

Sa likod ng ganitong de-
belopment ay ang debate sa pata-
karan sa pagitan ng mga hardliner 
na nasyonalista at ng moderatong 
repormista sa China – sa pagitan 
ng “mga lawin” (hawks) at ng “mga 
kalapati” (doves).

Ang “mga lawin” ay may 
muog ng suporta sa militar at sa 

ranggo ng mga sagad-sa-butong 
netizens na “nagbabandila ng 
pambansang soberanya nang 
una sa lahat” at sumasalungat sa 
“pagsusuko nang kahit isang pul-
gada ng teritoryong Tsino sa mga 
dayuhan.”

Ang “mga kalapati” ay 
kilala sa pagtataguyod ng “mapa-
yapang debelopment” ng China 
bilang isang mayor na kapangyari-
han na magiging mapagkaibigan 
sa mga kapitbayan at sa pandaig-
dig na komunidad.

Nasa gitna ngayon ang Chi-
na ng minsan-sa-isang-dekadang 
pagpapalit ng liderato at isang 

bagong linya ng mga lider ang 
inaasahang iluluwal ng paparat-
ing na Kongreso ng Partido Ko-
munista. Dagdag pa, ang Partido 
ay kasalukuyang nagdaranas ng 
masidhing tunggaliang paksyunal 
na ipinakikita sa pagpapatalsik 
kay Bo Xilai, ang myembro ng Po-
litburo na orihinal na inaasahang 
aangat sa grupo ng nangungu-
nang liderato ng bayan. Sa ilalim 
ng ganitong mga kalagayan, ang 
pangunahing mga lider ay hindi 
marapat na magmukhang mahina 
sa isyu ng pambansang soberanya.  
Bilang resulta, ang matigas na po-
sisyon ay siyang naging sapilitang 
posisyon.

Sa isang 
pagtingin, ang Tsina 
ngayon ay tulad ng 
isang sugatang dragon 
at, kapag hinamon sa 
isyu ng pambansang 
soberanya, ang dragong 
ito ay tutugon sa pag-
buga ng apoy sa mga 
humahamon.

Habang nagpa-
patuloy ang China sa 
transisyon ng liderato, 
nahaharap ito sa isang 
sangandaan kung ito’y 
mangangapit sa lan-
das ng mapayapang 
pagsulong at mabuting 
relasyon sa mga kapit-

bayan o mahihigop ito ng ultra-
nasyonalismo at igiit ang pag-an-
gking teritoryal nito anuman ang 
kabayaran.

Paano na ngayon paki-
kitunguhan ang China? Maka-
bubuting ito’y may pag-iingat at 
pagtitimpi subalit walang takot. 
Ang susi ay ang ay humanap ng 
isang mapayapa, diplomatikong 
solusyon na makikinabang ang 
magkabila, sa ibang salita, isang 
win-win formula.  Ang patigasan-
ng-ulo ay dudulo sa isang patay 
na daan, kung hindi man sa isang 
desgrasya. 

Syempre, mas madaling 

apdforim.com

sabihin ito kaysa gawin at, tulad 
nga ng kasabihan, ang demonyo 
ay nasa mga detalye.  Subalit ang 
batayang paraan ay ang pakisa-
mahan ang Tsina habang isinis-
ingit ang ating mga kahingian at 
naghahanda sa anumang mang-
yayari. Iyon ay kumbinasyon ng 
pakikisama at 
pakikitunggali. 

Ang pa-
kisamahan ang 
China ay nan-
gangahulugan 
ng pagpapatuloy 
sa mga usapang 
diplomatiko 
hinggil sa mga 
isyu ng sobe-
ranya habang 
nagsisikap na 
mapanumba-
lik ang normal 
na ugnayan at 
mapagkaibigang 
kooperasyon.  
Sa ibang salita, 
kailangan nat-
ing ihiwalay 
ang isyu ng 
soberanya sa 
kalakalan at re-
lasyong ekono-
miko at iba pang mga aspeto ng 
ugnayang pangdalawahan (bilat-
eral). Ang kagyat na layunin ay 
ang mapanumbalik ang turismo 
at kalakalan sa saging sa Tsina at 
sana’y maibalik ang relasyon sa 
sitwasyon bago ang standoff (sa 
Scarborough Shoal) nuong Abril.

Kaugnay ng Recto Bank, 
nanawagan ang mga Tsino ng 
magkatuwang na eksploytasyon 
at tinututulan ang isahang hak-
bang. Nakadepende sa sektor ng 
negosyo ang pag-iwas sa gusot 
dito gayundin din sa katapat na 
mga negosyanteng Tsino at sa ka-
nilang abilidad na magkapagbuo 
ng isang kontrata o pormula na 
makasisiya sa lahat ng panig.

Ang magpursige at ma-
ghanda sa anumang mangyayari 
ay nangangahulugan ng pagbu-

buo ng minimum na kapanipani-
walang depensa at mangalap ng 
suporta mula sa US at iba pang 
alyado at mga kaibigan. Hindi 
man sabihin, kailangang mal-
inaw sa atin na habang mayruon 
tayong mga pagpapahalaga at 
interes na kaisa ng US, hindi tayo 

makakaasa dito na lumaban sa 
isang gera para sa atin, laluna 
ang makipaggera sa Tsina, lalo’t 
isasaalang-alang ang malaking 
interes pang-ekonomya sa pagi-
tan ng US at China.

Sa partikular, kailangan 
nating makitrabaho pa nang 
marami sa ating mga kapitbayan 
sa Asean. Ang pinakahuling 
pangyayari sa Cambodia ay nag-
pakita ng di-pagkakaisa sa loob 
ng Asean, na ang China ay umasa 
sa mahigpit na ugnayan nito sa 
Cambodia upang mapigilan ang 
consensus sa mungkahing pahay-
ag ng Asean kaugnay ng isyu sa 
Scarborogh Shoal.

Ang malinaw, ang susu-
nod na diplomatikong usapan 
upang magpursige sa isang 
mapagkaisang koda ng kondukta  

ng Asean at ng Tsina ay magig-
ing isang mahirap at mainit na 
laban. Ang daan sa hinaharap 
para sa diplomasyang Pilipino 
ay magiging malaking hamon sa 
pinakaminimum.

Higit pa, kailangan nating 
matuto mula sa aral ng Mischief 

Reef at palaka-
sin ang ating 
kakayahang 
magmonitor at 
magsagawa ng 
pagmamatyag sa 
pinag-aagawang 
mga isla at reefs. 
Ibig sabihin, 
kailangan nating 
paunlarin ang 
ating kamalayan 
sa maritime 
domain nang 
sa gayo’y mag-
karuon tayo ng 
napapanahong 
reaksyon sa alin-
mang nagagan-
ap na sitwasyon 

habang ganap 
ang kamalayan 
sa mga kaakibat 
na panganib.

Sa talum-
pati kamakailan ni DFA Secretary 
Del Rosario, binanggit niya ang 
probisyon sa konstitusyong Pili-
pino na nananawagan ng isang 
independiyenteng patakarang 
panlabas at ang pangangailan-
gang maging kaibigan ng lahat 
at walang kaaway na sinuman.  
Ang mga ideyang ito’y mahala-
gang pagpursigihan habang nag-
sisikap tayong isulong ang ating 
mga pambansnag interes. 

Bilang pagwawakas, may-
ruong isang kasabihang Apri-
kano na ganito, “kapag naglaban 
ang dalawang elepante, ang 
damo ang nadadamusak.”

Sa liwanag ng ribalang 
geopolitical sa ating rehiyon, sigu-
radong may aral sa nabanggit na 
kasabihan para sa Pilipinas.K

Binisita ni Chinese Premier Li Keqiang (kanan) ang exhibition hall ng China-ASEAN Expo sa Nanning, 
ang kabisera ng Guangxi Zhuang Autonomous Region sa Timog Tsina, Sept. 3, 2013.  Tanging si Pres 
Noynoy Aquino ng Pilipinas ang hindi inimbita ng Tsina sa taunang eksibisyong ito na hinahinalang 
dahil sa patuloy na umiinit na gitgitang teritoryal sa South China Sea (Xinhua/Yao Dawei).

HABANG NAG-UUSAP ANG US 
AT PILIPINAS kaugnay ng framework 
agreement sa rotational presence ng mas 
malaking bilang ng tropang Amerkano 
at ng malalaking kasangkapang militar 
nito (mga bapor-de-gera, submarino 
at eroplanong pandigma), hindi 
nangunguyakoy lang sa silyon ang China.
     Ang matagal nang fusion ng lutong 
PNoy at Uncle Sam sa kooperayon sa 
seguridad at depensa sa Asia Pacific (2011 
pa) – dalawang bilateral strategic dialogues 
o BSDs ng mga kinatawan ng depensa at 
usaping panlabas ng dalawang bansa na 
dumulo sa 2+2 conference sa pagitan ng 
mga kalihim mismo ng depensa Gazmin at 
Panetta at kalihim panlabas Del Rosario at 
sekretaryo ng estado Clinton ng Amerika 
– na kakabit ng estratehiyang pivot Asia 
ng US, ay hindi pakikitungahan ng Tsina 
nang nakaupo lang sa sulok.

Binasag ang first island chain 
BINASAG NG MGA PWERSA NG 
BEIJING ang tinatawag nitong “first island 
chain” – ang mga masa ng kalupaan na 
nakaunat mula sa hilagang dulo ng Japan 
papuntang Pilipinas na humahati sa 
mainland China sa Pasipiko. At lumikha 
ito ng malalaking alon sa nabanggit na 
karagatan, (China Daily; Agence France 
Presse/AFP, Agosto 10)     
     Hinirit ng Beijing ang lakas at saklaw 
nabal nito at limang (5) bapor-de-gerang 
Tsino ang nagkumpleto ng pag-ikot 
(circumnavigation) ng Tsina sa Japan. 
Dumaan ang mga sasakyang pandigma 
sa Soya Strait sa pagitan ng Japan at 
Russia papunta sa joint exercises nila ng 
Rusya sa Peter the Great Bay. Nilagos nito 
pagkatapos ang Miyako Strait malapit sa 
Okinawa.
     “Sa pagpapadala ng mga patrol patagos sa 

Salami-Slicing Strategy sa South China Sea

Para sa Dominansyang Maritima
At Kapangyarihang Nabal

At Paglalayag sa Ibang Karagatan

Si Fang Fenghui (kanan) , chief 
of the General Staff ng  Chinese 
People' s Liberation Army (PLA), at 
ang kanyang Russian counterpart 
na si Valery Gerasimov (Front L), sa 
kanilang joint press conference 
sa Moscow, Russia,  July 1, 2013. 
Ipinahayag nila ang kasunduan ng 
China and Russia na maglunsad  ng  
joint military drills sa kasunod 
na dalawang buwan:  "Joint Sea-
2013" sa  Peter the Great Bay, Sea 
of Japan mula  July 5 to July 12, 
at ang China-Russia joint anti-
terrorism military drill code-
named Peace Mission-2013 sa 
Chelyabinsk sa Russia  mula July 27 
hanggang August 15. (Xinhua/Li 
Xiaowei)

Ni L. Balgos Delacruz

http://search.news.cn/language/search.jspa?id=en&t=1&t1=0&ss=&ct=&n1=Li+Keqiang
http://search.news.cn/language/search.jspa?id=en&t=1&t1=0&ss=&ct=&n1=ASEAN

mga sensitibong maritime chokepoints 
na ito, ipinakikita ng China sa mga 
kapitbayan na didepensahan niya 
ang kanyang mga interes lagpas 
pa sa mga dagat Tsino, “ pahayag 
ni Jonathan Holslag ng Brussels 
Institute of Contemporary China 
Studies,  “…(N)a sinisikap ng 
Tsinang makapagbuo ng hukbong-
dagat na tunay na magpapalaot sa 
mga karagatan,” 
     “Ang nakikita natin ay ang 
pagsisikap ng liderato ng Partido 
Komunista ng China na gawing 
liyabe ang bagong kapabilidad 
militar nito upang makapagkamit 
ng layuning pulitiko-militar,” sabi 
naman ni Rick Fisher, eksperto 
sa mga usaping militar sa Asya 
sa International Assessment and 
Strategy Center na 
nakabase sa US.

S a l a m i - S l i c i n g 
Strategy     
TINATAWAG ITO 
NG MGA EKSPERTO 
na Salami-Slicing 
Strategy. O ang 
“hakbang-hakbang na 
maliliit na aktibidad 
militar” na paunti-
unting sa kalauna’y 
magbibigay dito ng 
“kontrol sa pinag-
aagawang mga 
hangganan.”
     Tulad ng ginawa 
nito sa Aksai Chin 
plateau (1960s) at sa Paracels. Xisha 
Island ito sa China (1974). May mga 
bapor-turista na ng China na regular 
na dumaraong ngayon sa Paracels. 
Ginawa rin ito ng China sa Johnson 
Reef (1988); sa Mischief Reef (1995) 
at sa Scarborough Shoal (Huangyan 
Island sa China at Panatag Shoal/
Bajo de Masinloc sa Pilipinas) nito 
lamang 2012. (Babe Romualdez. 
Babe’s Eye View, PhilStar, Agosto 11)
      Sa kabila ng soberanong pag-angkin 
ng Pilipinas sa Panatag Shoal gamit 
ang itinatakda ngayong panukat ng 
batas internasyunal – 124 nautical 
miles lamang ang layo sa Zambales 
at sa gayo’y bahagi ng tinatawag 
na EEZ (exclusive economic zone) ng 

Pinas, pansamantalang inokupa pa 
rin ito ng China. Nagposisyon  muna 
ng mga pandigmang bapor pahilera 
sa hangganang katubigan (salami-
slicing strategy) bago nagpadala ng 
30 sasakyang pangisda na pumalibot 
sa Scarborough bago pinaligiran 
ang mga ito ng ayudang mga bapor-
de-gera (cabbage strategy). 
     Nilikha nito ang Scarborough 
standoff.  Ang kontrol sa lugar, kahit 
pansamantala muna, ang layunin ng 
estratehiyang salami-slicing.
     Mas nauna dito ang pagtataboy 
ng isang barko ng Chinese coast 
guards sa survey vessel ng Forum 
Energy ng London (kapartner 
ng Philex Petroleum ni MV 
Pangilinan) sa Recto o Reed Bank 
(malapit sa Mischief Reef) na nasa 

eksplorasyon na ng langis at gas sa 
lugar. Mayaman sa natural gas ang 
Recto Bank: 4.666T cubic feet, ayon 
sa Philex Petroleum; mas malaki pa 
ang reserba – 16.612T-20T cf – ayon 
naman sa seismic survey data ng 
Weatherford Petroleum Consultant 
na kinontrata ng Forum Energy. 
     Nagpahayag si MV Pangilinan 
ng Philex Petroleum na bukas 
ito sa CNOOC (ang pambansang 
korporasyon sa langis ng China) 
para sa joint exploration sa Recto. 
Presto, kwentado na ngayon ang 
Tsina sa paglinang ng mga rekurso 
sa enerhiya sa Recto Bank!
     Hinabol ng isang bapor de gera 
ng China nang halos isang oras 

ang utility and supply boat M/T 
Queen Seagull ng Kalayaan Island, 
deklaradong bayan ng Pilipinas sa 
Spratly Islands (Mayo 15), -- ayon 
sa ulat ni Meyor Eugenio Bito-onon, 
muling-halal na punong-bayan ng 
isla 
     May sakay na 133 taga-Kalayaan 
at 14 tripulante ang M/T Queen 
Seagull na kagagaling ng Palawan 
pagkaraan ng eleksyon nang habulin 
ng bapor Tsino malapit sa Ayungin 
Reef (Rena’i sa Tsina; 106 nm ang layo 
sa Palawan). Habang tinututukan 
ng nakasisilaw na liwanag ang 
bangkang Pinoy, patumbok na 
sinusugod ito ng bapor Tsino na 
wari’y bantang banggain o kaya’y 
ginigitgit na pataboy sa mababaw 
na katubigan upang mabalahura ito 

sa kabatuhan.
      Palagay 
ni Bito-onon 
ay ayudang 
s a s a k y a n 
ang bapor de 
gerang Tsino 
ng dalawang 
mas malalaking 
bapor ng 
China na 
kasalukuyang 
n a k a a n g k l a 
na sa malapit 
lamang sa 
Ayungin Reef.
     Ang Ayungin 
ay malamang 
na bahagi ng 

ekspansyon sa eksplorasyon sa 
langis at gas ng Malampaya o ng iba 
pang mga korporasyon sa enerhiya. 
Kailangang gamitin ng China 
ang pwersang militar nito para sa 
kanyang mga ekonomikong interes. 
May ipinag-iba pa ba ito sa US?

Pamamahala at Hurisdiksyon sa 
mga Isla at Katubigan
Sa South China Sea at Kalapit-
dagat
BINUO NG CHINA ANG SANSHA 
CITY sa mismong Yongxing Island 
na bahagi ng Xisha Islands o 
Paracels – upang pamahalaan ang 
Xisha Islands, ang Zhongsha Islands 
(na sinasaklaw ang Huangyan o 

     Chinese Aircraft carrier Liaoning.  militaryphotos.net

Scarborough Shoal, na Panatag o 
Bajo de Masinloc sa Pilipinas) at ang 
Nansha Islands. Ang mga isla ng 
Zhongsha at Nansha ang bumubuo 
ng Spratlys para sa mga Tisno.
     “Ang Sansha ay parte ng planong 
administratibo at pangmatagalang 
estratehiya ng China sa mga isyu sa 
South China Sea (at karatig pang mga 
katubigan),” sabi ni Li Guoqiang, 
deputy director sa Research Center 
for Chinese Borderland History and 
Geography sa Chinese Academy of 
Social Sciences.  
      Ang pagbubuo ng Sansha 
ay pinagtibay ng State Council 
(Nobyembre 7, 2007 pa) mula sa 
panukala ng gubyernong probinsyal 
ng Hainan na may husrisdiksyon 
sa rehiyon at 
sumasakop sa mga 
islang nabanggit sa 
unahan.  
     “ … (H)indi lamang 
palalakasin nito ang 
pamamahala ng 
China sa mga sila 
sa SCS at katubigan 
dito kundi 
mapangangalagaan 
din ang soberanya, 
mga karapatang 
marina at iba pang 
interes sa erya,” 
pahayag naman ni 
Qu Xing, direktor 
ng China Institute of International 
Studies. (Beijing Review, Hulyo 
2012)
     At kasunod ay ayudang militar. 
Pinaglayag na ng China ang kauna-
unahang aircraft carrier nito, ang 
Liaoning. Dating ang Varyag ito 
ng Russia na gumawa nito. Hindi 
na  nagamit ng Rusya ito laluna 
nang ito’y bumagsak. Sabi ng mga 
ekpertong nagsiyasat hanggang 
kaloob-looban ng aircraft carrier – 
ni wala na halos bakas ng Varyag 
sa lamang-loob ng Liaoning.  
Moderno at state-of-the-art ang mga 
kasangkapan nito. Matagumpay ang 
China sa ginawang reprogramming 
ng buong sistema ng kauna-unahan 
nitong aircraft carrier.
          Una pa lamang ito. May 

ginagawa pang apat ngayon sa 
shipyard sa Shanghai. Gawang-
Tsino na talaga. Ilalapat sa mga ito 
ang natutunan ng China mula sa 
halos pagbabaklas at pag-aaral ng 
lamang-loob ng Varyag gayundin 
mula sa mga eksperto sa shipbuilding 
sa Russia at iba pang kanlunraning 
bansa. (Beijing Review)

Bagong Ruta ng Kalakalan sa 
Karagatang Arctic
BINUKSAN NG CHINA  ANG 
ARCTIC OCEAN bilang bagong 
ruta ng kalakalan at ito’y simbulo ng 
“estratehikong ambisyong Arctic ng 
China.” (Agence France Presse/AFP sa 
PDInquirer. Agosto 17)
     Ang kaunaunahang paglalayag 

sa Europa ng isang Tsinong merchant 
ship (ang Cosco) ay palagos sa 
“Northeast Passage” – mula sa 
hilagangsilangang pantalan ng 
Dalian pa-Rotterdam sa Netherlands 
sa 5,400-kilometrong paglalayag sa 
loob lamang ng 30 araw. Malaking 
tulong ito sa pinakamalaking 
eksporter ng mundo na pabilisin 
pa ang pagbaha ng mga produkto 
nito sa palengkeng Europeo. 
“Golden Waterway” ang tawag ng 
industriyang maritima sa rutang 
Arctic.
       Ang Arctic shipping route ay nasa 
hilaga ng Russia.  Bukas ito nang 
apat na buwan bawat taon dahil sa 
pagkatunaw ng yelo bunga ng global 
warming. Bumabawas ito ng libong 
kilometrahe at 12-15 araw at mabilis 

kaysa sa tradisyunal na ruta sa 
pagitan ng Asia at Europe via Suez 
Canal. Kakaltas ito nang malaki sa 
panahon ng paglalayag, gastos at 
konsumong panggatong (fuel). 
     “Babaguhin nito ang padron 
ng global shipping industry dahil 
signipikanteng paiikliin nito ang 
distansyang maritima sa mga 
palengkeng Tsino, Europeo at Norte 
Amerkano,” sabi ni Qi Shaobin, 
propesor sa Dalian Maritime 
University.
     “Potensyal na babaguhin nito 
ang mukha ng pandaigdigang 
kalakalan,” sang-ayon ni Sam 
Chambers, editor ng SinoShip 
magazine. “Gagamitin ng mga Tsino 
ang rutang Arctic sa malaking 

paraan,” diin pa ni 
Chambers. Pero hindi 
lamang sa kalakalan 
ang ibig sabihin ni 
Chambers: “Tungkol 
ito sa pagkakaruon ng 
alternatibo sa kasong 
pangkagipitan.”
     May mga 
rekurso sa Arctic na 
magpapalakas pa sa 
ikalawang ekonomya 
ng mundo. Tulad 
ng mga reserbang 
natural gas na hawak 
ng alyadong Russia sa 
rehiyon.

     May estratehikong halaga din ang 
Arctic sa China na tinatawag nitong 
“military high ground.” Habang 
mayruon din itong potensyal para 
sa siyentipikong pananaliksik. 
     Nagkamit na rin ang China ng 
observer status sa Arctic Council 
(binubuo ng Canada, Denmark, 
Finland, Iceland, Norway, Russia, 
Sweden at US) pagkaraan ng tatlong 
buwan. May interes ang Arctic 
Council sa mayamang mga rekurso 
ng mineral at enerhiya sa rehiyon.
     Ang European Union ang 
destinasyon ng pinakamalaking 
eksport ng Tsina: 200B euros  o 
$385B kabuuang halaga ng mga 
produktong naibenta nito nang 
nakaraang taon.K 

SINING AT KULTURA

SIYAM ANG BUHAY 
NI NANAY SALUD

Ni Virgie Lacsa Suarez

Ganda nyang walang katulad
Ay hindi na mababanaag

Sa hapis ng kanyang mukha
Ulong may saklob na itim
Sa yayat, pagal na katawan
At manhid na mga kamay.

 
Nagsisimula ang araw nya

Nang wala pang araw: 
Magsasangag ng bigas

Para sa kapeng walang katulad;
Nagwawalis habang nagsasaing; 

Lampaso duon, at lampaso dito,
Habang ulam ay niluluto.

Bago pumutok ang liwanag,
Ihahanda na ang lamesa;

Saka gigisingin ang mga anak
Para maghanda na sa eskwela

Alas-otso nang umaga! 
Oras na ng palengkehan:

Lakad-pahinga, tigil-lakad,
Habang tawad nang tawad 

Para makatipid at makamura 
Sa kakaunting dalang pera:

Gulay, isda, gata;
Ginatan, biko’t champorado,

Simpleng lutong pinasarap
Ng taos nyang pagmamahal.

Bahang tyangge at malansang isda;
Luto, linis, laba: Talsik ng mantika,

Paso sa kalan, paltos sa kamay;
Di-alintana ang lahat ng hirap

Para sa minamahal na mga anak:
Siyam na anak; siyam na buwan
Bawat isa sa  sinapupunan nya;

Siyam na ulit sa bingit ng kamatayan
Ng milagrong nalagpasang lahat:

Si Nanay Salud ay siyam ang buhay!

Siyam na buhay na isinilang
Magsusupling ng mga bagong buhay;

Mga buhay na magsisipag-anak din:
Kwintas ng buhay na di-malalagot,

Walang-wakas.
                                ***

Alex Navarro Uy

Karaniwang simula ng araw para sa 
akin ang maligo, magsipilyo at mabilis 
na humigop ng mainit na kape, at kung 
meron, e kasama na ang ilang pirasong 
pandesal. Tapos nun larga na. Dala ang 
sarili pati na ang bag na naglalaman ng 
mga polyeto, modules, props at iba pang 
mahalagang dokumento.

Sa uri ng buhay na tinata-
hak ko, mabilis dumaan ang mga 
pangyayari at kayraming nagaganap. 
Maya-maya may bagong gawain, mga 
pulong, mga area work at mga kaug-
nayang tao, sa paaralan man o sa mga 
komunidad. Sa isang araw, marami-
raming kausap. Minsan may mga ilan 
pang manlilibak. Di ko sila masisi, di 
sila mulat sa maraming katotohanan sa 
lipunan. Isang hamon na sa akin ang 
maimulat sila. Minsan maiisip ko pa 
kung ano ang naging pagkukulang ko 
at ganun sila.

Dahil nga sa limitadong bady-
et, karaniwan hindi na ako nakakakain 
ng tanghalian. Sapat na ang biskwit at 
sopdrink, panlaman tiyan na. Matapos 
ang ilang minutong pahinga, balik ulit 
sa erya. Kukumustahin ang mga puw-
ersa, kokonsolidahin sila, masaya ka 
kapag nasinop mo na at ipinormalisa 
ang kanilang balangay. Mula run, 
mas maraming nakaabang pang ga-
wain, titiyakin mo pa ang komitment 
ng bawat isa. Titiyaking may sapat si-
lang kamulatan sa kanilang inaniban. 
At kung may isa mang maging solido, 
tiyak yun na hindi ka na mag-iisa sa su-
sunod na mga lakad.

May pulong pang dadaluhan. 
Sisikapin na makinig sa mga kaisahan. 
Titiyakin na may maitataya ka sa mga 
puwersa mo sa araw ng pagkilos. Sisig-
uraduhing maiintindihan ng mga pu-
wersang masa, ano ang isyu kung bakit 
kikilos, at kung ano ang kaugnayan 
nito sa kanilang buhay sa lipunan.

Matapos sa isang area, lipat sa 
isa pa. Malalaman mong may kinaka-
harap na problema at kailangan mong 
tutukan ito. Kumbaga sa makina, o 
kaya’y kompyuter, troubleshooting ang 
dapat na gawin. Masinsinang alamin 
ang sanhi, mula run e aayusin mo at tit-
iyaking di na ito mauulit. Obhektibong 
tignan ang mga bawat aspeto ng mga 
kinaharap na suliranin. Mahirap min-

san, sapagkat may pagkakataong ma-
dadala ka ng emosyon. Pero bandang 
huli, kailangang mas mangibabaw ang 
pagiging obhektibo.

Karaniwan, may pag-
kakataong pasaway ang ilang indibid-
wal sa mga puwersa. Kailangan mo 
itong pakitunguhan. Asahan na hindi 
magkakahalintulad ang mga tao sa 
kanilang gawi at pananaw sa buhay 
at lipunan. Naiinis ka na minsan, pero 
kailangang relaks ka lang.

Ganyan ang isang araw para 
sa isang tulad ko. Di matatapos ang 
araw na hindi produktibo. Kahit pa 
nasa HQ na at dapat nagpapahinga na, 
tuloy pa rin ang mga gawain. Sulat ng 
statement, praymer, reports, at iba pa. 
Kasabay na ng hapunan.

Uuwi ka rin sa pamilya mo 
minsan. Pero asahan ang sermon at 
walang katapusang pangaral ukol sa 
"anong napapala mo dyan", lalo na 
kapag di mulat ang magulang at mga 
kapatid. May iilan na mapalad sapag-
kat ang kanilang magulang ay tinahak 
rin ang siyang tinatahak ng mga anak 
ngayon. Pero karaniwan, asahan mong 
may pabaon sa iyo pag-alis mo. Hindi 
pagkain, kundi sermon o kaya’y pan-
lilibak. Mapapaisip ka minsan, may 
napala nga ba ako sa ginagawa ko 
ngayon? Pero sa huli, mas mananaig 
sa akin ang kapakanan ng nakararami 
kaysa sa sarili kong ambisyon. Sermu-
nan nila ako, isang ngiti na lamang ang 
isinasagot ko.

Tulad ng isang normal na 
indibidwal, bago namin pinasya na 
tahakin ang landas na to, may mga 
ambisyon rin kami. Iba iba ang mga 
kursong kinuha, mga propesyong in-
aral, pero ito, narito kami at araw-araw 
na pagod, minsan gutom. Pero iba pa 
rin ang kasiyahang dulot nito, na hindi 
mo makukuha sa pamamagitan lang 
ng mga materyal na bagay. Higit pa sa 
mga propesyon at akit ng mataas na 
sweldo.

Tulad rin namin ang mga ma-
nedyer, supervisor at empleyado. May 
mga responsibilidad na dapat gawin at 
tupdin. Pero ang kaibahan lang, labas 
ito sa burges at pyudal na konsepto.

Nakalubog kami sa masa. Ma-
pagkumbaba, walang ere. Ipinapakita 

namin na di kami iba sa kanila. Walang 
boss, walang superyor. Egalitarian, o sa 
madaling salita, pantay-pantay.

Sapagkat ang aming ambisy-
on ay di lang para sa aming mga sarili. 
Ito ay pangarap namin para sa bawat 
isang nabubuhay, isang pangarap na 
lipunang walang pananamantala.

At hanggang umiiral ang li-
punang may pananamantala, patuloy 
kaming kikilos, patuloy kaming mapa-
pagod, patuloy kaming mangangarap 
para sa lahat.

Ganyan kami. Ganyan ang 
buhay namin. Ganyan ang aktibista.*

 

*Alay sa mga kasamang pultaym na aktibista. 
Nawa ay magawa ko rin ang nagagawa ninyo. 
– JVI

Pultaym
SINING AT KULTURA

Ni Joseph V. Invierno

Una kaming nagsa-
lubong sa Abelardo Hall 
sa UP. Kabilang siya sa 
kung ituring namin sa 
Tanghalang Bayan ay mga 
bugoy (burges) na artista 
ng teatro (na kinabibilan-
gan din nina Anton Juan 
at Ishmael Bernal). 
     Dahil mestisuhin at sa 
mga rehearsals ay seryoso at 
di-palangiti, masungit ang 
kanyang dating, iyon bang 
may aura ng taray. Meron nga 
raw siyang taray, sabi ng mga 
nakapaloob sa teatro na siya 
ang director-in-residence  (ang 
Gintong Silahis ng Sedeka o 
Samahan ng Demokratikong 
Kabataan).  Pero ang sungit 
daw niya ay kaugnay lamang 
ng pagpapahusay ng palabas.
     Hindi raw lamang daw siya 
sumisigaw (sa parang kulog 
niyang boses) kapag hindi 
nagdideliber ang mga aktor 
sa ilalim niya, nagtutungayaw 
rin siyang parang rebeldeng 
amasona sa gitna ng gera. 
Anuman, hindi namin narana-
san ito sa kanya.  Kanya-kanya 
kaming grupo sa mga teatro ng 
protesta nuon.
     Sa samasamang palabas 
namin nuon sa Abelardo Hall,  
ang mas masuyong siya ang 
nakilala namin. Sa magdam-
agang mga run-throughs sa gabi 
ng tdr (technical-dress rehears-

als), kapag namamaos na ang 
mga boses ng mga myembro 
ng Gintong Silahis, mag-uutos 
na siya sa isang PA (production 
assistant) na bumili ng honey 
bilang balsamo sa mga lala-
munan ng mga perpormer sa 
kanyang grupo; epektibo daw 
talaga ito.  
     Mapapatunayan ng mga 
aktor ng Tanghalang Bayan na 
mabisa nga ang honey. Dahil 
pati sila ay sinubuan niya ng 
tig-iisang kutsarita ng pulut-
pukyutan. 
     Ang mataray na direktor-
artista-aktibista ay pusong-ma-
mon pala. Alam niyang hindi 
kami makakabili ng honey, 
dahil ang Tanghalang Bayan 
ay nakabase sa komunidad 
ng mga maralitang lungsod at 
karamihan sa mga myembro 
ay out-of-school youth o kung 
nag-aaral man, hayskul lang 
ang antas.
     Hindi ko iniisip na mag-
sasalubong kami labas sa mga 
presentasyong pinagsasamasa-
mahan ng lahat na ng mga 
teatro ng protesta nuong ‘70s: 
Ang Gintong Silahis nga ng 
SDK na nakabase sa UP mis-
mo; ang Kamanyang Players 
ng Philippine College of Com-
merce (PCC) nuon sa university 
belt (na magiging Polytechnic 
University of the Philippines 
o PUP); ang Panday Sining ng 
Kabataang Makabayan (KM) 

Tag-ulan
Ni Elmer Aresgado

Malapit na muli ang tag-ulan
Muli kong maririnig ang tagiktik
Ng naghahabulang kabayo
Sa bubungan.
Nasasabik na akong palutangin
ang mga bangkang-papel sa kanal,
humulma ng kabihasnan sa putik
at mula dito’y lumikha ng dike:
Pangharang sa ragasa ng tubig sa bukid.
Maliligo ako’t magkikipaglaro ng habulan
Sa mga kababatang sina Apong, Balong
At Intoy;
Maglalakbay kami’t mamimitas
Ng atis at bayabas sa kabilang sitio.
Gagawa kami ng balsa
Upang baybayin ang ilog ng Tullahan;
At mag-uuyog ng mga punong mangga
Para manghuli ng salagubang.
Sisilong kami sa pasimano 
Ng malaking bahay ni Manang Belen
Para magpatuyo ng basa naming damit.
Pag-uwi ng bahay, sermon ang isasalubong 
Ni  Nanay.
Ang itutugon ko’y pasok sa kaliwang tenga
At labas sa kanan.
Maya-maya’y  may inihaw na kamoteng
Meryendang ihahain ni Nanay.
Isasawsaw ko sa bagoong isda at sasaliwan
Ng paghigop ng kape, pampainit sa ginaw.
Kung tulad lang sana ng tag-ulan ang lumipas!
Aabangan ko ito sa bintana – nakasalumbaba,
At pag naanggihan ang aking mukha
Tatakbo ako sa labas at maliligo sa nagdaan.

		         ***

Pautang
Ni L. Balgos Delacruz

SINING AT KULTURA

na nakabse rin sa unibersidad; 
at ang teatro ng Katipunan ng 
Kabataang Demokratiko (KKD) 
– ang Tanghalang Bayan na 
pinamamahalaan ko.
     Iniisip kong hindi kami 
magsasalubong kung solo ng 
Tanghalang Bayan ang isang 
palabas – sa komunidad man o 
sa lehitinomng teatro (PhilamLife 
Auditorium) o Abelardo Hall.

Karag na kami sa rehears-
als sa rooftop ng National 
Press Club (NPC) para sa 
isa sa mga solo naming 
palabas sa Abelardo Hall. 
Bukas-makalawa na ang 
presentasyon at liban sa 
pagkikinis ng dula at iba 
pang bilang ng palabas 
ay naghahabol din kami 
sa paghahanap ng pondo 
para matubos sa im-
prenta ang ipinalimbag 
naming programa.
     Nang magbreyk kami 
mula sa pag-eensayo, sa 
paikot na company call 
na nakalupasay kam-
ing lahat sa sementa-
dong sahig, uminog ang 
talakayan sa problema 
ng pambayad sa ipinal-
imbag na programa sa 
imprenta. Napakaliit pa 
ng pondong nalilikom 
ng aming finance officer 
mula sa benta ng tiket 
bago ang palabas. Sa 
gate na raw magbabayad 
ang marami sa gabi ng 
presentasyon.
     Bigla na lamang, may humu-
gong na boses mula sa likuran ko: 
“Wala na kayong problema/”
     Siya ang nalingunan ko.  “Ikaw 
pala, Behn.  Kadarating mo lang?  
Ba’t ka narito?”
     “Kangina pa ‘ko. Masyado 
kayong tutok sa rehearsals, kaya di 
nyo ‘ko napansin. Kangina ‘ko pa 
kayo pinanunuod at nakakatuwa 
kayo.”
     Hindi ako makapaniwala, 

“Pinanunuod mo kami?”
     “Bakit hindi,” tawa niya sa 
tanong ko, “e ang huhusay nyo?”
     Napatulala ako. Siya, si Behn 
Cervantes, nahuhusayan sa amin? 
Ibig sabihin, hindi lang kami 
binubola ni Anton Juan nang 
sabihin nitong mahusay ang mga 
aktor ko sa Tanghalang Bayan? 
     “Gusto ko ngang i-direct  ang 
grupo mo, e, alam mo ba ‘yun?  

Kaya lang, baka hindi nyo ‘ko 
makabagang,” at sinundan niya 
iyon ng tawa.
     “Ganun ba? Naku, e… salamat! 
Hamo… minsan.”
     “Narinig ko ang problema nyo 
kangina. At di mo ba narinig ang 
sinabi ko – wala na kayong prob-
lema.”
     “Pa’nong wala na e, meron 
nga!”
     “Me nakatabi ‘kong konting 

pera. Pauutangin ko kayo para 
matubos nyo ang inyong pro-
grama sa imprenta. Bayaran nyo 
na lang pag nagkapera kayo. Pero 
kung wala kayong pera… e di 
ganun na nga yun…   hindi nyo 
mababayaran talaga! Ok ba sa ‘ 
yo, sa inyo?”
     Sino ang makakatanggi sa gan-
uong kagandang alok?
     Hindi naman nagkapera kahit 

minsan ang Tanghalang 
Bayan.  Alam ito ng 
Gintong Silahis at iba 
pang teatro ng protesta 
nuon. Kung kumikita 
man kami nang konti 
sa isang solong palabas, 
napupunta lahat iyon 
sa ilang gastos sa teatro 
at ng organisasyong 
kinabibilangan namin, 
ang KKD.  Alam ito ng 
Sedeka – ilang beses na 
bang tinulungan kami 
nito na makapagpalitaw 
ng pondo kahit maliliit 
lang para makatulong 
sa aming mga gastusin. 
Alam ito ni Behn.
     Sumakabilang-buhay 
si Behn kamakailan 
lamang. Hindi pa na-
bayaran ng Tanghalang 
Bayan ang pautang 
niya sa amin.  Sugurado 
kong antimano’y alam 
niyang hindi namin 
mababayaran. 
     Pero ang alam 
namin, may ibang 
kabayarang inaasahan 
niya: Ang pagpapatuloy 

sa klase ng teatrong naglilingkod 
sa kamulatan at kapakanan ng 
sambayanang Pilipino. Mahal ni 
Behn ang teatro ng protesta. Kaya 
mahal niya ang Tanghalang Bayan 
tulad nang mahal niya ang Gin-
tong Silahis, atbp.
     Nasa teatro pa rin ako ng 
protesta hanggang ngayon, Ka 
Behn. Kaya, pumayapa ka sa 
iyong himlayan. K 

Nakahiga ako sa isang 
mahabang pulang sopa. 
Hindi ko kailangang 
ibaluktot ang katawan 
ko dahil sakto sa laki 
ko ang haba ng upuan. 
Kasama ko noon si Os-
ang, dati kong ka-kolektib 
at kasama sa youth sec-
tor. Nasa loob kami ng 
isang may kaluwangang 
bungalow, mataas ang 
walang kisameng bubun-
gan. Nakaupo siya sa may 
bandang bintana. Naka-
sisilaw ang sikat ng araw 
sa katanghalian.

Tulad ng dati, naka-
6-pocket na pantalong grey si 
Osang at talagang nag-a-“agit” 
ang hapit na lilang suot na 
t-shirt. Kaisa Kang Kaisa Ka! 
Maingay ang paligid, mukhang 
marami kaming kasama sa 
lugar. Tinanong nya kung may 
kilala akong Cathy.

 “Siya kasi ang organ-
izer sa lugar na ito.”

Sabi ko, “dalawa ang alam kong 
Cathy sa Kilusan. Naalala ko yung dating 
y-s sa Sta. Mesa na ngayon ay laylo na, pero 
binanggit ko ang pangalan ng isang kasama: 
“Cathy Alcantara?”

Pagkabanggit ko ng pangalang yun, 
bigla akong nanginig at nanigas.  Naging 
mapusyaw ang paligid.  Nakatingin ako sa 
kisame, parang ang layu-layo nito sa akin. 
Hindi ako tinulungan ni Osang, nawala na 
siya sa aking paningin. Nawala na rin ang 
ingay ng mga tao na kasama namin doon 
sa malaking bahay. Nakanganga ang bibig 
kong nakatingin sa malawak at walang 
kisameng bubong. Parang ako na lang mag-
isa ang naruon sa loob ng bahay. 

Naiiyak ako dahil naalala ko na 
noon kung sino ang pangalang nabanggit 
ko.  Si Ka Cathy Alcantara, biktima ng pam-
pulitikang pamamaslang sa Central Luzon 
nuong 2005 sa Abucay, Bataan.  Kasagsagan 
ng Extra-Judicial Killings sa panahon ni GMA, 
maghahatid sana ng pagkain  si Ka Cathy sa 
mga kasamang magsasaka sa isang lugar sa 
Abucay na nuon ay nag-a-asembliya, nang 
bigla siyang tambangan at pagbabarilin ng 
mga naka-motor na kalalakihang pinaghihi-
nalaang elemento ng militar.  Parang napa-

panuod ko ang eksena ng pagpaslang.  Patay 
agad si Kasamang Cathy.

Alam ko nang binabangungot ako.  
Nakikita ko mula sa bird’s eye - view ang 
kaawa-awa kong hitsura. Nilalabanan ko 
ang lamig at panginginig.  Nakabuka ang 
aking bibig.May umuugong sa aking pan-
dinig. Malamig.  Pinipilit kong gumalaw.  
Pumiglas.  Sumigaw: 

“Mmmmaaaa…..Maaaammmm…..
MaaaaMaaaaaa!” 

Nagising akong kinikilabutan. Na-
paupo at sinapo ang mukha. Takot na takot. 
Nagtitindigan ang mga balahibo. 

Kasagsagan ng bagyong Maring, 
dinidelubyo ng matinding pag-ulan at baha 
ang buong Calabarzon at Kamaynilaan at 
mga karatig lalawigan, pinakiusapan ako 
ng kuya ko na doon sa bahay nila sa Cavite 
muna matulog nang ilang araw para mag-
bantay. 

Mag-isa lang ako sa loob ng bahay.  
Lalo akong natakot.  Niligid ko ng paningin 
ang kwartong tinutulugan ko.  Wala nga 
talaga akong kasama.

Alam kong nagising ako na ang 
sinisigaw ay mama.  Walang pinag-iba sa 
mga sundalo, rebelde, lumpen o kahit na 
sinong matapang na tao na pagdating sa 
bingit ng kamatayan ay huling babang-

“Alam kong 
nagising ako 
na ang sinisi-
gaw ay mama.  
Walang pinag-
iba sa mga 
sundalo, re-
belde, lumpen o 
kahit na sinong 
matapang na 
tao na pagdat-
ing sa bingit 
ng kamatayan 
ay huling 
babanggitin at 
tatawagin ang 
kanilang mga 
nanay”.

Ni Elmer Aresgado

gitin at tatawagin ang kanilang mga 
nanay.  At tulad ng mama ko, isa ding 
ina si ka Cathy.  Isang inang pinaslang 
at naulila ang mga anak, at hanggang 
ngayon ay naghahanap ng katarun-
gan. 

Nawala ang takot ko sa gan-
uong isipin.  Bakit ko naman katataku-
tan si Ka Cathy?  Mas nakakatakot ang 
mga berdugong pumatay sa kanya.  
Mas nakakatakot si Gloria dahil hindi 
pa rin siya napaparusahan sa mga 
kasalanan niya.  Mas nakakatakot si 
Palparan dahil malaya pa rin siyang 
nakakagala.  

Mas nakakatakot si P.Noy da-
hil kunwang mabait, tapat at progresi-
bong namumuno bilang pangulo pero 
ang totoo ay ibinibenta na sa dayuhan 
ang bansa natin. Papaanong hindi ka 
matatakot:, buhay na naman ang isyu 
ng Charter Change na nakasentro sa 
pagrebisa ng mga nationalist economic 
provisions ng konstitusyon at pagsusu-
long ng mga neoliberal na patakaran: 
Malayang pagpasok ng mga dayu-
hang investments. Isandaang porsy-
entong (100%) pag-aaring dayuhan 
sa mga negosyo at natural na mga 
rekurso. At tax incentives, at pagpapa-

tagal ng tenure ng dayuhang negosyo 
sa bansa. Sa kabilang banda, pabawas 
nang pabawas ang budyet para sa 
mga social services gaya ng edukasyon 
at kalusugan. 

Dadagsa na muli ang libu-
libong mga sundalong Amerkano sa 
Pilipinas dahil sa Asia-Pacific pivot o 
rebalance ng kanilang puwersa-militar, 
katumbas ng dami noong may base-
militar pa sila dito.  Aakalain mong 
may gera ng pananalakay o digmaang 
pandaigdig. 

Nauuso na nga din ang mga 
nawawalang mga bata na natatag-
puang patay ng mga magulang at may 
mga bahagi ng katawan na nawawala. 
Pero mas nakakatakot sina Napoles at 
mga mambabatas na sangkot sa pork 
barrel scam na nakayanang pangiba-
bawan ang konsensya na gamitin ang 
pera ng taumbayan para sa pansaril-
ing pagpapayaman. At marami pang 
kahindik-hindik na mga pangyayari 
ngayon sa paligid na hindi nailalahad 
dahil mas trip tutukan ng midya ang 
katakut-takot na pagriremedyo ni Dra. 
Belo at Dr. Calayan sa mukha at kata-
wan ng mga artista at pulitiko .

Hindi ko dapat katakutan si 
Ka Cathy.  Mas nakakatakot silang 
nabanggit ko sa itaas na pumaslang sa 
mga gaya niya (at kumakatay sa atin), 
dahil natakot sila sa mga ipinaglala-
ban ng isang inang tulad niya—ang  
makamit ang isang lipunang malaya, 
may pagkaka-pantay-pantay at kasa-
ganaan sa lahat.  

Kaya ano ang dahilan ko para 
matakot?  At kung ganoon ay bakit 
matatakot sa mga humaharang na 
makamtan ang mga ipinakikipaglaban 
na iyon?  

Dapat nga raw tayong matuto 
sa mga action films ni FPJ: sa pana-
hong dinidikdik ka na sa pader ng 

pang-aapi at pagsasamantala ng 
kaaway. Nasasaid din ang takot hang-
gang wala ka nang ibang pagpipilian 
kundi pangibabawan ito at tuluyang 
lumaban. Mas mainam pang mamatay 
nang may ipinakikipaglaban kaysa 
mautas ang buhay sa walang kakwen-
ta-kwentang bagay. 

Walang kakwenta-kwenta 
gaya ng masagasaan sa Common-
wealth Avenue kahit may footbridge 
naman sa malapit at malinaw ang 
signage ng MMDA na “Bawal tu-
mawid may namatay na dito.”.O 
kaya, ang mamatay sa pagkalunod sa 
binabahang underpass sa Quiapo sa 
kasagsagan ng bagyo sa dahilang “you 
were not informed” na binabaha ang 
underpass.  O di kaya, ang mahulog ka 
sa billboard na may taas na 40ft. dahil 
magpapakamatay ka na sana pero 
biglang nagbago ang isip mo kaya 
bababa ka na lang pero minalas na 
madulas kaya  napabilis ang pagbag-
sak at nagkabasag-basag ang mga 
buto. 

Bigla kong naisip ang sarili 
ko kung nagkataong natuluyan akong 
mamatay sa bangungot: Nasa loob 
ng isang puting ataul, ang pangit 
ng kamatayan ko kung nagkataon.  
Magdaratingan sa aking burol ang 
mga kaibigan, kamag-anak at mga 
kasama.  Pati na din mga kaaway at 
naging kaaway ko; kukumpirmahin 
kung ako nga iyong pinaglalamayan, 
saka makakahinga ng maluwag—
“Hay salamat! Wala na rin ang sakit-
sa-ulong yan!”

O pagkukwentuhan ang 
buhay ko ng mga nakakakilala sa akin: 

“Yang lokong yan? Mabait 
yan! Sayang maagang namatay.”

“Talaga ba? E ano bang iki-
namatay?

“Binangungot.” K

Bangungot
Maikling kwento

Pinuno si Tata Sensing  ng Liberal 
Party (LP) sa Pampanga nang 
maugnayan ng kilusang anti-

pasista sa probinsya 1981. Katuwang 
niya sa LP  si Tatang Jopel  (Jose 
Pelayo).  Sa ilalim ng LP siya nanalo sa 
pagkabise-gubernador ng Pampanga,  
ang pinakahuling posisyong 
hinawakan niya sa lokal na gubyerno.  
Pero hindi ito ang huling posisyong  
publikong hinawakan niya bago ang 
martial law.  

Nahalal siyang delagado sa 
Constitutional Convention ng 1971, ang 
komisyong inabot ng deklarasyon ni 
Marcos ng batas militar.  Sa naturang 
komisyon, tatampok siya bilang isa sa 
mga pinakabatang komisyoner na may 
“katigasan” ang ulo, sa madaling sabi, 
matibay manindigan at hindi basta 
maduduro ng kapangyarihan ni Marcos.  
Katuwaan niyang ikwento kung paanong 

ginagalit nilang nakakabatang mga 
delegado si Marcos sa kanilang mga 
“kakulitan.”  

Isa siya sa iilang delegado na hindi 
sumang-ayon sa idinikta ni Marcos 
na bagong konstitusyon.  Swerte’t 
pinapahalagahan ni Marcos ang 
konstitusyunal na basbas ng ConCon 
kung kaya’t hindi nito ginalaw ang mga 
oposisyunistang delegado noong ideklara 
nito ang batas militar.  Nakatulong ding 
nabibilang siya sa isa sa pinakamalalaking 
pamilya sa Pampanga at may kabataan pa.  

Kaiba sa ibang pulitikong tumahak 
sa oportunistang landas ng pagsuko 
sa diktadura ni Marcos at nakibahagi 
sa pakinabang na pang-ekonomya at 
pampulitika na hatid ng pagsuporta sa 
batas militar, hindi nag-capitulate si Tata 
Sensing sa buong panahon ng martial 
law, laluna sa pinakamarahas na panahon 
ng dekada ‘70.  Pinatunayan niya ang 
pagiging tunay na demokrata sa kanyang 

Si Tata Sensing
Paggunita kay Atty.  Jose “Tata Sensing” Suarez, 89; 

(Marso 16, 1924 -  Setyembre 11, 2013)

Kilusan sa Pambansang Demokrasya (KILUSAN)

SINING AT KULTURA

Si Tata Sensing sa 
deliberasyon sa 1986 
Constitutional Co-
mission sa panahon 
ni dating Pres.  Cory 
Aquino (Larawan 
mula sa koleksyon 
ng pamilya)

pagsangkot sa hayag na kilusang anti-pasista na 
sumibol sa probinsya noong 1981.  

Pinamunuan ni Tata Sensing ang pagtatatag ng 
Concerned Citizens of Pampanga (1981).  Iilan pa lang 
noon ang handang hayagang lumaban kay Marcos 
sa Pampanga.  Katunayan ay halos pwersa ng kaliwa 
ang iba pang nakasama niya sa naturang pormasyon.  
Ngunit sa kanyang pagtindig, binasag niya ang klima 
ng takot na bumabalot noon sa mga nakatataas na uri 
sa probinsya.  Makaraang hayagan siyang sumama 
sa mga kilos-protesta, bumilis ang pagdami ng mga 
kaalyado mula sa panggitnang  uri sa kilusang anti-
pasista, bago pa man bumulwak ang ispontanyong 
kilusang antipasistang iniluwal ng asasinasyon kay 
Ninoy Aquino noong 1983.   

Kasama ang dating Kongresista ng Bulacan na 

si Ka Roning Mercado, pamumunuan ni Tata 
Sensing ang pagtatahi ng mga pormasyong 
anti-pasista sa iba’t ibang probinsya ng 
Central Luzon sa isang pangrehiyong sentro 
noong 1982. 

Sa aktibong paglahok sa kilusang 
antipasista makikilala ang patriyotismo niya.  
Kayat mabilis ding lalampas sa anti-pasismo 
ang batayan ng kanyang pakikipagkaisa. 

Gayong siya ang mamumuno sa 
rehiyon ng mas masaklaw na Coalition 
for the Restoration of Democracy (CORD) 
makaraan ng asasinasyon kay Ninoy -- 
kung saan magsasanib  ang kilusang anti-
pasista na pinamumunuan ng kaliwa at 
ang  ispontanyong kilusang anti-pasista na 
sa kalakha’y mapamumunuan ng mga anti-
Marcos na reaksyunaryo -- pamumunuan 
din ni Tata Sensing ang pagtatatag dito ng 
antipasista, anti-imperyalistang alyansang 
Nationalist Alliance for Justice, Freedom  
and Democracy (NA, 1984). Ang NA ang 
magbabandila sa rehiyon ng pananawagan 
laban sa base militar ng US sa bansa.

Sa harap ng malaganap na mga 
pangmasang protesta na nanawagan  sa 
pagpapatalsik kay Marcos,  tinawag nito ang 
eleksyong Mayo para sa Regular Batasang 
Pambansa sa ilalim ng Konstitusyong 1971.   
Tinugon ito ng mamamayan ng malaganap 
na kampanyang boykot.  Pinakamalakas ang 
kampanya sa GL, na pinamunuan ni Tata 
Sensing.  Ang kampanyang ito ay rumurok 
sa Lakbayan (Pebrero 29-Marso 7, 1984).   
Nagmartsa ang libu-libong mamamayan ng 
rehiyon mula Tarlac hanggang Luneta at 
sumanib sa nagmartsa ring mamamayan mula 
sa Timog Katagalugan.  

Bilang pinuno ng NA at lider ng 
kilusang anti-diktadura, pinumunuan ni Tata 

Sensing ang pangrehiyong kampanya at kilusan laban 
sa pagbubukas ng Plantang Nukleyar sa Bataan sa 
ilalim ng NO to BNPP (Network Opposed to BNPP) 
na hahantong sa unang welgang bayan sa Bataan. 
Naroon muli siya kasama ang iba pang lider ng NO 
to BNPP sa ikalawa at huling laban (Hunyo 1985) na 
dudulo sa  Bataan-wide Welgang Bayan (paralisado 
buong probinsya; ultimo mga sarisari stores ay sarado) 
na magpupwersa sa diktadurang Marcos na isara na 
ang BNPP. 

Noong 1985, sa harap ng lumilinaw na 
pagmamaniobra ng imperyalistang US para sa isang 
post-Marcos na kaayusan, napagkaisahang mas 
matalas nang iguhit ang pambansa-demokratikong 
linya.  Sumama si Tata Sensing sa pagbubuo ng Bayan 

SINING AT KULTURA

Lakbayan mula sa Gitnang Luzon, Pebrero 29-Marso 7, 1984. Nasa harap, pangalawa mula 
sa kanan si Tata Sensing

sa pambansang saklaw at naging 
pangalawang tagapangulo ng  
unang pambansang pamunuan nito.  
Pamumunuan niya ang pagtatatag 
ng Bayan-GL.      

Personal na tumindig si 
Tata Sensing para iboykot ang snap 
election na ipinatawag ni Marcos 
noong 1986.  Alinsunod sa mga 
prosesong ipinairal sa Bayan-
GL, napagkaisahang saanmang 
probinsyang di makabuo ng 
consensus para dito, di magbubuo 
ng posisyon sa naturang usapin 
ang Bayan sa naturang probinsya.   
Sa Pampanga, pinamunuan ni Tata 
Sensing ang kampanyang boykot.  

M a t a p o s 
ang EDSA 1 uprising 
na nagluklok kay 
Cory Aquino sa 
kapangyarihan, at ang 
kaguluhan sa kilusan 
bunga ng debate sa 
kampanyang boykot, 
maraming  tsapter 
ng Bayan sa iba’t 
ibang rehiyon at 
probinsya ng bansa 
ang pansamantalang 
naparalisa bunga ng  
pagkalas dito ng mga 
kaalyado at lider nila.  
Ang Bayan-GL, at mga 
chapter sa mga probinsya 
dito, ang kabilang 
sa iilang balangay na 
nanatiling gumagana.  
Mahusay na napamunuan ni Tata 
Sensing  ang pagharap ng Bayan-GL 
sa bagong sitwasyon.

Isa si Tata Sensing sa iilang 
pambansa-demokratang itinalaga 
ni Cory sa 1986 Constitutional 
Commission.  Kasama sina Lino 
Brocka at iba pa, sinikap niyang 
igiit ang mga demokratiko at 
patriyotikong probisyon.  Sa 
dulo, dahil sa ilang di-puspusang 
garantiya para sa pangangalaga 
sa demokrasya at pambansang 
soberanya, pinirmahan niya ito 
ng pagsang-ayon nang may mga 
reserbasyon.

Gayong personal na kaibigan 

ng pamilyang Aquino, di nag-atubili 
si Tata Sensing na kumondena sa mga 
patakaran ng gubyernong Aquino 
laluna makaraang marahas nitong 
supilin ang protestang magsasaka sa 
Mendiola noong 1987 at magdeklara 
ito ng “total war” at ilunsad ang 
gradual constriction na naminsala sa 
maraming mamamayan sa Gitnang 
Luson. 

Nanatiling kasama si 
Tata Sensing sa pakikibaka kahit 
nagkaroon na ng kapansanan sa 
mata (glaucoma) at pinanghihina ng 
kanyang pagtanda.  Tanging noong 
1997, sa panahon na ng debate sa 
hanay ng pambansa demokratikong 

kilusan sa GL bunga ng mapanirang 
mga patakarang itinaguyod ng mga 
pwersa sa loob ng pambansang 
liderato ng Bayan, nag-retiro si 
Tata Sensing at iba pang matatapat  
at  mahabang-panahong mga lider  
(Doktora Nena Reyes ng Bulakan, 
Atty Jun Edano ng Zambales, Atty 
Dante Ilaya ng Bataan).  Inianunsyo 
niya ang pagriretiro kasabay ng 
pagbibitiw nina Sonia Sotto at iba 
pang pangrehiyong lider ng  Bayan.

Sa kabila ng kapansanan, 
pana-panahong umaambag si Tata 
Sensing sa mga protestang bayan, 
laluna  kailanma’t maiaambag 
niya ang kanyang natatanging 

mga kasanayan. Pinakahuli ay sa 
kampanyang kontra-cha-cha ni 
GMA noong 2007 na inilunsad 
ng Kilusan (Kilusan para sa 
Pambansang Demokrasya).

Ano ang mga tampok na katangian 
ni Tata Sensing?

Kahanga-hanga si Tata 
Sensing sa kanyang integridad. 
Siya’y taong hindi padalus-dalos 
sa pagbubuo ng tindig sa isang 
usapin.  Masusi siyang mag-aaral.   
Lilimi-limiin ang mga prinsipyong 
pumapaloob  sa usapin,  ang mga 
implikasyon sa mga taong sangkot,  
ang wastong makataong tindig 

at saka bubuo ng 
kanyang posisyon.  
At kapag buo na, 
puspusang itataguyod 
ito sa paraang  matatag 
at kagalang-galang. 

M a l u m a n a y 
sa papanalita si Tata 
Sensing .  At  matamang 
makinig.   At wala 
siyang ill-word laban 
sa iba. Mabait siyang  
tao;  ‘ika nga’y walang 
ere.  Mabait na tatay 
ang dating. Matikas.  
Di siya lumiliban sa 
regular na ehersisyo 
(golf at jogging).

Mataas ang 
pagpapahalaga niya 
sa pagiging makatao, 

sa lahat ng aspeto at usapin.  
Isinasaalang-alang niya  ang interes 
ng mga apektado.  Katunayan, 
ipinahintulot niya ang halos libreng 
paggamit ng Concern (isang NGO 
na aktibo sa pagharap sa mga kaso 
ng disaster at relief and rehab)  sa 
isang lote sa pinangangasiwaan 
niyang lupa ng mga Henson-Suarez 
sa  Angeles City, sa mismong sentro 
ng syudad, sa presyong P1 bawat 
taon, gayundin ang pagpahintulot 
sa mga iskwater sa naturang lugar 
na maaapektuhan ng development na 
bilhin ang isang bahagi sa presyong 
P100 bawat metro-kwadrado.K 

Si Tata Sensing at ang kanyang maybahay na si Nanay Sofia sa kanlang tahanan 
(Larawan mula sa koleksyon ng pamilya)

Ang Batas Na Saligan Ng Iyong Pagkamakatao
(Tulang Pagpupugay kay Tata Sensing Suarez,
Makabayang Abugado at Lider ng Sambayanang Pilipino)

Pinag-aralan mo ang batas;
Dalawang ulit kang naging bahagi
Ng pag-ugit ng konstitusyon ng bansa.
At hinanap mo ang batayan nito sa kalsada,
Sa mga bukid, sa komunidad ng maralita,
Sa mga pabrika’t paaralan 
Sa silid ng husgado’t madilim na piitan, 
Maging sa kuta ng mapang-api.
Hinagilap ang mga sagot sa pagdududa:
At ang ebidensya ng dugo
Sa kasaysayan ay naging mga titik 
Sa mga hiyaw na iyong narinig;
Hindi nabasag ng dahas ang tiwala mo
Na magiging malaya 
At marangal ang bawat Pilipino;
Ginising mo ang kanilang tapang
Laban sa bangis ng Batas Militar
Nakibarikada kontra sa lagim 
Ng plantang nukleyar;
Nakitangis sa kamatayan ng pag-asa
Ng magsasaka sa Mendiola,
At sinamahan ang bayan sa kanilang poot
Laban sa Base Militar ng Kano
At panlulupig ng dayuhan.
Kung hindi’y paano matututunan
Ang wika ng laya at demokrasya?
Ang saligan ng iyong paniniwala sa 
Makatwirang batas ng tao—
Na ang garantiya sa katubusan ng bayan
Ay wala sa malamig na aklat 
O limos na alimoum
Ng mga gahaman at diktador,
Kundi sa batas ng kasaysayan-- 
Sa sariling lakas at kapangyarihan
Ng sambayanan, 
Sa kanilang pasyang maging malaya
At mabuhay nang may dignidad.

Rodelio Faustino
Setyembre, 2011

SINING AT KULTURA

Pagkamangha, paghanga, tawanan, iyakan, 
pagkaawa, pakikidalamhati, pag-asa.  Halu-halong 

emosyon.  Hawak ng lahat ang iisang katiyakan – 
tumagos ang aral at mensahe ng Little Kibungan 
Tragedy.

     Ito ang tagumpay ng Basic Masses Integration o 
BMI ng dalawang klase ng UP Diliman Community 
Development nitong Setyembre 21-22.  Landslide at 
disaster ang pokus, kung kaya’t mapagkakaisahang sa 
Little Kibungan, La Trinidad sila dalhin.  I-ho-host ito 
ng Kilusan Baguio- Benguet.  

     Timing, ‘ika nga, ang exposure.  Paano’y panahon na 
naman ngayon ng kalamidad – panahon ng pagkawasak 
ng buhay at kabuhayan, panahon ng pagkawala ng 
mahal sa buhay, panahon ng pangamba, panahon ng 
panganib, panahon ng kawalang katiyakan, panahon 
ng “bahala na,” panahon ng pangungunyapit sa 
konsepto ng “pag-asa.” 

     Timing dahil malapit na ang ikaapat na anibersaryo 
ng Little Kibungan Tragedy.  Timing dahil kapag 
Setyembre 21, ginugunita din natin ang Martial Law ni 
Marcos, ang isa sa pinakamahaba at pinakamatinding 
man-made disaster na dinanas ng mamamayang Pilipino.

Cañao, Watwat, Tattoo at ang Kaigorotan

Sa kabila ng Bagyong Odette, itinuloy ang BMI.  
Signal number 2 sa Benguet.  Magsisimula sa 

oryentasyon.  Una at signipikanteng bahagi nito ang 
pagtalakay at pagpapakilala sa Grand Cordilleras 
at sa Kaigorotan – sino sila, katangian nila, kultura 
at tradisyon, at siempre, ang kanilang magiting na 
pakikibaka laban sa ‘development aggression’ – ang 
makulay na paglaban sa Chico River Dam Project.  

     Makikilala ng exposurees ang kagitingan at 
kabayanihan ni Macliing Dulag.    Kikilanlin ang historical 
fact na hindi kailanman nasakop ng Espanyol ang Grand 
Cordilleras.  Ikalulungkot ang pagkakasakop sa kanila 
ng ‘Kano’ at mauunawaan ang pagiging ‘Americanized’ 
ng Kaigorotan – ang kanilang ‘cowboy culture’  - hats at 
leather-pointed-steel toe shoes, ang pagkahilig sa country 
songs, ang pagiging ‘Inglisera’ kahit hanggang sa 
kanugnugnugan, lalo na ang matatanda.  

     Maipakikilala ang mga tradisyong kakikitaan 
ng ‘collectivism’ at ‘sense of community’ gaya ng cañao 
– ritwal, selebrasyon at engrandeng paghahanda at 
pagpapakain sa buong komunidad, ng watwat – ang 
Igorot version ng ‘take home’ sa lowlanders.  Lalalim 
ang pag-unawa sa sining at tradisyon ng tattoo – iba 

ang disenyo para sa chieftains at elders, para sa mga 
mandirigma, at para sa ordinaryong mamamayan.  

     Sa dulo, mabubura ang mga negatibo at maling 
konsepto hinggil sa ‘Igorot at Kaigorotan.’  

     Bahagi ng oryentasyon, syempre pa, ang talakayan 
hinggil sa natural calamities at disaster na may pokus 
sa Cordilleras bilang konteksto ng ‘Little Kibungan 
Tragedy.’  Pangunahing dahilan nito ang pagkasira 
ng kalikasan at paggalaw sa likas na kaayusan ng 
kalupaan.  Sa malaking bahagi ng Cordilleras, makikita 
ang papel ng minahan sa tuloy-tuloy na pagkasira ng 
kalupaan at ng pagiging bulnerable nito sa landslides.  
Kikilanlin ang epekto ng pagputol ng mga pine trees.  
Salamat at bawal na ito ngayon.  

     Mayaman sa biswal – mga larawan at video clips 
ang buong oryentasyon.  Bagay na dadagdag sa impact 
nito sa mga exposurees.  

Little Kibungan Tragedy: Ito ang Aming Kuwento

Oktubre 8, 2009… alas-10:15 ng gabi, dahil sa walang 
tigil na pag-ulan, lalambot at mabibitak ang malaking 

bahagi ng bundok sa itaas ng Little Kibungan.  Parang 
along hahampas ng kaliwa’t kanan ang natibag na bundok 
habang hinahagip ang mga kabahayan sa itaas na bahagi 
bago tuluyang bumagsak sa mas makapal na kabahayan ng 
komunidad.  Walang kuryente at walang tigil ang ulan.  
Kabi-kabila ang panaghoy at paghingi ng saklolo ng mga 
natabunan ng dambuhalang pagguho.  Ang sumunod na 
pangyayari ay katatampukan ng palahaw ng mga survivors, 
ng puno-ng-kabang pagtawag sa mga kapamilya.  Panaghoy 
ng pagbabakasakaling buhay pa si Papa, si Mama, si Ading, 
sina Manong at Manang, mga Auntie at Uncle.  

     Sa pagliwanag, tatambad ang buong larawan ng 
kaguluhan, ng lumbay, ng pag-aalala, ng panlulumo. 

     “Nasa evacuation center na kaming magkakapatid 
nuon, kasama si Mama.  Binalikan ni Papa ang bahay namin 
para bantayan.  Duon siya aabutin ng landslide.  Dalawang 
linggo bago namin matatagpuan ang katawan nya.” Kuwento 
ng magkapatid na Melody at Arnold.  

     “Tulooong…tuloonng…ito ang huli kong nadinig mula 
sa mga pamangkin ko,” pagbabahagi naman ni Aling Josie.  

     “Apat sa pamilya ko ang kasama sa trahedya,” maluha-
luhang banggit ni Manong Fred.  

     “May mga narekober kaming putol ang ulo, hati ang 
katawan… matatamaan kasi ito ng backhoe.”  Salaysay 
naman ni Kagawad na kasama sa retrieval operation.

     “Ayaw na sana naming ulit-ulitin pa ang mga pangyayari.  
Para kasing paulit-ulit naming nasasaksihan ang kalunus-

Paano ba Gunitain ang Trahedya?
UP Diliman BMI Exposurees, 

Little Kibungan Tragedy at Kaigorotan: 
Isang Engkwentro

Ni Linda Gobrin

lunos na sinapit ng aming pamilya, mga 
kaibigan, mga kapitbahay,” sabi  naman 
ni Leo, Taga-Pangulo ng asosasyon 
ng mga biktima ng Little Kibungan 
Tragedy.

     Puno ng emosyon ang 
bahaginan sa pagitan ng mga naulila 
ng trahedya at ng mga estudyante 
ng UP Diliman.  Paulit-ulit na 
masisingil ang gubyerno sa kanyang 
responsibilidad at accountability.  At 
muli, tatampok ang bulnerabilidad 
ng maralita at ordinaryong 
mamamayan sa mga panahon ng 
kalamidad.  Kahit ilang warning 
ang ibigay, mag-aatubiling lumikas 
ang mahihirap na mamamayan.  
Wala naman kasing malinaw na 
pupuntahan.  At titiyaking ligtas 
ang mga munting dampa at maliliit 
na kasangkapang pinuhunanan ng 
pawis at dugo.  

     ‘Kapag mahirap ang nawalan ng 
bahay, wala na talaga siyang bahay.  
Kapag mayaman ang nawalan ng bahay, 
marami pa siyang bahay, mansion pa 
nga.  Hindi lang sa Pilipinas, hanggang 
sa ibang bansa pa,” pahayag ni Mavic ng 
YND.

Paano nga ba gunitain ang trahedya?

Apat na taon na ang nakalilipas, 
bakas pa rin sa pagkukwento 

ng mga pamilya at kaanak ang 
pangungulila at dalamhati.  Iwas 
silang pag-usapan ito kapag sila-sila 
lamang.  Ang BMI ang magbibigay sa 

kanila ng daluyan upang muling 
magsama-sama at alalahanin ang 
trahedya.

     Titimo ang maghapong aktibidad 
sa BMI exposurees.  Lalamanin ito 
ng mga pangkulturang bilang 
ng mga estudyante sa Solidarity 
Night.  Malikhain, makulay at 
madamdamin ang mga dula.  Ito na 
rin ang nagsilbing feedbacking ng mga 
exposurees.  

     Ramdam ang paghanga sa mga 
itatanghal na sayaw ng anim na 
probinsiya ng Cordillera ng Balennay 
Cultural Performing Group ng Kings 
College of the Philippines sa La 
Trinidad.  Mainit ang pagtanggap at 
pakikipagkaisa ni Kapitan Osborne 
Bisaya ng Barangay Puguis sa 
Solidarity Night at sa buong panahon 
ng BMI na iha-house sa kanilang 
Barangay Hall.  

     Dahil nga anibersaryo ng 
Martial Law, magiging parte ng 
Solidarity Night ang pagbabahagi at 
pag-awit ni Kasamang Tsong Levy 
hinggil sa karahasang dinanas ng 
mga Cordillerans dulot ng man-made 
disaster.   Sa panahon ito ng paglaban 
ng Kaigorotan sa mga proyektong 
sisira sa kanilang kabuhayan at 
komunidad.  Tampok dito ang 
matagumpay na laban sa Cellophil 
at Chico River Dam.  

     Puno ng enerhiya ang mahaba-
habang pattong community dance 
sa saliw ng mga gong kasama ang 

mga artista at kabataang Kaigorotan 
bilang pagsasara sa maghapong 
aktibidad at sa BMI.   

     Kinabukasan, papasyalan ng 
exposurees ang natibag na bundok, 
at matatanaw mula sa itaas ang 
makapal na kabahayan.  Patunay na 
unti-unti nang nakakabangon ang 
kalakhan ng komunidad.  Subali’t 
ang natibag na bundok ay tila 
higanteng simbolo ng nawakwak 
na puso ng lumbay at dalamhati 
at patuloy na nagpapaalala sa 
bangungot at trahedya.

     Sa pagtatapos, tiwala kami na 
ang mga ngiti, mahigpit na kamay at 
yakap ng paalaman ay kumakatawan 
sa pagtanggap sa hamong inihapag 
ng isa at kalahating araw ng buhay 
na pakikipag-aralan – ang makapag-
ambag sa kolektibong pag-unlad 
ng komunidad, hindi lang ng 
indibidwal.  

     Paano nga ba gunitain ang isang 
trahedya? Hindi sa pagkalugmok 
at pagdadalamhati kundi sa 
pagsangkot, sa pakikialam, sa 
paghimok sa iba pa na sumangkot, sa 
pakikipagniig sa masa at sa kapwa, 
sa pag-usal ng mga taimtim na 
panata na sa abot nang makakaya ay 
sisikaping pigilan ang pagkakaulit 
ng malalagim na trahedya, dulot 
man ito ng kalikasan o ng tao.  

     Sa ganitong diwa, tatatak ang 
BMI at ang engkwentro ng mga 
estudyante at Kaigorotan.K 

Workshop:  ang 
mga estudyanteng lu-
mahok sa Basic Masses 
Integration, sa ka-
nilang panayam sa mga 
biktima ng trahedya sa 
Little Kibungan.

 “Naaalaala mo po ba ako?” 
Tanong ito ni Michelle, ang tanging 

OFW na humarap sa mga imbestigasyon 
sa Senado nang walang takip ang mukha, 
nang komprontahin si Antonio Villafuerte 
ang labor atachѐ sa Riyadh  tungkol sa 
pagtatangkang gahasain siya at sa iba pang 
kabastusan.

Isa si Michelle sa nagpatutuo 
sa sekswal na pang-aabuso sa mga 
kababaihang OFW sa Middle East.  Sa 
magkaibang okasyon, may humarap na sa 
dalawang kapulungan ng Konggreso na 
“Angel”, “April”,“Analiza”, “Josie” at iba pa, 
lahat mga hindi tutuong pangalan dahil sa 
“kahihiyang” kakabit ng pagiging biktima 
ng abusong sekswal.

Isinagawa ang pagdinig  kasunod 
ng paglalantad ni Representative Walden 
Bello, Hunyo 18, 2013 na may nangyayaring 
sekswal na pananamantala, kasama na 
ang  “sex for flight”, sa kababaihang OFW.  
Sangkot dito ang mga tauhan ng Department 
of Foreign Affairs (DFA) at Department of 
Labor Employment (DOLE) na nakaasayn 
sa Jordan, Kuwait at Syria.

Panandaliang nabulabog ang DFA at DOLE
Hindi na bago sa higit  na 

maraming mamamayan ang balita ng pang-
aabuso ng mismong mga taong inaasahang 
magbibigay proteksyon sa mga OFW.  

Para sa marami, ekstensyon 
ito ng korapsyon sa burukrasya.  Kung 
walang mapipigang pera mula mismo 
sa pinagpaguran ng mga kababayang 
nagtatrabaho ruon, hindi na nga malayong 
pagkaperahan na ng mga bulok na tauhan 
ng mga embahada at Philippine Overseas 
Labor Offices (POLOs) ang pagbubugaw.

Nataranta ang DOLE at DFA.  
Makukompromiso ang mataas na rating ng 
pangulong PNoy at ang kanyang  “Tuwid 
na Daan”.  Agad nagpadala ng pangkat na 
mag-iimbestiga ang DOLE. Nagkondukta 
rin agad ang DFA ng “fact-finding 
consultations”  hindi lamang sa Middle East 
kundi maging sa Southeast Asia.

Mahigit isang buwan bago 
nagbigay ang DFA ng mga pangalan ng 
mga iniimbestigahan.  Kinailangan munang 
magpa-press conference ang Committee  on 
Overseas Workers’ Affairs ng Konggreso 
kasama ang pitong biktima bago ito 
pinadalhan ng listahan.  Pinababalik sa 
Pilipinas para maimbestigahan and 2 mula 
sa DFA at 11 mula sa DOLE.

“Sex for Flight” 
at iba pang Abuso

sa Kababaihang OFW
Ni Melissa Gracia Lanuza

Larawan:  Tumestigo sa 
pagdinig sa Senado, Agosto 
15, 2013 ang tatlong 
OFWS habang nakatakip 
ang kanilang mga mukha.  
Ang pagdinig ay kaugnay 
ang eskandalo ukol sa sex 
for fligth at alegasyon ng 
sexual harassment laban 
sa ilang labor at foreign 
affairs officials sa Middle 
East. MAILA AGER/
INQUIRER.net

Lathalain
Hindi makuha ng DFA ang punto

Bagama’t ibinigay kay Bello 
ang resulta ng imbestigasyon ng 
DFA-DOLE matapos ang paglabas 
nito sa midya ng reklamo, halatang 
pinagagaan ng DFA ang problema.  
Wala pa namang napapatunayan sa 
mga kaso dahil wala pang pagdinig.  
At wala pang pagdinig dahil wala 
pang nagrereklamo.  Walang “sex-
for-flight” na ginawa ng opisyal 
at isang driver lang ang posibleng 
gumawa nito.  

Nakakaligtaan ng DFA na 
ang pangunahing tungkulin ng mga 
embahada ay proteksyunan ang mga 
mamamayan.  Mali na ngang sila ay 
pabayaan, ano pa kaya ang sila ay 
abusuhin ng mismong mga tao ng 
embahada o ng DOLE.  Dahil 
may sumbong, kailangan 
ang imbestigasyon at 
“walang batong hindi 
gagalawin”.  Ang nangyari, 
nakabababang empleyado 
lamang ang inimbestigahan.  
Hindi na pinalalim, kung 
paanong ang drayber 
ng isang labor attachѐ 
ay nakapagwasiwas ng 
kapangyarihan at walang 
pakundangang nakapang-
aabuso ng kababaihan. 

Libong OWF nangailangan 
ng repatriation.

Maraming dahilan 
para ma-distress ang mga 
OFW. Pero sa partikular 
na nakaraang tatlong taon, 
malaking problema ng 
mga OFW sa Middle East 
ang malawakang pag-hahanap ng 
undocumented (fake ang ginamit o 
paso na ang papeles) OFW.  

Naapektuhan ang Middle  
East ng krisis na dinaranas ng mga 
bayang kapitalista.  Humina ang 
negosyo, na ang bulto nitong huli 
ay nasa real estate, nag-pag-pull-out 
ang maraming dayuhang kapital 
at may paghina ang bentahan 
ng langis.  Nabibigatan ang mga 
gubyerno sa napakalaking subsidyo 
sa mamamayan kaya hinihikayat 
na nito ang lokal na populasyon 
na magtrabaho.  Isang paraan ay 
ang pagbabawas ng mga dayuhang 
nagtatrabaho.  Unang ginawa ay ang 

paghihigpit sa mga undocumented.
Pinauuwi sila ng mga 

gubyerno.  Dapat gastusan 
ng gubyerno ng Pilipinas ang 
pinauuwing OFW pero nagtatagal 
ang proseso.  Kaya nitong Hunyo , 
halimbawa, sa Saudi Arabia, mahigit 
1,000 pa ang mga nakatira sa “tent 
city”at naghihintay na makauwi.

Bulnerableng posisyon 
May 2.00M OFW nuong 

2008, 1.91M nuong 2009, at 2.04M 
nuong 2010 humigit-kumulang  
2.00 % ng kabuuan populasyon. 
Kinakatawan nito ang 7.0%, 6.6%, at 
6.9%, ng populasyong pinaka-aktibo 
sa ekonomya sa mga taong iyon.

Sa kalahatan, katumbas 

ng  10 kababaihang nagtatrabaho 
sa abroad ang 11 kalalakihan.  
Mas marami ang kababaihan 
kaysa kalalakihan sa hanay ng 
nakababatang OFW.  Sa bawat 10 
kababaihan, anim (6) na kalalakihan 
ang katumbas sa mga nag-iedad ng 
15–24;  10 kababaihan ang katumbas 
ng 9 na kalalakihan sa mga nag-
iedad ng 25-29. (Sexy Statistics, 
NSCB, Mayo 2012). Ipinakikita 
nito na paparami ang lumalabas na 
kababaihan para magtrabaho.  

Mas marami ang 
kababaihang nasa kabataan 
na binibiktima ng sekswal na 
pandarahas sa bahay ng kanilang 

amo.  Karaniwan din sa kanila ang 
pinagseselosan ng mga among 
babae at sinasaktan.  Ang gantong 
sitwasyon ang isa sa mga malaking 
dahilan ng pagtakas ng kababaihang 
OFW sa pinagtatrabahuan na 
nagbibigay sa kanila ng katayuang 
“wanted” ng pulis at bulnerable pa 
rin atake ng mga nananamantala.  

Araw-araw, may  babaeng 
OFW na dumudulog sa mga 
POLO, konsulado at embahada,  
nagpapatulong laban sa employer o 
agency kaugnay ng papeles o ng pag-
uwi.  Habang naghihitay, karaniwan 
silang pinatutuloy sa Women’s 
Resource Center o Bahay Kalinga 
o shelter.  Sa mga ito karaniwang 
nagsisimula ang ransaksyon ng “sex 

for flight”.
Mga solusyon sa ganitong 
problema

May hakbang 
nang ginawa si Labor Sec. 
Rosalinda Baldoz.  Kabilang 
dito ang pagtatalaga ng mas 
maraming kababaihan sa 
POLO; pagbabawal ng pag-
iempleyo  ng mga OFW sa 
mga embahada o  opisina ng 
DOLE sa abroad;  lingguhang 
dayalogo sa mga Bahay 
Kalinga at ang pagpapaabot 
ng mga kahilingan para 
sa repatriation tickets sa 
namumuno sa POLO; at 
pag-uutos sa mga ahensyang 
nakatanggap ng kahilingan 
na aksyunan ang mga ito sa 
loob ng 48 oras. 

May maitutulong 
naman ang ganitong 

mga hakbangin.  At lalo, tiyak, 
mababawasan ang mga nang-
aabusong tauhan ng gubyeno 
kung waalang pag-aalinlangang 
kinakasuhan ang mga ito, 
administratibo man at kriminal at 
pinarurusahan.  Susi rito ang pag-
aalis ng sistemang padrino.

Pinakamabuting magagawa 
ay bawasan hanggang sa mawala na 
ang dahilan ng maramihang paglabas 
ng kababaihan upang maging OFW.  
Kung garantisadong may disenteng 
empleyo at may nakabubuhay na 
sahod, mababawasan nang malaki 
ang kababaihang naiipit, nagigipit at 
bulnerable sa abuso.K

NEGLIGENCE at GRAVE MISCONDUCT:  inaprubahan na ni 
Labor Sec. Rosalinda Baldos ang kasong administratibo sa mga opisyal ng 
DOLE na nasangkot sa kontrobersya,  Agosto 24, 2013: gross negligence 
laban kay Riyadh Labor Attache Adam Musa (kanan, itaas), grave 
misconduct para kay Jordan officer in charge Labor Attaché Mario Antonio 
(kanan, ibaba); at  simple negligence para kay Riyadh Assistant Labor 
Attaché Antonio Villafuerte (kaliwa). 

Lathalain

Matanda nang suliranin 
Naging matingkad ang penom-

enon ng squatting sa Maynila matapos 
ang ikalawang digmaang pandaigdig.  
Marami sa biktima ng digmaan mula sa 
mga probinsya ang nagtirik ng tirahan 
sa paligid ng Intramuros at sa Tondo 
Foreshoreland na reserbadong espasyo 
sa pagpapalawak ng Port of Manila.  

Nagbukas ang pambansang 
kabisera ng oportunidad matapos ang 
gera.  Nabuksan ang mga pabrika, 
nagsimulang muli ang komersyo at 
serbisyo at nagpatupad ng rekrutment 
ang mga inoorganisang tanggapan ng 
neokolonyal na gubyerno kaakibat ng 
“kalayaang” ibinigay ng US sa Pilipi-
nas.

Kasunod ay ang walang patid 
na pagdating ng bagong migrante. Sa 
opisyal na pagtaya, may 46,000  iskwa-

ter na sa Maynila at karatig nuong 1946, 
naging 98,000 nuong 1956 at 283,000 
nuong 1963.  

Kahit nang ipagbawal ang 
pabrika sa 50 km radius sa paligid ng 
Maynila at may insentiba sa bagong 
negosyo sa mga probinsya, nagpatuloy 
ang migrasyon patungo sa syudad.  Lu-
maki nang 48.6%  ang populasyon ng 
Quezon City sa pagitan ng 1970-1980, 
higit na mabilis sa 21.3%  paglaki sa 
Maynila sa katulad na panahon (USAID, 
1984).   Umabot sa 1.6M ang bilang ng 
iskwater sa Metro Manila nuong 1981.

Nang bumagsak si Ferdinand 
Marcos (1986), sinaklaw ng bagong 
komunidad ang lupa ng Marcos cro-
nies.  Kumapal ang kabahayan sa Roxas 
Boulevard at sa gilid ng mga ilog at 
estero (Naerssen, 1993).  

Daang libong pamilya na ang 

Daang libo na ang narelocate mula 1960s  pero 
patuloy pa ring dumarami ang informal settler 
families sa Metro Manila at iba pang bahagi ng 
Pilipinas‘i

s

Ni Rodelio Faustino

Lathalain

hinagip ng mga programa sa paba-
hay at relokasyon sa Metro Manila 
mula 1960.  Pero habang umuusad 
ang ebiksyon sa mga pribadong 
lote at lupang publiko, parang 
kabute pa ring lumilitaw ang mga 
bagong kumpol ng impormal na 
komunidad. Sa imbentaryo ng 
MMDA, 2.8M  (556,526 pamilya) 
na ang ‘iskwater’ sa kalakhang 
Maynila nitong 2010.

Monopolyo sa lupa sa kanayunan 
at kalunsuran

Nasagad ang lupang pron-
tera (lupang maaari pang sakahin) 
sa kanayunan dahil sa paglawak 
ng produksyon para sa eksport at 
pagkain. Sumiklab ang mga sigalot 
dahil sa pangangamkam ng lupa. 
Itinulak nito ang migrasyon ng 
maralitang populasyon patungo sa 
bagong lugar ng hanapbuhay.

Nauna dito ang sa Central 
Luzon sa mga unang dekada ng 
1900s.  Maihahambing ang pana-
hong ito sa Northern Luzon at 
M i n d a n a o - - 
ang mga hul-
ing prontera 
sa Pilipinas 
--  nuong 1950s 
(hanggang 70s).  
Dahil sa migra-
syon, lumaki 
ang populasyon 
sa mga ito nang 
higit na mabilis 
kumpara sa iba 
pang bahagi ng 
bansa.  Pinang-
himasukan ng 
mga ahensya ng 
gubyerno ang 
mga lugar na 
ito at sinaklaw 
ng lokal at day-
uhang puhunan. Gaya ng nangyari 
sa Gitnang Luzon, pinaigting at 
pinalawak nito ang tunggalian sa 
karapatan sa lupa at relasyon sa 
produksyon. (Kerkvliet, The Huk Rebel-
lion, 1977)

Pagpasok ng 1970, marami 
sa mga setler hanggang sa ka-
nilang mga inapo na nag-akalang 

kanila ang sinasakang lupa ang 
inusig ng makakapangyarihang 
pamilya na naggiit na sila ay mga 
iskwater.  Pinalayas kundiman 
pinwersang maging kasama sa 
lupa ang mga setler na ito. Marami 
sa mga pumayag maging kasama 
(tenant) ang sumailalim sa labis na 
magpasamantlang kondisyon. (ibid)  

Pinabilis ng pagpapa-
saklaw ng agribisnes sa Mindanao 
ang akumulasyon ng lupa ng mga 
asendero at dayuhang kompanya.  
Samantala, mabilis na kinupot 
ng mga taong nagmula sa kapa-
tagan ang mabundok na lupain 
ng katutubo dahil ang mga ito 
ay “lupang publiko” at pwedeng 
“mapaunlad”.  Apektado din ito 
ng konstruksyon ng mga dam at 
kalsada at ng pagsaklaw ng mga 
kompanya sa troso. (ibid)

Sa mga syudad, lahat ng 
malalaking bakanteng lupang 
maaaring tirhan ay pribado kundi 
man kontrolado ng mga espeku-
lador. 

Hindi sapat ang minimum 
wage para bumili ng lote at mag-
patayo ng bahay o mangupahan 
sa apartment, kaya bandang huli, 
nakukupot ang pamilyang man-
ggagawa at panahunang obrero 
na mangupahan sa mga impormal 
na komunidad.  Marami rin ang 
nagtirik ng barungbarong sa hindi 

nababantayang lupang pribado 
kapalit ng kabayaran sa mga sindi-
katong kumukontrol dito.

Nang masagad na ang mga 
ito at humigpit ang pagbabawal sa 
squatting, wala nang maaari pang 
puntahan kundi ang mga laylayan 
ng dagat at ilog, ilalim ng tulay 
at transmission lines, tambakan ng 
basura at iba pang lugar na ma-
panganib.

	
Batas sa pabahay at relokasyon

Suliranin sa sanitasyon at 
konsentrasyon ng mga setler sa 
paligid ng mga lugar ng negosyo 
ang pinakitunguhan ng patakaran 
sa pabahay sa Maynila sa panahon 
ng pananakop ng mga Amerkano.  

Kabilang sa ipinatupad ay 
ang building codes at batas sa sanita-
syon sa slum areas nuong 1930s.  
Binuksan din ang bagong mga 
komunidad para sa relokasyon na 
nagpatuloy hanggang 50s.  Ilan 
dito ay ang Diliman: Project 1-8 
sa QC at Vitas tenement houses sa 

Tondo (Mon-
sod, 2011).

Pag-
katapos ng 
ikalawang 
digmaang 
pandaigdig, 
ipinatupad 
ang Govern-
ment Public 
Housing 
Policy (1947) 
na nagtatag 
ng People's 
Homesite 
and Housing 
Corporation 
(PHHC).  
Kasunod na 
itinayo ang 

Slum Clearance Committee, 1950s 
at sa tulong ng PHHC ay nagpatu-
pad ng relokasyon ng libu-libong 
pamilya mula sa Tondo at Quezon 
City patungo sa Sapang Palay sa 
Bulacan simula 1960.  (Naerssen, 
1993).   

Sa panahon ni Marcos, sin-
uportahan ng World Bank at Asian 

Metro 
Manila
(house-
hold

Metro Ma-
nila (Pop)

Iskwater/ 
Informal 
Settlers 
(pamilya)

Iskwater/ 
Informal 
Settlers 
(Pop)

Im-
por-
mal na 
komu-
nidad

% ISF 
sa MM 
Pop.

1946 46,000

1956 98,000

1960 2,462,488 56,600 *283,000

1981 5,925,884 320,000 1,600,000 415 27%

1990 7,948,392 654

2002 2,143,275 10,716,378 **712,164 **2,540,000 526 33.2%

2007 2,689,843 11,566,325 544,609 2,723,045 23.5%

2010 2,759,829 11,855,975 556,526 2,782,630 23.4%

     Table 1  Bilang ng informal settlers sa Metro Manila sa nakalipas na mga taon

**Ragragio; HUDCC unpublished report, 2002; *ilang datos na ginamit ni Naerssen sa Philippine Studies, Ateneo de Manila, 
1993  NSO at NHA, sa iba’t-ibang mga taon

Development Bank ang programa 
sa “pagpapaunlad ng relokasyon” 
at “on-site develop-
ment”.  Nabuksang re-
location sites ang Car-
mona at Dasmarinas 
sa Cavite at San Pedro 
sa Laguna. 

Kasabay 
ng pagtatatag ng 
National Housing 
Authority, ginawang 
krimen ng PD 772 
ang squatting.  Kabi-
lang ang Pilipinas sa 
dadalawang bansa 
(ang isa pa ay South 
Africa) na krimen ang 
pagiging iskwater. 
Binuo sa panahong 
ito ang national shelter 
program na kabuuang 
balangkas ng pakiki-
tungo ng gubyerno sa 
pangangailangan sa 
pabahay sa lahat ng 
income classess.

Sabay na hi-
nawakan ni Imelda 
Marcos ang pagiging 
gubernador ng Metro 
Manila (binuo 1975) 
at ang Ministry of Human Settle-
ments and Ecology o MHSE (1978) 
hanggang mapatalsik ang diktadu-
ra, 1986. Inilunsad ng MHSE ang 
Bagong Lipunan Improvement of 
Sites and Services (BLISS) housing 
projects mula sa pautang ng World 
Bank, hindi 
lamang sa 
Metro Manila 
kundi maging 
sa iba pang 
probinsya.

Mula 
1960-1992, 
umabot 
sa 328,000 
pamilya ang 
inilipat ng 
pamahalaan 
sa mga resettlement sites na may 
layong 25-40 kms mula sa Metro 
Manila (USAID, 1992).  Ayon 
sa Asian Coalition on Housing 

Rigths, sa panahon ng pamaha-
laang Cory Aquino, 100,000 katao 

ang dinadala sa relokasyon taun-
taon. Sa nasabing panahon, 60% 
ang abandonment rate sa Sapang 
Palay at Carmona. (Yamamoto, 1996).  

Papatapos ang panunung-
kulan ni Cory Aquino (1986-1992) 
nang isabatas ang RA 7279 o 

Urban Development and Hous-
ing Act (UDHA).  Bininyagan nito 
ng bagong katawagan ang mga 
iskwater na informal settlers. 

Proteksyon sa malalak-
ing pribadong pag-aari sa lupa sa 

syudad ang esensya ng 
UDHA.  Tinitiyak nito 
na protektado ang mga 
ito sa illegal occupants.  
Pinasaklaw pa nito ang 
partisipasyon ng priba-
dong sektor sa national 
shelter program (NSP).  

Kalagitnaan ng 
administrasyong Arroyo, 
daang-libong pamilya 
pa ang nasangkot sa 
mga demolisyon dahil sa 
mga proyekto sa impra-
istruktura ng pamaha-
laan (riles, C4, 5, Fort 
Bonifacio).  Nabuksan 
kasabay nito ang bagong 
relocation sites sa Bulacan, 
Valenzuela at Caloocan.

Sa ilalim ng gu-
byernong PNoy, 556,526 
pamilya sa Metro Manila 
ang kailangang dalhin sa 
relokasyon hindi lamang 
para solusyunan ang 
mga pagbaha, kundi para 
bigyang-daan ang mga 
proyekto sa impraistruk-

tura at pribadong real estate 
developments sa Metro Manila.

Neoliberalismo sa programa sa 
pabahay

Nagsimulang maglaan ng 
depinidong pautang ang World 
Bank para sa programa sa paba-

hay sa Pilipi-
nas nuong 
70s.  Bahagi 
ito ng pagtu-
tulak ng WB 
sa paglikha 
ng malawak 
na industriya 
sa pabahay 
sa daigdig  
at ang pa-
milihang 
makapag-

susustini nito. Nagsangkot ito sa 
partisipasyon ng pribadong sektor 
laluna ng mga bangko habang 
unti-unting nililimitahan ang sub-

Table 3. Bilang ng informal settler families (ISFs) batay sa klasipikasyon, 
Metro Manila 2007, 2010 (MMDA)
							       2007		  2010
1.Danger Zones						      107,997	             102,406
2.Saklaw ng proyekto sa imprastruktura ng goyerno	                 35,198		  15,081
3.Lupang pag-aari ng Gubyerno				    179,653	              228,142
4.Lupang pribado					     219,457	              190,376
5.Erya para sa priority developments				   2,304		  20,521
6.Total						      544,609	               556,526

     Pamumuhay sa piling ng mga patay.  Onli in the Pilipins.  ripleys.com

sidyo mula sa gubyerno.
Pinondohan ng WB ang 

“slum upgrading projects” at on-site 
developments (BLISS) sa bansa, dulo 
ng 70s.   Nagpautang ang WB ng 
P672M sa proyektong Dagat-daga-
tan (1976), at P317M pa para sa 13 
slum areas sa iba pang bahagi ng 
Metro Manila (1980-84).  Naglaan 
din ito ng $115M sa mga proyek-
tong kabilang ang slum upgrading 
sa Davao, Cagayan de Oro, Iloilo 
City at Bacolod.  Pinagtubuan nang 
malaki ng WB ang mga pautang na 
ito.

Pagpasok ng 80s-90s, 
ipinwersa ng WB ang Structural 
Adjustment Programs (SAPs) sa 
Pilipinas bilang bahagi ng pagre-
istruktura ng lumalala nitong 
utang panlabas.  Nakabatay sa 
ideolohiyang neoliberal ang SAPs.  
Kabilang sa mga imposisyon ay 
ang pagbabawas ng gastos ng gu-
byerno at pagpapaliit kundi man 
pag-aalis ng kamay nito sa anu-
mang tipo ng negosyo.  Ipinatu-
pad ang deregulasyon sa lahat ng 
industriya, niliberalisa ang pasok 
ng dayuhang kalakal at isinapriba-
do ang mga kompanya at serbisyo 
kabilang ang mga proyekto sa 
pabahay.

Nagkamal ng limpak na 
tubo ang ang mga pribadong bang-
kong sumalo ng malaking papel at 
nakinabang sa pagpapatupad ng 
neoliberal na patakaran sa pro-
grama sa pabahay.  Sila ang prin-
sipal na nagpondo sa pautang at 
mortgage plans hanggang sa ispeku-
lasyon sa presyo sa lupa at kapital 
sa konstruksyon.

Nagsimula ang pautang 
para sa pabahay ng private banks 
sa P41M nuong 1975, umabot sa 
kulang P1B nuong 1980, naging 
P 123B nuong 1995 at lumobo sa 
P821B nitong 2012.  Sumaklaw na 
hanggang sa property development at 
securities ang mga pautang na ku-
makatawan sa 20.9% ng total loan 
portfolio ng mga pribadong bangko 
sa Pilipinas.  Nakabakas sa mga ito 
ang bahagi rin ng internasyunal na 
mga bangko na may subsidyaryo 

o stocks sa mga lokal na bangkong 
ito.

Nalikha na ang malawak 
na pamilihan sa iba’t-ibang income 
classes sa Pilipinas at nagsanib sa 
kalakhan ang mga kompanya sa 
real estate, konstruksyon at mga 
bangko para sa industriyang ito.  

Ilan sa malalaking property 
developers sa Pilipinas ay:  Ayala 
Land Inc na naglunsad ng 67 
proyekto sa halagang P90B nitong 
2012 at tumubo ng P6.6B unang 
kwarto ng 2013.  Kasunod ay 
ang SM Land  na nitong ikatlong 
kwarto lamang ng 
2012 ay tumubo 
ng P3.3B; at ang 
Megaworld na 
naglaan ng P25B 
sa kasalukuyang 
mga proyekto 
at dagdag pang 
P65B sa pagdebe-
lop ng Uptown 
Bonifacio sa 
susunod na ilang 
taon. Kasunod ng 
mga ito ay ang 
Robinsons Land, 
Rockwell Land, 
Federal Land Inc, 
Eton Properties, 
Century Proper-
ties,  Shang Prop-
erties, VistaLand, 
DMCI Homes at 
Filinvest Land Inc 
(housinginteractive.
com).

Pinag-aa-
gawan nila ang kitang inilalaan ng 
OFWs sa pabahay at tirahan para 
sa relatibong lumalaking bilang 
ng manggagawa sa outsourcing 
bussiness.  Sila ang nakinabang sa 
nagpapatuloy na libong ektarya ng 
reklamasyon sa Manila Bay.  

Ipinipirmi sa pangunguna 
ng World Bank ang National 
Informal Settlers Slum Upgrading 
Strategy (NISUS).  Komprehen-
sibong ididisenyo rito ang shelter 
program ng 2010-2016 Philippine 
Development Plan (PDP) sa hul-
ing tatlong taon ng pamahalaang 

PNoy.  Pinondohan ang pag-aaral 
ng $450,000 mula sa Cities Alli-
ance; isa sa mga inisyatiba ng WB 
ang pagbubuo Cities Alliance.  

PDP ang blueprint o plano 
ng pagpapatindi ng neoliberalismo 
sa Pilipinas.  Public-Private Partner-
ship (PPP) ang pangunahing sang-
kap nito. Lulutasin nito ang impor-
malidad hindi para tunay na lutasin 
ang pinag-ugatan ng penomeno ng 
pagdami ng iskwater kundi upang 
saklawin ito ng kalakal at serbisyo 
(konstruksyon, kuryente, tubig at 
iba pa) at pagtubuan ng dambu-

halanag mga 
korporasyon at 
bangko ang  la-
hat ng pamily-
ang maralita.  

Maliban 
sa pana-pana-
hong paglaki 
ng empleyo 
sa konstruk-
syon, nilupig 
ng patakarang 
neoliberal 
ang bansot na 
ngang lokal na 
manupaktura 
at pinanatiling 
atrasado ang 
agrikultura.  
Pinalala nito 
ang kawalang 
hanapbuhay sa 
Pilipinas.  At 
sa kondisyong 
iniluwal nito, 

ang paglobo ng bilang ng informal 
setters hindi na lamang sa Metro 
Manila kundi maging sa iba pang 
mga syudad: 1.4M pamilya ng 
‘iskwater’ sa buong bansa, o  8.5M 
katao, 10% ng mamamayan sa 
Pilipinas (NSO 2010). 

Produkto ng mapagsamantalang 
sistema 

Karapatan ng mamamayan 
ang magkaruon ng ligtas at sapat 
na pabahay, at hangad ng isang 
seryosong kilusan na dalhin sa 
pinakaligtas na relokasyon ang 
mga pamilyang nasa bingit ng 

Pondo sa pabahay ng mga priba-
dong 
bangko at institusyon sa unang 
limang taon ng NSP (1975-1980) at 
mga 
kasunod pa
Taon	 Pautang 
1975	 41.2 M
1976	 51.7 M
1977	 173.4 M
1978	 272.5 M
1979	 679 M
1980	 943.9M
1995	 *123.0 B
2012	 **821.0 B
World Bank report No. 3732-P4; 
Ginamit sa USAID:  Coleman and 
Smith;
 Philippine Shelter Sector Assess-
ment, October 1984
* BSP;  *Interaksyon.com 
May 10 2013

panganib. 
Inianak ng atrasadong 

ekonomiya ang daan-libong 
lakas paggawang nag-aagawan 
sa kakaunting hanapbuhay.  Ito 
ang sitwasyong hindi kayang 
iwasan ng seryosong programa 
sa paglutas sa suliranin sa 
squatting.  Higit itong pinalala 
ng pagpapatupad ng neoliber-
alismo. Mananatili ang paglaki 
ng bilang ng mga iskwater ha-
bang ang panlipunang ugat na 
nagluluwal nito ay nananatili.

Produkto ng kaayusang 
neolokolonyal ang penomenon 
ng squatters sa bansa, at kailan-
gang patuloy na ilantad at 
lutasin ang ugat ng kaayusang 
ito makamit man o hindi ang 
tagumpay para sa ligtas, mura 
at ayon sa pangangailangan na 
relokasyon.  

Sa mga lugar ng re-
lokasyon, dapat patuloy na 
ipaglaban ang kahilingan sa 
paglikha ng hanapbuhay at 
salungatin ang mga patakarang 
pang-ekonomiya na kumikitil 
sa pambansang pagsulong. 

Makakamit ang kahilin-
gan kung itataguyod ng bansa 
ang tunay na pambansang 
industriyalisasyon at modern-
isasyon ng agrikultura.  Pero 
para magawa ito, kailangan 
munang igiit ng Pilipinas ang 
tunay na pambasang kasarin-
lan at kalayaan sa kontrol ng 
imperyalismong US.  

 Sa pagwasak sa 
atrasadong kaayusan, lutasin 
ang suliranin sa pabahay sa 
pamamagitan ng paggamit ng 
kapangyarihan ng estado sa 
lupain, lagpas sa karapatan ng 
pribadong indibidwal (imminent 
domain) at ipasya ang pagbibi-
gay ng tirahan sa populasyon 
bilang prayoridad ng pagpa-
plano sa paggamit ng lupa.K

Isinabatas ng pamahalaang 
Cory Aquino ang R.A. 7279 
(Urban Development and 
Houising Act o UDHA of 
1992; Marso 28,1992) bunsod 
ng tuloy-tuloy na pakikibaka 
ng mga maralita.

Mula sa unang artikulo’t 
seksyon hanggang sa pinakadulo 
nito, aakalain na eksaktong matu-
tugunan ng R.A. 7279 ang malaon 
nang problema ng maralitang 
lunsod hinggil sa katiyakan sa 
paninirahan. Halos kumpletos 
rekado ika nga.   Maliban sa Sek-
syon 28, Artikulo 6 nito na suma-
saklaw sa usapin ng ebiksyon at 
demolisyon:

“Ang ebiksyon at de-
molisyon bilang isang patakaran 
ay hindi pinapayagan. Ang pag-
papaalis at pagpapagiba, gayun-
paman, ay maaaring pahintulu-
tan sa ilalim ng mga sumusunod 
na pagkakataon: 
     a)  Kapag ang mga tao o grupo 

ay umookupa sa mga lugar na 
mapanganib katulad ng mga 
estero, riles ng tren, tambakan 
ng basura, tabing-ilog, dalam-
pasigan, daang-tubig.  

     b)  Kapag ang mga tao o grupo 
ay umookupa sa mga pam-
publikong lugar gaya ng mga 

bangketa, lansangan, liwasan 
at palaruan;

     c)  Kapag ang mga proyek-
tong pang-imprastruktura ng 
pamahalaan na may nakalaan 
nang pondo at malapit nang 
ipatupad;

     d)  Kapag may atas ang hu-
kuman para sa pagpapaalis at 
pagpapagiba;

     e)  Kapag ang illegal na is-
truktura ay naitayo makaraan 
ang Marso 28, 1992 (seksyon 
30); at, 

     f)  Kapag ang istruktura ay 
pag-aari ng propesyunal na 
iskwater at sindikato ng isk-
water.”

 Sa ilalim ng E.O 152 at 
IRR (Implementing Rules and 
Regulation) nito, itinatalaga ang 
PCUP (Presidential Commis-
sion for the Urban Poor) bilang 
“sole clearing house” at superbisor 
para tiyakin ang patakaran sa 
pagpapatupad ng ebiksyon at 
demolisyon. Samantala, itinata-
laga ang mga lokal na pamaha-
laan (LGU)  bilang pangunahing 
tagapagpatupad ng UDHA. 

Inihanay din ng Seksyon 
28 ng R.A 7279 ang rekisito para 
sa balidong pagpapatupad ng 
ebiksyon at demolisyon: 

     a)  Notisya na ibibigay tat-

Section 10, Article XIII ng 1987 Philippine Constitution: “Dealing with social justice and human 
rights states that: Urban and rural poor dwellers shall not be evicted nor their dwellings demol-

ished, except in accordance with law and in just and humane manner”

R.A. 7279 :   Urban Development 
and Housing Act  (UDHA) of 1992 

demolisyon at relokasyon ng mga impormal na komunidad

Ni Resty Domingo
Chairman, Dekada ’80-Valenzuela Inc.

Lathalain

lumpung (30) araw bago 
ang demolisyon;  
     b)  Sapat na konsul-
tasyon tungkol sa re-
lokasyon;  
     c)  Sapat na relokasy-
on, maging pansaman-
tala o pangmatagalan; 
     d)  Wastong uniporme 
para sa mga kasapi ng 
Philippine National Po-
lice; 
     e)  Wastong pagkak-
ilanlan sa lahat ng taong 
makikibahagi sa pagpa-
pagiba;  
      f)  Hindi gagamit ng 
malalaking makinarya 
para sa paggiba maliban 
sa mga istruktura na per-
manente at yari sa mga 
kongkretong materyales;  
     g)  Pagharap ng mga 
pinuno ng pamahalaang 
lokal o kanilang mga ki-
natawan sa panahon ng 
pagpapaalis at pagpapa-
giba; at,
      h)  Pagpapatupad 
ng pagpapagiba tuwing 
pangkaraniwang oras 
ng trabaho lamang mula 
Lunes hanggang Byernes 
at tuwing may magan-
dang panahon, maliban 

kung ang mga apekta-
dong pamilya ay puma-
payag sa ibang kondisy-
on;

Batay sa RA 7279, 
dapat may sapat at tiyak na 
relokasyon bago ipatupad 
ang anumang demolisy-
on at ebiksyon.  May re-
lokasyon na tutukuyin ng 
mga LGU at NHA matapos 
isagawa ang imbentaryo ng 
mga lupain (pribado man 
o pampubliko) at ang pag-
kuha nito sa kaparaanan 
ng batas na tinitiyak ang 
balansyadong paggamit ng 
lupaing residensyal, kom-
ersyal at industriyal para 
sa plano ng bawat lunsod, 
na rerebisahin tuwing ika-
tatlong taon. Ibig sabihin 
prayoridad ang on site, in 
city relocation at opsyunal at 
di-obligado ang off site, off 
city relocation (na balangkas 
ng implementasyon ng gu-
byerno noon pa) maliban 
kung wala nang puwang 
ang una.

Ayon pa dito, ang 
anumang matutukoy na 
relokasyon (on site/In city‘o 
offsite/off city) ay dapat may 
nakahandang maayos na 

pasilidad at serbisyo (tubig,  
kuryente at transportasyon) 
at ang mas mahalaga, dapat 
may oportunidad sa tra-
baho ang mamamayan na 
lilipat dito.

Ang laman at la-
yunin mismo ng batas na 
iaangat ang kabuhayan ng 
kapus-palad na mamama-
yan ay di naipapatupad, sa 
halip, patapal-tapal, hindi-
seryoso, wala at maling im-
plementasyon ng batas ang 
ginawa ng bawat adminis-
trasyon. 

Noon pa ito ang 
pangunahing mga dahilan 
ng mga nabigong proyek-
tong pabahay.  Hangga’t 
ang mga lugar relokasyon 
ay walang nakahanda o ku-
lang sa pasilidad at pangu-
nahing serbisyo, hangga’t 
ang mga bahay ay tinitipid 
o below standard ang ka-
lidad at dinadala sa mala-
layong lugar, at hangga’t 
hindi inihahanda ang opur-
tunidad sa hanapbuhay o 
alternatibong programang 
pangkabuhayan, mabibigo 
at patuloy na mabibigo ang 
pagresolba ng suliranin sa 
Informal settlers sa bansa.K

Larawan sa ibaba: Rally ng 
League of Urban Poor for 
Action (LUPA) kaugnay sa 
karapatan sa ligtas at may 
hanapbuhay na relokasyon, 
sa Mendiola Bridge, Abril 
29, 2013. remte.ph

Ayon (sa UDHA), 
ang anumang 
matutukoy na 
relokasyon  ay 
dapat may naka-
handang maayos na 
pasilidad at serbisyo 
(tubig,  kuryente at 
transportasyon) at 
ang mas mahalaga, 
dapat may oportu-
nidad sa trabaho 
ang mamamayan na 
lilipat dito.

Isa ang Tullahan River sa walong 
ilog na lilinisin at paluluwagin ng 
patuloy na programa ng paglutas sa 
baha sa Metro Manila at relokasyon 
ng informal settlers.  Ang iba pa 
ay ang San Juan River, 
Pasig River, Maricaban 
Creek sa Pasay, Man-
ggahan Floodway sa 
Pasig, Estero Tripa de 
Gallina, Estero de May-
pajo sa Caloocan at ang 
Estero de Sunog Apog 
sa Tondo. 

 Tinatay-
ang 20,000 pamilya 
o 100,000 katao ang 
apektado ng ebiksyon 
at demolisyong ito sa 
waterways.  Naglaan 
ang pamahalaang 
PNoy ng P10B para sa 
relokasyon. Panimu-
lang hakbang ito para 
ipatupad ang 23-taon at 
P351B Flood Manage-
ment Master Plan sa 
Metro Manila (matata-
pos sa 2035).  

Isang milyong ‘iskwa-
ter’ sa Quezon City

Ayon sa datos ng gubyerno, 
221,594 pamilya o kabuuang isang 
milyong mamamayan ang informal 
settler families (ISFs) o ‘iskwater’ sa 
Quezon City;  42% ito ng populasy-
on ng syudad;  67% ng mga pamily-

ang ito ay nasa ilalim ng poverty 
line (NSO; Ramon T. Asprer, Urban 
Poor Affairs, QC 2010).

Pinakamalaking syudad at 
sentro ng Metro Manila ang Quezon 

City.  Kinakatawan nito ang 25% ng 
kalupaan at populasyon ng pam-
bansang sentrong lungsod (NCR).  
Bagama’t sa kalakha’y residensyal, 
nakaposisyon dito ang mahahala-
gang tanggapan ng pamahalaan at 

malaking espasyo ng syudad ang 
nakalaan para dito.  Malawak na rin 
ang ginagamit sa layuning komer-
syal at serbisyo.

Tullahan River Alliance
Daluyan ng tubig 

mula sa La Mesa Dam sa 
Quezon City ang Tullahan 
River. Dumadaan ito sa mga 
bahagi ng barangay Fairview, 
Forrest Hill, Quirino Hi-way, 
Capri, Goodwill, Sta. Quiteria 
at San Bartolome sa distrito 
ng Novaliches, QC  bago 
tumagos sa Caloocan, Valen-
zuela at Malabon. 

Itinatag ng mga 
apektadong pamilya sa 
Quezon City ang Tullahan 
River Alliance.  Sa rekord ng 
organisasyon, 2,546 pamilya 
sa mahigit 50 lokal na organ-
isasyon at alyansa ang kasapi 
ng TRA.

Nagsumite na ng 
People’s Proposal ang TRA 
upang hilingin sa gubyerno 
ang pagtitindig ng 104 me-
dium rise buildings (MRBs) 
para sa kulang 3,000 pamilya 
at pagbili ng lupang pagtat-

ayuan ng mga ito. “Noon pa namin 
hinihiling na gubyerno na magsa-
gawa ng land inventory,” ayon kay 
Ernesto Galario, chairman ng TRA.  
“Nakikipagnegosasyon na kami sa 
ilang mga may-ari ng lupa na poten-
syal na malilipatan.  Napakahirap 
nang makakita ng lupa na naaayon 
sa pamantayang ligtas at malapit 
sa ruta ng transportasyon at bahag-
yang mapapadali ito kung tutulong 
ang lokal na gubyerno.”

“Pero ang tiyak, patuloy 
naming ilulunsad ang mga pagkilos 
para iangat ang aming kalagayan.  
Hanapbuhay ang kailangan namin, 
at kailangang tugunan ito ng guby-
erno”.  At idinagdag pa ni Galario, 
“dapat lutasin ang panlipunang 
ugat kung bakit may iskwater, kung 
tunay na nais masolusyunan ng 
gubyerno ang suliraning ito.”K

Informal settler families (ISFs): Quezon City
QC Population : 2,761,720                                               Household: 634,346
Lokasyon Bilang  ng Pamilya
Danger Areas (ROW, estero, ilog, ilalim ng tulay, sew-
ers, ilalim ng transmission lines

28,613

Government Projects 2,085
Government Properties 80,809
Priority Development Areas 13,301
Open Spaces 2,615
Private Properties 94,171
Total 221,594
(Urban Poor Affairs, Quezon City, 2010)

Ebiksyon at Demolisyon sa Waterways
Lathalain

“Dead capital” at pagpawi sa impormali-
dad

Impormal na ekonomya ang 
bara, ayon sa WB upang lubos 

na mamaksimisa ang housing market sa 
daigdig. 

Gumagalaw sa pandaigdig na 
pamilihan ang $9.3T na “dead capital” --  
labas sa pormal na ekonomya at hiwalay 
sa mga legal na daluyan.  Kalakhan dito 
ay maliliit na negosyo, bahay at serbisyo 
sa mga impormal na komunidad (De 
Soto 2004, The Next 4 Billion, WB /WRI/IFC, 2007).  
Tinatawag itong underground economy sa 
Pilipinas.

Samantala’y gumastos lamang 

ng $331.8 ang maralitang populasyon 
sa mundo  (tinawag ng WB na “base of 
economic pyramid” o BOP, at nasa 4B 
tao sa daigdig)  para sa pabahay (WB 2007).  
Kabilang dito ang renta, amortisasyon, re-
pair at iba pang serbisyo.  Pinagtutubuan 
ito ng mga kapitalista sa mga lehitimong 
transaksyon sa bangko at sa iba pang 
daluyang pinansyal at serbisyo. 

Ang integrasyon ng “dead capi-
tal” sa pormal na ekonomya ang layunin 
ng mga patakarang neoliberal.  Paksa ito 
ngayon ng binubuong mga estratehiya sa 
paglutas ng penomenon ng informal set-
tlers o mga iskwatrer sa maraming bansa 
sa daigdig.   Sa pusod nito ay ang priba-

Ang World Bank at ang “Paglutas ng Impormalidad” sa Maralitang 
mga Bayan sa Daigdig

Ni Rodelio Faustino

Larawan sa itaas: Ang 
pinakamalaking slum/
iskwater o impormal na 
komunidad sa Rio de 
Janiero, Brazil. boston.
com

“Hindi pagpawi ng 
kahirapan ang lay-
on ng paglutas sa 
penomenon ng mga 
impormal na ko-
munidad.  Isasanib 
lamang nito sa 
pamilihan ang 
lahat ng ekono-
mikong aktibidad 
ng mamama-
yan laluna ang 
pinakamaralita ... 
sa daigdig. “

N€GO$¥O
sa estero

dong kontrol ng pamilyang maralita sa 
kapirasong lupa at bahay sa pamamagi-
tan ng legal na mga titulo-- anyo ng 
kapital na magbibigay ng seguridad sa 
mga bangko kapag ginamit na kolateral 
sa pagkakautang o amortisasyon at para 
maabot ng mga negosyo sa serbisyo ang 
mga pamilyang ito.

Ayon sa WB policy paper na The 
Next 4 Billion:  “Hindi pinag-uusapan 
dito ang kahirapan.  Ang usapin,  karani-
wang hindi nakasanib sa global market 
economy…  ang kalakhan ng mahihirap 
(BOP).  Pare-pareho sila ng katangain:  
Walang bank accounts at walang akses sa 
makabagong financial services.  Marami 
ang walang telepono. Nakatira sa mga 
impormal na komunidad at walang 
titulo sa kanilang mga bahay.  Maraming 
walang serbisyo ng tubig at sanitasyon, 
elektrisidad at basic health care. ”

Hindi pagpawi ng kahirapan 
ang layon ng paglutas sa penomenon ng 
mga impormal na komunidad.  Isasanib 
lamang nito sa pamilihan ang lahat ng 
ekonomikong aktibidad ng mamamayan 
laluna ang pinakamaralita na pinaka-
malaki sa populasyon ng daigdig. 

Neoliberalismo ang patakaran ng 
kapital upang abutin ang maaasahang 
pamilihan at pagtubuan ang mga ito 
hanggang sa masimot sa pinakahuling 

tao sa daigdig.  Ito ang kasalukuyang 
dulo ng proseso ng 50 taon ng pagkuba-
baw ng imperyalismo sa industriya ng 
pabahay sa maralitang mga bayan sa 
mundo.   

Pagsaklaw sa pamilihan ng murang 
pabahay nuong 60s at 70s

Dumaan sa UN Missions ang 
introduksyon ng core hous-

ing projects sa maralitang mga bansa sa 
daigdig (60s-70s).  Pinagkukumbina nito 
ang partisipasyon (libreng paggawa) ng 
mga benipisyaryo at pagtugon ng gu-
byerno sa sangkap na nangangailangan 
ng kapital. Tinawag itong “roof loans” 
sa Africa at Latin America: pagpapau-
tang ng bahagi ng bahay.  Unti-unti na 
lamang dudugtungan batay sa kita at 
hanapbuhay ng benipisyaryo.  

Mga unang proyekto ito sa pa-
bahay na pinondohan ng World Bank sa 
mga atrasadong bayan. Sagot ito sa banta 
sa kapayapaang pandaigdig sa hindi 
pantay na kalagayan ng mga bansang 
mayayaman (partikular ng imperyalis-
tang US) at mahihirap na bansa ng Third 
World.  Nilikha ng ganitong programang 
“pangkaunlaran” ang malawak na pa-
milihan (market) ng murang pabahay sa 
mga syudad sa ikatlong daigdig. (Napier  
2002).

”Sa kondisyon ng higit na 
paglalim ng kontrol ng mala-
laking pandaigdigang kapi-
tal sa industriya ng pabahay, 
piniga dito ang limpak na 
tubo....  Ayon sa The Economist 
(2005), hindi pa nasaksihan 
sa kasaysayan ang mabilis na 
pagtaas ng tunay na halaga ng 
mga bahay sa maraming bansa 
sa mahabang panahon”. 

Larawan sa ibaba: Slum dwell-
ers ng Ghana, Africa habang 
nangangalkal ng basura sa 
isang computer dump. leb-
beuswoods wordpress com

Lathalain

Nakapagpautang na 
ang World Bank ng $16B sa 278 
proyektong pabahay sa 90 bansa 
sa mundo mula 1972-2006. (Thirty 
years of World Bank shelter lending / WB 
policy paper, R. Buckley, J. Kalarickal, 2006).  
Sa mga pautang na ito ikinarga ng 
WB ang mga kondisyon at reko-
mendasyon para sa pagbuo ng 
gumaganang sektor ng pabahay na 
naging dambuhalang industriyang 
pinagbuhusan ng labis na kapital 
at pinagtubuan nang malaki ng 
mga imperyalistang bayan.

 
Lubos na pagkubabaw ng finance 
capital

Makaraan ang unang 
bwelo ng 70s, nag-

karuon ng apat na pagbabago ang 
shelter assistance ng WB.   

Unang pumihit ang pau-
tang sa pag-upgrade ng umiiral na 
slums (maralitang kumunidad) sa 
halip na magtatag at magpaunlad 
ng bago (maagang bahagi ng 70s). 
Inirekomenda ito ng Housing, ang 
unang policy paper ng WB sa pa-
bahay (1975).  Layunin nitong kag-
yat na pigilan ang malaganap na 
demolisyon na lalong nagpapalala 
sa kakulangan ng bahay (at lumi-

likha ng paglaban ng mamamayan 
sa sistema).

Kasunod ay ang pag-angat 
mula sa proyektong para sa isang 
syudad lamang tungo sa pagsu-
porta sa pambansang programa 
sa pabahay gaya ng sa Tanzania, 
1978.  Sa pambansang oryenta-
syong ito ibinatay ang pautang 
para sa sites and services projects sa 
iba’t ibang mga bansa.  (Kabilang 
ang Bagong Lipunan Integrated Sites 
and Services o BLISS projects sa 
panahon ng diktadurang Marcos 
sa Pilipinas). 

Kaugnay ng mga proyek-
tong katulad nito, nagpautang ang 
WB sa mga proyektong walang 
direktang  kinalaman sa pagtatayo 
ng bahay sa Cote d Ivoire (1981).  
Separadong sangay ito ng pautang 
para sa  serbisyo sa pabahay ka-
bilang ang pinansya, pagpaplano 
sa antas ng syudad  at administra-
syon dito (pagsistematisa ng sites 
and services at pagtiyak sa cost 
recovery ng mga proyekto).  Mabilis 
na lumaki ang ganitong tipo ng 
pautang na bumubuo na ngayon 
ng 55% ng urban lending ng WB. 

Ikatlong tipo ng shelter 
project ay ang policy based loan 

(pautang upang magpatupad ng 
patakaran), 1980.  Halimbawa ay 
ang Mexican Project of 1992 para 
sa pagreporma sa local housing mar-
ket regulations upang ang pabahay 
na saklaw ng pamumuhunan ay 
maging abot-kaya ng pamilihan.

Sinimulan ng WB ang 
ikaapat na tipo sa Zimbabwe 1982.  
Sentral na diin ng proyekto ang 
pagbuhos ng pinansya (perang 
kapital) sa pamumuhunan sa 
pabahay.   Pinadaloy ng WB ang 
pautang sa pribadong building soci-
eties na masusi namang nagmoni-
tor sa pagrekober ng pautang na 
ito.  Malaunan, ang mga proyekto 
sa housing finance (paglalaan ng 
direktang kapital sa pamilihan 
sa halip na pautang sa pamaha-
laan) ay magiging signipikanteng 
bahagi ng bank shelter assistance 
mula 1980s.  Aktibong linya na 
ito ngayon ng pangangapital ng 
International Finance Corporation 
(IFC), ang sangay ng WB sa pagpa-
pautang sa pribadong sektor.  (Sipi 
sa Shelter Strategies for the Urban Poor; WB, 
October 2004)

Sa kondisyon ng higit na 
paglalim ng kontrol ng malalaking 
pandaigdigang kapital sa indus-

Kabwe, ang ikalawa sa malalaking syudad ng Zambia, Africa ay napabilang sa sampung “pinakamasama at polluted na lugar sa daigdig”  dahil sa mataas na konsentrasyon 
ng nakalalasong mineral at kemikal na iniwan ng nagdaang opersyon sa pagmimina na nagbibigay panganib sa mamamaya lalo na sa mga bata na nagsisiksikan sa mga 
komunidad ng ‘iskwater’ na umusbong sa paligid ng dating minahan. factspy.net

triya ng pabahay, piniga dito ang 
limpak na tubo sa pamamagitan 
ng direktang interes  sa pautang 
at ispekulasyon.  Ayon sa The 
Economist 
(2005), “hindi 
pa nasak-
sihan sa 
kasaysayan 
ang mabilis 
na pagtaas 
ng tunay na 
halaga ng 
mga bahay 
sa maram-
ing bansa sa 
mahabang 
panahon”.  
Gayundin,  
ayon sa IMF 
(2003), “lahat 
ng mayor 
na krisis ng 
mga bangko 
matapos ang WW2 ay naganap 
kasabay ng housing price bust”. 
(Ibid) 

Pinatindi pa ng patakarang neo-
liberal 

Sa unang tau-
nang pulong 

ng  G-7 (US, Japan, West 
Germany, Britain, France, 
Canada at Italy )  nuong 
1976,  binalangkas ang 
liberalization program ng 
mga ekonomya ng daigdig. 
Ang programa—liberal-
isasyon, deregulasyon at 
privatization—ay itinulak 
sa pamamagitan ng pau-
tang na tinawag na Struc-
tural Adjustment Loans na 
pangunahing dumaan sa 
World Bank.  Reaksyon ito 
ng mga bansang imperyal-
ista sa krisis ng 70s na ki-
natatampukan ng paglaki 
ng hindi na makagalaw na im-
bak na kapital at kailangan nang 
pawiin ang “proteksyunismo” at 
buksan ang mga ekonomya para 
paglagakan ng mga ito.

Pinaliit kundi man ganap 
na inalis ang papel ng gubyerno 
sa anumang tipo ng negosyo at 
pamumuhunan.  Ipinatupad ang 

deregulasyon sa 
lahat ng industriya 
at ang liberalisasyon 
sa galaw ng kalakal 
sa pamamagitan ng 
reporma sa sistema 
ng taripa sa buong 
daigdig.  Inalis o 
pinaliit ang subsi-
dyo ng gubyerno 
at napasakamay 
ng mga bangko at 
pribadong korpora-
syon ang pagpapa-
takbo ng serbisyong 
kailangan ng 
mamamayan.  Kabi-
lang sa isinapribado 
ay ang serbisyo sa 
pabahay.  

Nagrekomenda rin ang 
WB ng pagpapasaklaw ng “par-
tisipasyon” ng mamamayan sa 
pagbubuo ng patakaran at pan-
gangasiwa sa sektor ng pabahay.

Sa pagliit ng papel ng 

gubyerno sa ekonomiya dahil sa 
globalisasyon, nalikha ang es-
pasyo para masaklaw na makairal 
ang non-government organiza-

tions (NGO) na gumampan ng 
aktibidad para sa mamamayan 
kabilang ang sustainable develop-
ment, karapatang pantao at ka-
tarungang panlipunan, pagkasira 
ng kalikasan at iba pang usaping 
binitiwan at pinabayaan na ng 
pamahalaan. (Napier 2002)

Kasama ang mga organ-
isasyon ng mamamayan, tinawag 
ang mga ito na civil society na 
sumasangkot sa mga proseso 
ng estado sa paniniwalang may 
magiging bahagi ito sa transpor-
masyon ng lipunan.  Nagbigay 
ang NGO ng mekanismo para ma-
bigyan ng “teknikal” na kalutasan 
sa halip na pulitikal o istruktural 
na solusyon ang mga suliranin. 
(Fisher,1997; Napier 2002).

Mahalaga ang mekan-
ismo ng mga CSO (civil society 
organizations) kabilang ang mga 
kooperatiba sa pabahay (itinulak 
ng rekomendasyon ng Cooperative 
Housing Foundation ng Washing-
ton DC 1980s) sa pagtiyak ng cost 
recovery sa lahat ng mga proyekto 
sa pabahay. 

Dala ng mga imposisyon 
sa pautang 
ng World 
Bank ang 
mahusay na 
organisasyon 
upang dum-
aloy ang ka-
pital sa lahat 
ng aspeto 
ng buhay 
ng lipunan.  
Hindi para 
pahusayin 
ang pa-
mumuhay 
ng sang-
katauhan 
kundi upang 

mapabilis 
ang ikot 

(turnover) ng kapital at likumin 
ang palaki nang palaking tubo 
mula sa dugo’t pawis ng mangga-
gawa at mamamayan. K

“Lehitimong obligasyon ng 
mga gubyerno ang pakitun-
guhan ang iba’t-ibang tipo 
ng pagpalya ng pamilihan 

upang tiyaking mahusay na 
gumagana ang sektor ng pa-

bahay...  (S)a kabilang banda, 
obligasyon din ng gubyerno 
na umiwas na makialam sa 
paraang makakadisturbo sa 

pamilihan…  pakikialam na 
kadalasa’y kontra-produktibo.” 

(Housing: Enabling Markets 
to Work; WB, 1993)

Pamilyang maralita sa Somalia na nasa isa sa maraming mga impormal na komunidad dito.

Lathalain

SA GITNA NG KRISIS at mga kalamidad, 
nakaamba ang bagong salot sa 
mamamayan ng Baguio at mga karatig 
probinsiya.  Sa bisa ng PPP o public–private 
partnership ni PNoy, nanganganib ipasa sa 
pribadong sektor ang natitirang batayang 
serbisyo na dapat sana ay pangunahing 
responsibilidad ng gubyerno sa kanyang 
mamamayan.  

Sa ilalim ng programang ito, 
isasapribado ang Baguio General Hospital 
and Medical Center, kasama ng 25 pang 
ospital sa buong bansa.   “Corporatization” 
ang tawag sa iskemang ito.  Isinusulong ito 
ng House Bill 6069 ni Rep. Anthony Golez, 
Jr. at Senate Bill 3130 ni Senator Franklin 
Drilon na naihapag nuong 15th Congress. 

Nag-oopereyt na ang BGH 
simula pa 1902.   Limitado man ang 
kapasidad, sa pagdaan ng panahon, ito 
ang naging takbuhan ng mga mahihirap 
na mamamayan na walang pambayad 
sa pribadong ospital.    Nag-iisa itong 
pampublikong ospital ng Baguio City 
para sa 318,676 populasyon nito na mabilis 
na lumalaki.  Ang lohikal na hakbang 
ay magdagdag ng ospital sa halip na 
ipasa ito sa pribadong korporasyon.   
          Mas maaga pa, naisapribado na ang 

ating mga national hospitals gaya ng Lung 
Center, National Kidney and Transplant 
Institute, Philippine Heart Center, at 
Philippine Children’s Medical Center.  
Ibinukas na rin sa bidders ang Philippine 
Orthopedic Center Enero ngayong taon.  
Sa mga naunang pribatisasyon ng national 
hospitals, lubusang naitsapwera ang mga 
walang pera.

Target din ng pribatisasyon, sa 
ilalim ng iba’t ibang iskema ng Public-
Private Partnership (PPP) o Private Sector 
Participation (PSP), ang Baguio City 
Market.  Sa bisa ito ng disisyon ng Court 
of Appeals noong Disyembre 2012 na 
nagkukumpirma sa kontrata sa pagitan ng 
City Government at ng Uniwide para sa 
pagpapaunlad ng palengke.  Nakabinbin 
ang muling pag-uusap ng City Government 
at Uniwide pero hindi iniaatras ng lokal na 
gubyerno ang kontratang ito.

Nakapailalim naman sa BOT o 
buil-operate-transfer ang Asin Mini Hydro 
Power Plant at mga parke ng Baguio 
na kasalukuyan nang binabakuran at 
pinagaganda.  Kabilang dito ang Burnham 
Park, Wright Park, Bayan Park, Botanical/
Centennial Park, at Dominican Heritage 
Hill Development.  Nakapaloob din 

Nakaambang Salot 
ng Pribatisasyon

Ni Linda Gobrin

“Kapos daw sa 
pondo at rekurso 
ang gubyerno at 
walang kasanayan 
para tiyakin 
ang epektibo 
at efficient na 
paggana ng mga 
ito, kung kayat 
ibinubukas sa 
pribadong sektor.   
Pero kadalasan, 
partnership na ito, 
ang gubyerno ang 
namumuhunan 
o nagbibigay 
ng panimulang 
pinansiya o 
kapital.”

GraphicArts: insur-
ancehexun.com

Baguio General Hospital and Medical Center 
ang bagong target ngayon ng pagsasapribado

dito ang pagpapaganda raw ng 
mahahalagang landmarks ng lunsod 
gaya ng Convention Center, Athletic 
Bowl at Maharlika.  Ang mga 
proyektong ito ay nakapaloob sa 
naaprubahang Annual Investment 
Plan (AIP) ng lunsod nito lamang 
Abril 22, 2013.  

Kung susugsugin ang 
komprehensibong PPP sa lunsod, 
madidiskubreng halos ibinenta na o 
ibebenta na ang buong Baguio!

Ang Public-Private Partnership sa 
Tuwid na Daan

ANG MGA GUBYERNO ng 
mahihirap na bansa o “papaunlad 
daw na bansa” ay iniengganyo 
ng gubyerno ng 
malalaking bansa at 
mga dambuhalang 
lending institutions na 
isagawa ang PPP upang 
hikayatin ang paglahok 
ng pribadong sektor 
sa “pagpapaunlad” 
daw ng mga larangang 
magiging mahalaga 
sa pagtunton sa 
“economic development” 
ng mahirap na bansa.  
Halimbawa nito ay 
ang water system, 
power generation and 
distribution, sanitation 
and waste management, 
ospital, eskwelahan, railway at 
kalsada, at mass housing.  Sa nakaraan, 
ang larangang ito ay solong hawak 
o pinangangasiwaan ng gubyerno 
sapagkat ito ay mahahalagang 
serbisyo na dapat tinitityak ng 
gubyerno na natatamasa ng 
kanyang mamamayan.  

Kapos daw sa pondo at 
rekurso ang gubyerno at walang 
kasanayan para tiyakin ang epektibo 
at efficient na paggana ng mga ito, 
kung kayat ibinubukas sa pribadong 
sektor.   Pero kadalasan, sa PPP or 
partnership na ito, ang “public sector” 
o gubyerno ang namumuhunan 
o nagbibigay ng panimulang 
pinansiya o kapital.  Ang “private 
sector” naman ang nagbibigay ng 

expertise, nagdadala ng makabagong 
teknolohiya, at nangangasiwa 
sa mga larangang dapat sana ay 
direktang pinangangasiwaan ng 
gubyerno.   Sa iilang pagkakataon, 
pumapasok din ang private sector sa 
pagbibigay ng kapital.  

Ang sumusunod ang ilan 
sa mga tampok na iskema ng PPP:  
“build-operate-transfer,” gaya ng 
iskemang papasukin sa mga parke 
at major landmarks ng Baguio, at 
“design-build-lease,” gaya naman 
ng iskema sa Baguio City Market.  
Matagalan ang mga partnership 
na ito.  Halimbawa, ang “design-
build-lease” na pinanalunan na ng 
Uniwide sa public market ng lunsod 
ay aabot hanggang 30 taon at 

walang depenidong panahon para 
sa pagbabalik nito sa pagmamay-ari 
ng mamamayan ng Baguio.

Anumang pagtatambol sa 
tuwid na daan ni PNoy, tiyak na sa 
baku-bakong daan at sa bangin tayo 
dadalhin ng iskemang public-private 
partnership!

 
Bakit pinapasok ng gubyerno ang 
PPP?

ANG PPP AY NAKABALANGKAS 
sa mga pandaigdigang mga 
patarakaran (o neoliberal policies) na 
ipinatutupad ng mga bansa ng mga 
dambuhalang monopolyo o super-
higanteng mga korporasyon.  Ang 
PPP ay nakapaloob sa patakarang 

SAP o structural adjustment 
programs.  Iniuutos ng SAP sa mga 
“umuunlad na bansa” o mahihirap 
na bansa na: una, magtipid ng gastos, 
at ikalawa, taasan ang koleksiyon 
ng buwis.  Kailangang iwasan ng 
gubyerno ang “deficit” para matiyak 
nito ang pagbabayad ng utang 
at mapaganda ang credit rating 
para muling makautang.  Huwag 
kalimutan, tayong mamamayan 
ang nagbabayad ng utang!

  Sobrang tindi na ng 
pandaigdigang krisis ng sistemang 
kapital – sandamakmak na 
produksiyon ng kung anu-anong 
produkto pero wala namang 
bumibili dahil laspag ang 
mamamayan at walang kapasidad 

bumili.  Ito ang 
dahilan kung bakit 
kailangang buksan 
sa kapitalista pati 
mga larangang 
dapat na hawak ng 
gubyerno – gaya ng 
basic utilities and basic 
services (edukasyon, 
kalusugan, pabahay, 
kalsada, etc.).  

  Ito ang 
dahilan kung 
bakit tanggal nang 
tanggal ng subsidyo 
sa edukasyon at 
batayang serbisyo, 
habang bayad naman 

tayo nang bayad ng buwis at panay 
ang pag-iimbento ng kung anu-
anong buwis na hindi naman natin 
mapakinabangan.  Ito ang dahilan 
kung bakit kailangang isapribado 
ang pampublikong edukasyon at 
mga ospital, ang kuryente, ang 
kalsada at mga parke, at lahat 
na ng pag-aari ng gubyerno at 
mamamayan.

 
Bakit delikado ang iskemang PPP 
ng gubyerno? 

HINDI MAGANDA ANG RESULTA 
ng lahat ng isinapribado na ng 
gubyerno.  Ang unang negatibong 
karanasan ng mamamayan dito ay 
mula sa pagsasapribado ng MWSS 

(dating NAWASA) noong Agosto 
1997.  Hindi umunlad ang serbisyo 
ng patubig sa ilalim ng Maynilad.  
Tumaas ang presyo ng tubig.  Hindi 
kinakabitan ng linya ng tubig ang 
mahihirap na komunidad.  

Hindi rin kayang ma-access 
ng mahihirap na mamamayan 

ang pribado nang serbisyo at mga 
gamot ng Philippine Children 
Medical Center, ng National Kidney 
and Transplant Institute at laluna 
ng Philippine Heart Center.  Kada 
minuto ang pagtaas ng presyo ng 
langis simula nang isapribado ang 
Petron.  Inuunti-unti ang iskema ng 
pribatisasyon o “rationalization” ng 

mga State Colleges and Universities 
gaya ng UP Baguio at Benguet 
State University sa pagdodoble o 
pagtitriple ng matrikula nito.  Kaya 
nga may Kristel Tejada at maraming 
iba pa na nawalan ng karapatang 
mag-aral.

  Wala tayong mapapala sa 

pribatisasyon gaano man 
pagandahin ang iskema 
at pagpapakete nito.  Ang 
tumatakbong kaisipan sa 
pribadong sektor ay tubo at 
sandamakmak na tubo.  Hindi 
serbisyo.  Anumang bahagi 
ng batayang pampublikong 
serbisyo na ipapasa natin 
sa pribadong sektor ay 
ibabalangkas sa kung paano 
ito pagkakakitaan para sa 
tubo.  Pabor tayo sa pagiging 
efficient ng serbisyo, basta’t 
mananatili itong accessible sa 
mamamayan.

Ang unang impak din 
ng pribatisasyon, lalo na sa 
mga government institutions ay 

ang pagkakatanggal sa trabaho ng 
mga manggagawa at empleyado nito.  
Dadagdag ito sa sanlaksa na nating 
walang trabaho.  Pero higit dito ay 
ang pagkakait sa mamamayan ng 
mga batayang serbisyo.  Sa bawat 
sentimo na kinukuha sa atin para 
sa buwis, dapat tiyakin ang balik-
serbisyo nito sa mamamayan.  

Ang karapatang magbuwis ng 
gubyerno ay nakatuntong sa 
kanyang responsibilidad na ibigay 
ang batayang serbisyo sa kanyang 
nasasakupan.

Ang ultimong 
responsibilidad ng anumang 
gubyerno ay sa kanyang 
mamamayan at hindi sa sinumang 
kapitalista.  Ang tungkulin ng 
gubyerno ay tiyaking tinatamasa 
ng kanyang mamamayan ang 
mga batayang karapatan nila – sa 
edukasyon, kalusugan, pabahay; 
hindi ang pagtiyak sa pagkakamal 
ng tubo ng kapitalista.

 
Kampanya Laban sa Pribatisasyon 
at PPP

NAGING MASIGLA ANG 
KAMPANYA NATING edukasyon-
propaganda laban sa pribatisasyon 
at PPP.   Nagsilbing “kick-off” ang 
isinagawang “Covenant Signing” 
sa mga tumakbong kandidato 
noong eleksiyong Mayo.  Ginawa 
nating panukat ang tindig ng mga 
kandidato sa mga nakaumang na 
plano ng pribatisasyon sa BGH, sa 
palengke at sa mga parke ng Baguio.    
     Nailunsad ang iba’t ibang 
porma ng pagkilos at aktibidad 
gaya ng signature campaign, ribbon 
and pin wearing, candidates’ forum,  
room-to-room discussions sa SLU at 
Benguet State University, barangay-
hopping, community discussions, 
at Operasyon Dikit.  Naabot ng 
kampanya ang humigit-kumulang 
15,000 mamamayan mula sa mga 
eskwelahan at mga komunidad sa 
pamamagitan ng aktwal na paglahok 
sa iba’t ibang aktibidad at bilang ng 
ating mga pahayag at propaganda. 
         Tuloy-tuloy pa rin ang 
ating kampanya, kasama na ang 
mga nakatakdang lobbying and 
audiences sa mga Representatives 
o Congressman ng Baguio at 
Benguet at pagsusumite ng signature 
campaign sa kanila upang tutulan ang 
pagkakapasa ng HB 6069 at Senate 
Bill 3130 na tiyak na tatalakayin sa 
kasalukuyang 16th Congress.K

Mula sa Mga Rehiyon

WELGA ng HAUTEU (Holy 
Angel University Teachers 

and Employees Union): Laban 
sa pagsasamantala at panunupil 
sa mga karapatan.  Laban sa 
pagtatakip sa katotohanan. Para 
sa maagap at makatarungang 
resolusyon sa hinaing ng mga guro 
at kawani kaugnay ng  incremental 
proceeds (IP) o karapat-dapat na 
dagdag sa sweldo at benepisyo 
ng mga teaching and non-teaching 
personnel na 70% ng bawat tuition fee 
increase na itinatakda ng batas (RA 
6728).

Isang buwan na ang 
welga, isang taon na ang laban 
ng HAUTEU. Ang mga kasapi 
at pamunuan ng HAUTEU na 
matatag sa piket ay suportado ng 
libu-libong estudyante ng HAU 
at kanilang mga magulang.  Ang 
makatarungan at makatwirang 
pakikibaka ng HAUTEU ay 
naging laban ng lahat ng sektor ng 
mamamayan ng Angeles City. 

Ipinamalas ng libu-libong 
Angeleño, sa ilalim ng Concerned 
Citizens of Angeles City, ang 
kanilang pakikiisa sa HAUTEU sa 
isang malaking demonstration-rally 
Setyembre 12.  Kasama dito ang 
iba’t-ibang fraternities, mga alumni 
ng HAU, asosasyon at pederasyon 
ng mga drivers at vendors, mga 
empleyado ng city government 
at mga residente ng iba’t-ibang 
barangay.

Hindi lahat ng mga taga 
Angeles City ay may kamag-
anakan sa mga nakawelgang 
guro at empleyado o sa mga 
estudyante ng HAU. Ngunit sila ay 
nagmamalasakit at sumusuporta sa 
HAUTEU.  Sa katunayan, batid ng 
maraming mamamayan sa Pilipinas 
at sa iba’t ibang bansa ang mga 
kaganapan sa HAU. Nasusundan 
ito sa facebook hub na We Support 
HAUTEU (https://www.facebook.com/
wesupporthauteu/info).

Ngunit manhid ang mga 
may-ari at admin ng “kauna-
unahang Katolikong paaralang 
itinatag ng mga layko”.  Sinusupil 

nila ang katotohanan.

Matigas na pagtanggi ng HAU sa 
simpleng kahilingan ng HAUTEU

Hinihiling ng HAUTEU, 
at ngayon pati ng mga 

estudyante at magulang, ang bukas 
at matapat (open and above board) na 
muling pagkwenta o re-computation 
sa incremental proceeds (IP) o 
karapat-dapat na dagdag sa sweldo 
at benepisyo ng mga teaching and 

non-teaching personnel na 70% ng 
bawat tuition fee increase. Matigas 
pa rin sa pagtanggi ang admin ng 
HAU.  

  Binabarat o tahasang 
dinadaya ng HAU hindi lamang 
ang HAUTEU kundi lahat ng mga 
guro at empleyado.  Sa obserbasyon 
mismo ng Department of Labor and 

Employment (DOLE) ay walang 
substansyal na pagtaas ang mga 
sweldo ng mga guro at empleyado 
ng HAU mula 2002. 

Ang pagtanggi ng HAU 
sa matapat na pagkwenta ay 
nakapagdududa at nakakagalit sa 
mga guro, empleyado, estudyante 
at mga magulang at mga 
nagmamalasakit na mamamayan. 

Makatarungang resolusyon ng 

mga hinaing

Sa batas ng tunggalian, 
ang inaapi at 
pinagsasamantalahan 

ngunit lumalaban sa matuwid 
at prinsipyadong paraan ay 
nagkakamit ng suporta ng lahat 
ng pumapanig sa katotohanan at 

kalayaan. Ang laban ng HAUTEU 
ay laban ng lahat ng pumapanig 
sa katotohanan at kalayaan 
sa pang-aapi, panlilinlang at 
kasinungalingan. 

Ang yugto ng laban 
ngayon, na humigit na sa welga, ay 
para sa makatarungang kalutasan 
ng mga hinaing na ipinaglalaban 
hindi lamang ng HAUTEU, kundi 
pati ng mga estudyante ng HAU at 
kanilang mga magulang.  Kabilang 

sa mga hinaing ng mga estudyante 
at magulang ang katarungan para 
sa kanilang biktima ng panlilinlang 
at karahasan at iba’t ibang anyo 
ng paglabag sa mga karapatang 
pantao.      

Nag-walk-out ang 
nakakarami sa mga magulang 
sa tinawag ng administrasyon 

na pulong ng PTA sa gabi ng 
Setyembre 9, ika-25 araw ng 
welga ng HAUTEU. Nadismaya 
sila sa makapal-ang-mukhang 
lantarang pagsisinungaling sa 
kanila ng admin, sa pakikikutsaba 
ng alipures nitong presidente 
ng PTA. Sumama sila sa mga 
guro at kawani sa picket line. 
Nagmagdamag ang marami 
kasama ang mga miyembro ng 
HAUTEU.  Kinabukasan, mga 

magulang, guro at kawani ay 
samasama na sa picket line.

Makaraan ang malaking 
pagkilos ng malawak na 
mamamayan ng Angeles, 
humilerang muli ang mga 
magulang sa harap ng HAU. 
Nanawagan sila sa mga estudyante 
na takot na sumusunod sa mga 

pakana ng HAU at sa mga part-time 
o contractual at substitute teachers 
na mamulat sa katotohanan.  Na 
ginagamit sila ng administrasyon 
laban sa nakawelgang mga guro at 
empleyado.  

Ginagamit sila sa 
panlilinlang ng admin para mag-
itsurang normal ang mga klase. Sa 
kabila ng halos kalahati ng mga 
estudyante ng kolehiyo at abot 80% 
estudyanteng high school ay hindi 
pumapasok bilang suporta sa mga 
nakawelgang guro at empleyado 
ng HAU.   Pinatibayan ng ulat ng 
mga estudyante na sapilitan silang 
pinapasok ng mga security guards at 
ilang alipures na titser sa parehong 
petsa (Set. 13) ng paghilera ng mga 
magulang sa harap ng HAU. 

Dahil sa patuloy na 
pagmamatigas, panlilinlang at 
karahasan ng administrasyon ng 
HAU ay lalong tumitibay ang 
hanay ng mga guro, empleyado, 
estudyante at magulang, kasama 
ang malawak na mamamayan ng 
Angeles City at kalapit na mga 
bayan at syudad.

Matigas na tinatanggihan 
at sinusupil ng HAU ang simpleng 
kahilingan ng HAUTEU at 
malawak na suporta dito sapagkat 
ang institusyong ito sa edukasyon 
ay pangunahing pribadong 
komersyal na negosyo na 
pinagkakakitaan at pinagtutubuan. 

Lalo pang pinatitibay ang 
pagkakaisa at paglaban ng mga 
guro, kawani, estudyante ng HAU 
at kanilang mga magulang kasama 
ang malawak na mamamayan 
ng Angeles City at Lalawigan ng 
Pampanga.  Lahat para sa maagap 
at makatarungang resolusyon ng 
mga hinaing, hindi lamang nga 
HAUTEU, kundi pati ng mga 
estudyante ng HAU at kanilang 
mga magulang.

KILUSAN (Kilusan para sa 
Pambansang Demokrasya) - 
Pampanga
Setyembre 15, 2013

SAMASAMA SA PAKIKIBAKA

https://www.facebook.com/wesupporthauteu/info

Pagbisita ni Hagel 
Prinotestahan ng 

Kilusan
Ni Precy Dagooc

Agosto 30, US Embassy---  Lightning protest 
rally -- Hey, Hey, Hagel We don’t want your 
troops to Stay! -- sa harap ng US Embassy 
ng mga kabataan at estudyante ng Youth 
for Nationalism and Democracy (YND) ang 
isinalubong sa  pagbisita ni  U.S. Defense 
Secretary at Pentagon Chief Chuck Hagel bilang 
‘last stop’ ng South East Asian trip niya; sa araw 
ng ika-62 anibersaryo ng kasunduang Mutual 
Defense Treaty (MDT) na nilagdaan Agosto 30, 
1951 sa Washington D.C. 

Nagwawagaygay sila ng mga bandila 
at itinataas ang mga plakard na nagsasaad na 
wakasan na ang MDT at VFA (visiting Forces 
Agreement).  hindi napigilan ng pwersa ng 
kapulisan ang mga kabataan ng YND sa 
pagdaraos ng 30-minutong programa sa  harap 
ng embahada upang ipanawagan ang pagtutol 
sa nagaganap na negosasyon sa pagitan ng 
Estados Unidos at gubyernong PNoy para sa 
pagpaparami at pagpapalawak ng nakikilusan 
ng mga sundalong Amerkano at mga 
kasangkapang pandigma ng US sa bansa. 

Ang naganap na negosasyon ay bahagi 
pa rin ng serye ng Bilateral Stragic Dialogues 
(BSDs) na nagsimula pa mula pagkaluklok ni 
PNoy sa pagkapangulo sa pagitan ng dalawang 
bansa para sa pagpapaigting ng presensya ng 
U.S. sa rehiyon ng Asya Pasipiko. 

Ayon sa Pahayag ng YND 
“mapanlinlang ang mga salitang ‘rotational 
presence’ at ‘access’ sa mga pasilidad militar ng 
Pilipinas sapagkat mula pa nang aprubahan ang 
VFA (1999) ay hindi nawala kundi nagpapalit-
palit lamang ang mga komander at sundalong 
Amerkano sa bansa”. 

Ang pagpapalakas ng MDT  sa pagitan 
ng Pilipinas at Estados Unidos ang sinasabing 
pamamaraan ng bansa upang makamit ang 
“minimum credible defense” ayon sa Foreign 
Affairs Secretary Del Rosario. 

“ Ang isang nagsasarili at soberanong 
bansa ay hindi dapat pumayag sa pakikisangkot at 
direktang pangingialam ng Estados Unidos sa ating 
internal ng mga sigalot at usapin, ito ay malinaw na 
paglabag sa soberanya ng Pilipinas”, pahayag ni 
Rosanna Villegas, tagapagsalita ng YND. 

 Nagmartsa mula Plaza Ferguson 
patungong Taft Avenue ang grupo sa pagtatapos 
ng programa.K.

Mula sa Mga Rehiyon

Pangungulimbat sa PDAF

Puputok-uusok ang ulo ng 
ordinaryong mamamayan 

sa laki (P10B!) ng pandarambong sa 
PDAF; Unli scam na ito,-- tungayaw ng 
mga netizens; kurakot to the max!  

Priority Development Assistance 
Fund ang PDAF; mas kilala sa taguring 
pork barrel. Milyung-milyong pisong 
tinatanggap ng bawat kongresista 
(P70M) at senador (P200M) para sa 
mga proyekto sa mga lugar na nasa-
sakupan. Mayruong soft projects, may 
hard projects (VILP o various infrastruc-

ture including local projects). 
Dawit sa malakihang pandaram-

bong ito sa kabangbayan ay limang 
senador at di-bababa sa 100 kongresista 
at mahigpit 40 pekeng NGO (non-
government organization) sa ilalim ng 
manipulasyon sa kompanya sa trading 
ni Janet Napoles-Lim. Nakahihilong 
mga numero ito na umaabot ng mily-
un-milyon at nakakasukang  mga letra 
na para raw sa interes at debelopment 
ng taumbayan.  

Parang sinipa ng sandaang 
kabayo ang mga lehitimong NGOs na 

Balita at Komentaryo

Sapinsaping Pandarambong
At #@%&$*?! Letra’t Numero

MUG SHOTS NI NAPOLES:  
Sumurender sa Janet Lim-
Napoles! Abangan ang 
susunod na mga kabanata 
sa mala-telenobelang ito-
tungkol sa kapangyarihan 
at kasakiman… (Larawan:  
Interaksyon.com

Ni L. Balgos Delacruz

P10B – tuu-
sin na lamang 
ang maga-
gawa nito 
kaugnay ng 
edukasyon, 
kalusugan, 
pagkain, 
maging sa 
seguridad at 
depensa ng 
bayan?

tunay na naglilingkod sa kapa-
kanan ng ordinaryong mamama-
yan.

Sa gitna ng pinakahuling 
kalamidad at trahedyang dulot 
ng kambal na bagyo (Maring) 
at habagat na 2.5M-katao ang 
nawalan ng tirahan, kabuhayan 
(P700M ang halaga ng pinsala), 
at mga mahal sa buhay (22 ang 

namatay).  Sa siksikan sa mga 
evacuation center at pagkaantala 
ng relief goods sa mga napahi-
walay na lugar dahil sa baha, 
pagguho, at wasak na tulay, at 
kakapusan ng gamot sa mga nag-
kakasakit.  Sinong karaniwang 
Juan at Maria ang hindi maghi-
himagsik?

Sa gitna ng patuloy na gra-

beng kawalan ng hanapbuhay, 
hindi nagbabagong tantos ng 
gutom (hindi bumababa sa 25% 
ng populasyon)) at pag-unlad 
ekonomikong iilang mga taipan 
ang nagtatamasa ng malaking ba-
hagi at kapos pa rin sa grasya ang 
nakararami, mag-aapoy talaga 
ang mga bibig ng palagi nang 
mga kulang-palad.

 Ang pakikipagkutsaba ng 
mga sangkot na mambabatas ay 
pinatitibayan ng mga SARO (spe-
cial allocation release order) upang 
ilarga ng DBM ang malalaking 
pondong kasama sa nabuking 
na malakihang pagnanakaw sa 
kabangbayan.

P10B – tuusin na lamang 
ang magagawa nito kaugnay ng 
edukasyon, kalusugan, pagkain, 
maging sa seguridad at depensa 
ng bayan.

Biglang pumuga sina Janet 
Napoles-Lim at “kasosyo-sa-
negosyong” kapatid na si Rey-
nald Luy Lim nang magpalabas 
ng hold departure order (HDO) ang 
Bureau of Immigration (BI) as 
mga paliparan at pantalan laban 
sa kanila sa atas ni Secretary Leila 
de Lima ng DOJ.

   Mahihirapan sila sa 
pagtugis sa magkapatid na Lim, 
amin ng NBI (National Bureau of 
Investigation), dahil sa dami ng 
sasakyan ng mga ito (hindi baba-
ba sa 15 luxury cars) at malalaking 
bahay at condo units (35) sa iba’t 
ibang lugar sa buong bayan, liban 
pa sa koneksyon sa maimpluwen-
syang mga taong nasa poder.

Hindi lang sa PDAF ang 
kurakutan. Nabunyag din ang 
pandarambong sa P900M Malam-
paya funds  – sangkot din si 
Napoles-Lim.  Para raw sa mga 
repormang agraryo ito. Pero 
nilamon ang malaking bahagi ng 
fertilizer scam.  Nangyari pa ito sa 
panahon ni GMA (2007-2009) at 
ngayon lang nalantad sa pagsisi-
yasat ng COA.

Anu-ano ba ang mabibili ng P10B na kailangan 
talaga ng mga taumbayan at ng bayan?

     Pagkain
•	370M kilo ng nakonong mabuti na bigas NFA (P27/kilo);
•	55M kilo ng karneng baboy (P180/kilo);
•	185M dosenang itlog ng manok (P54/dosena);
•	222M kilo ng asukal (P45/kilo);
•	83M kilo ng galunggong (P120/kilo);
•	131.6M sang-pirasong manok, may kanin (P76/meal);
•	76.9M meals na may regular na fries at inumin (P130/meal);
•	204M sang-pirasong Mang Inasal chicken meals, may kanin (P49/meal);
•	49M regular pepperoni pizza (P204/per pizza);
•	82,3M 155-gramong lata ng sardinas (P12.15/lata);
•	159M 50-gramong pakete ng instant noodles (P6.30/pakete);
•	4B piraso ng pandesal (P2.25/piraso).

     Impraistruktura
•	400 km ng standard 2-lane roads (P23M bawat kilometro);
•	417 terminal ng bus (tulad ng Southwest Interim Transport Terminal 
sa Paranaque City (P24M kada terminal);

          Kagalingang Panlipunan at Edukasyon
•	5.6M Philhealth members (P1,800/bawat myembro kada taon);
•	666, 667 sambahayan na may 3 kwalipikadong mga anak sa ilalim 
ng programang CCT (Conditional Cash Transfer) (P15,000 bawat pamilya);
•	240M textbooks (P40 kada libro);
•	8,000 klasrum sa dalawang-palapag na mga gusali (P73,000/klasrum);
•	8B piraso ng 100-mg aspirin;
•	4.4B piraso ng 250-mg amoxicillin antibiotics.

     Depensa
•	600, 240 pistolang Glock (P16, 660 bawat baril);
•	153, 846 mahabang ripple (gas-operated cal. .5.56, M-4 platform), 
(P65, 000 kada firearm);
•	260, 402 M kalibre M-4, 5.565 mm assault rifles (P38, 402 bawat isa);
•	57, 143 low-cost houses para sa mga sundalo at pulis (P175,000 
kada bahay at solar);
•	6 na F/A-50 fighter jets (P1.38B bawat isa).

     (Ana Roa, Almi Ilagan, Lawrence de Guzman, at Kate Pedrosa; Inquirer 
Research at Inquirer Archives; Bureau of Agricultural Statisticfs; Department of Health; 
Department of Trade and Industry; Sona Technical Report 2013; Jollibee, McSoonald’s, 
Shakey’s at Mang Inasal; MRT.)                                

Malakas ang demanda 
na tanggalin na ang PDAF o 
pork barrel. At nag-anunsyo si 
PNoy na aalisin na ito. Pero nasa 
pambansang badyet pa rin ang 
P25.2B nakalaan dito. Syempre 
pang mas malaki ang katum-
bas mnito para sa pangulo ng 
bansa: Ang Special Social Fund 
lang para kay PNoy ay kasinlaki 
na ng kabuuang PDAF ng mga 
mambabatas. Ang nakalaang 
gastos niya sa mga byahe ay 
P340M – P1M kada araw. Lalo 
pang malaki ang special unpro-
grammed funds niya. Kaya malaki 
ang duda ang taumbayan laluna 
na ang galit na galit na mga neti-
zens  na seryoso ang pahayag na 
aalisin na ito; iniisip nilang ang 
mangyayari ay pagbabago lang 
ng pangalan.

 What’s in a name? Ang 
rosas baguhin man ang panga-
lan ay mananatiling mabango pa 
rin. Pero ang bulok pabanguhin 
man ang pangalan ay sigura-
dong mangangalingasaw. Kung 
palitan din lang ng pangalan ang 
mangyayari, panganlan na nang 
mas nababagay.

Umuusok ang mga tuk-
tok ng netizens (sa Facebook at 
maging sa Twitter) sa laki ng 
pangungurakot sa PDAF.  Kaya 
nanawagan sila para sa Million 
People March (pinangunahan 

nina Peachy Bretana, Ito Ra-
padas at Monet Silvestre) at 
naganap ito sa Luneta Agosto 
26, Pambansang Araw ng mga 
Bayani.

Ang mobilisasyon via 
social network ay nakapagtipon 
ng 70,000-100,000 katao. Malaki 
kung isasaalang-alang ang 
ilang araw lang na panawagan. 
Mga bata at matanda, babae’t 
lalaki, estudyante at hindi, mga 
madre’t pari, mga propesyunal 
at  mga siklista.

Puti ang pangunahing ku-
lay ng demonstrasyon. Walang 
kulay-pulitikang nangingibabaw 
sa lahat. Baboy ang panguna-
hing simbulo nito: nakapinta sa 
nga tisirt, ginawang maskara, 
nasa mga plakard at tarpaulin, 
at ilang effigy nito. Tutok ito sa 
pangkalahatang panawagang 
Makibaka, Wag Magbaboy!

Dumating para makisali 
ang pinatalsik na dating Chief 
Justice at pamilya’t ilang kai-
bigan na nangakabihis nang 
puti, pero itinaboy silang paalis 
ng tungayaw ng boo, boo, boo at 
mga kantyaw ng mga dinatnan. 
Walang nakakalimot sa nabu-
latlat nilang nakatagong “maru-
ruming kamay” sa panahon ng 
impeachment trial.

May kanta, sayaw, pag-
pipinta, at mga talumpati ng 

sinumang gustong magsalita sa 
rali; kongkretong praktika sa 
demokrasya.  

Ang social networking ay 
napatibayang epektibo rin para 
sa socio-political activism. May 
ipagmamalaki na ngayon ang 
mga Pinoy na katapat ng mga 
kampanyang Occupy Wall Street 
at We’re the 99%.

   ;
Sa ngalan ng IRA

Hindi magkamayaw 
ang pagdagsa sa 

pagpaparehistro ng mga botante 
para sa Barangay-SK Elections sa 
Oktubre na ikinagulat ng Come-
lec. Katatapos lang ng midterm 
election, dapat ay  nakapagpare-
histro na ang nakakarami.

 Ano ba ito – lipatan ng 
presinto? Hakutan para tiyakin 
ang panalo ng mga kakandidato 
sa kanya-kanyang baranggay? 
Aba’y kumukuto ang mga tao, 
nagsisiksikan, nagkakagitgitan, 
nagkakasakitan, at may hinihi-
matay.

 Biglang lumabas ang IRA. 
Hindi po ito ang Irish Revolu-
tionary Army. Ito’y ang Internal 
Revenue Allotment (o RA 7643) 
para sa share ng baranggay 
mula sa pambansang koleksyon 
ng buwis.

Sa 50% na pupunta sa 
mga lokal na gubyerno – di-

retso ang 20% sa mga lungsod at 
munisipalidad. Isang bahagi nito 
ay sa mga baranggay: Sa taong 
ito ay P60.5B ang balato; tataas 
pa ito sa P68.3B sa 2014. Magka-
kandarapa at magsisikuhan nga 
ang mga kandidato sa barang-
gay.

Magkano ang share sa 
IRA ng Sangguniang Kabataan 
(SK)? P100,000 kada buwan o 
P1,200,000 isang taon. 

Skul ng Korapsyon (School 
of Corruption). Tinawag nang 
ganito ni Rep. Lucenito Tagle ang 
SK at ipinanukalang alisin na 
ito. Nagiging training ground ito 
sa katiwalian ng mga kabataan, 
paliwanag niya; dahil kababata 
pa’y pinaghhawak na agad ng 
malaking pondo. 

Mahirap gawing pangla-
hatan ang pagtinging ito sa mga 
kabataan. Dahil karaniwan na 
ang ideyalismo sa kanilang ha-
nay. Ang problema, ang tuma-
takbo at nauupo sa SK ay mga 
anak-anak din ng mga trapo at 
mula sa mga dinastiyang puli-
tikal. Simulan habang bata pa 
ang ganansya mula sa pampub-
likong panunungkulan; sa SK 
ay makakasampol agad. Nasa 
kategoryang talamak na ito kung 
ganito ang pinanggagalingan.

Huwag alisin ang SK. Pero 
huwag patakbuhin sa anupa-
mang posisyon dito ang mga 
kaanak ng trapo at ng dinasti-
yang pulitikal. Mas magaling pa, 
wakasan na ang trapo at dinasti-
yang pulitikal upang mapalaya 
sa kanilang mga kuko ang mga 
kabataang gustong magserbisyo 
sa bayan.

Ipasa na ang FOI Bil

Ngayon na masusubok 
ang sinseridad ng gu-

byernong PNoy kaugnay ng pag-
baka sa korapsyon at katapatan 
sa panunungkulan at serbisyo 
publiko: Napapanahon nang 

ipasa ang matagal nang natutu-
log sa backburner na Freedom of 
Information (FOI) Bill. Ni hindi 
man lang “umangat ito sa sahig “ 
‘ika nga, bago magsara ang ika15 
Kongreso na nangangarag na 
ang mga kandidato sa midterm 
election.

Bakit hindi magsagawa ng 
isa pang Million People March 
bilang ayuda sa pagpapapasa sa 
FOI Bill.  Kailangan ito upang 
maging bukas ang gubyerno at 

lahat ng mga ahensya nito kaug-
nay ng mga transaksyong apek-
tado ang interes ng mamamayan.

Kumbaga, bukas ang 
libro dew kwenta ng gubyerno 
sa taumbayan kaugnay ng mga 
transaksyon at negosasyon sa 
mga proyekto, presyo, bidding, 
panahon, gamit at pakinabang, 
hanggang pagtatapos ng mga ito.

Panahon nang muli ng 
People Power: FOI Bill, ipasa na! 
K

 Naglista ang mga netizens ng mga bagong pork names:
     HOLDAF -- Holistic Lawmaking for Development of All Filipinos (ni Carlos 

Conde, dating mamamahayag); NACAW – National Account for Countrywide Adminis-
trative Welfare (Twitter user @SamYunono); NAPOLES (mismo!) – National Assistance 
Program of Lawmakers Engaged in Swindling (@Corozonangeles); at, BADAF – Benigno 
Aquino Development Assistance Fund

     Kung pagbabago lamang ng pangalan, marami pang mapapamiliang iba, 
ayon sa Facebook user kay Karlos Ysagani:
•	BACON – Budgetary Allocation for Collaborative Outreach 
Nationwide;
•	LIEMPO – Lawmakers Initiative for Emergency, Miscellaneous 
and Personal Outlay;
•	LECHON – Livelihood Empowerment for Countrywide Outlaw 
Network;
•	PIG – Pinagandang Iligal na Gastusin;
•	CUPIT – Countrywide UniversalPriority Initiatives Treasury;
•	TONGPATS – Totally New Gavernment PDAF-Audited ti Satisfaction;
•	SEBO – Selective Enforcement of Budgetary Outlays;
•	GOLAY – Government Outlay :ine-Itemized andAppropriated;
•	FISH – Fund integration for Social Housing;
•	BEEF – Bridges, Escavations & Elevated Roads Fund;
•	CAWAT – Countryweide Allocations With Accountability 
and Transparency;
•	NACAW – National Allotment for Countrywide Amelioration
 and Welfare;
•	PIGGY – Pnoy’s Initiative for Good Governance Countrywide;
•	CASIM – Countrywide Assistance for Special and Important Matters;
•	BACON-PD – Budget for Allies for Continuation and Party 
Dominance;
•	HAM – Hearty Allocation of Money;
•	CORAF – Countrywide Outreach and Rehabilitation Assistance Fund;
•	BABOY – BSA’s Awesome Budget for Outstanding Allies of the year;
•	HUMBA – Horrifyingly Unlimited Money for Belmonte, Aquino 
and Allies;
•	PANOT – President Aquino’s Nationwide Outlay for Transparency; at,
•	PAPAITAN – President Aquino’s Political Action and Initiative 
for Total Allocation of National Budget.
Inquirer.net at Inquirer Research         		

Bankruptcy: 
Atake sa Manggagawa

Ang sakit ng kalingkingan ay sakit din 
ng buong kalamnan

Matapos mayanig ang US sa 
usapin ng ‘fiscal cliff’ bago 

pumasok ang unang kwarto ng 2013 ay 
tumampok ang usapin ng paghahapag ng 
bankruptcy ng Detroit, ang pinakamalaki 
sa kasaysayan ng US.  Indikasyon na hindi 
pa nakakarekober ang ekonomya ng US 
matapos dumausdos sa bigwas ng krisis 
sa pinansya(2008). Hindi totoo ang sinasa-
bing rekoberi ngayon ng US dahil hindi pa 
ito nakakarekober. 

 Malinaw na salaminan ang De-
troit, dating sentro ng industriya ng US, 
ng kasalukuyang patuloy na pagkabulok, 
pagkaagnas at pagkaparasitiko ng mo-
nopolyo kapitalismo na pinaghaharian ng 
Amerika. 

Niyanig ng $327M deficit ang dat-
ing matatag na syudad ng US. Nabunyag 
ito sa isang citywide auditing Enero 2013. 
Nagdeklara agad ang Governor ng Michi-
gan ng financial emergency at itinalaga 
bilang Emergency Manager si Kevin Orr. 
Mabilis na nagsampa si Orr ng bankruptcy 

chapter 9 sa federal court upang isailalim 
sa restructuring ang utang ng Detroit na 
umabot na sa $18 – 20B.

Malinaw ang puntirya ng iskema: 
Gamitin ang nakalaang pondo ng man-
ggagawa sa pensyon at benepisyo para ip-
antapal sa lumulobong utang ng syudad. 
Target ding isapribado ang mga serbisyo 
tulad ng healthcare upang ganap na mali-
bre ang lokal na estado sa responsibilidad 
sa mamamayan, makinabang ang kapital-
ista at sa isang banda ay lalong pagtubuan 
at pigain ang bulsa ng mamamayan ng 
Detroit.  Mga 100,000 creditors ang direk-
tang apektado ng iskema ng bankruptcy 
(kasama ang mga retirees, city workers at 
iba pa). 
Tinuntungan ng lokal na estado ang finan-
cial emergency at kaso ng bankruptcy upang 
mailatag ang neoliberal na programa sa 
syudad ng Detroit.  Abot-tenga ang ngiti 
ng Big 3 (Ford Motor, General Motors at 
Chrysler) at ng mga bangko sa tusong 
hakbang ng Governor ng Michigan sa pag-
atake sa natitira pang gaganansyahin mula 
sa dugo at pawis ng mga manggagawa ng 

Ni Bogs Broquil

“Parasitiko ang 
sistema ng estado 
ng Detroit.  Na-
kakairal lamang 
ang administra-
syon ng syudad 
mula sa pangun-
gutang at pag-
iwas sa pagbayad 
ng pension ng 
mga mangga-
gawa sa loob ng 
mahabang pana-
hon. At sa iskema 
ng bankruptcy 
protection,  ga-
gamiting panta-
pal sa utang ng 
Detroit ang $20B 
pondong  para sa 
pension ng man-
ggagawa. “

Internasyunal



64 65KILUSAN  Setyembre 30, 2013 Setyembre 30, 2013  KILUSAN

Detroit.            		
Detroit: Boom and Bust

Ang Detroit ay nadis-
kubre ni Antoine de la 

Cadillac 1701. 
Nang nag-i-industriya na 

ang US, ang Detroit ang nagsilbing 
malaking gulong ng Amerika sa 
kanyang pag-i-industriya (1900’s). 
Ginamit nito ang bago, sistematiko 
at mabilis na paraan sa produksyon 
—ang assembly line. Unang sinubu-
kan ng Ford Motor ang assembly 
line sa produksyon ng oto sa US; iti-
nulak nito ang mabilis na produk-
syon sa industriya ng sasakyan sa 
US.

Sumigla ang produksyon 
ng oto sa US at  naglitawan ang 
iba pang kompanya sa paggawa 
ng sasakyan tulad ng General 
Motors(GM) at Chrysler.  Nagsul-
putan ang mga independent na 
pagawaan ng oto (Hudson, Nash, 
Packard, Studebaker at Willys-
Overland). Bumase sa Detroit ang 
GM at Chrysler kasama ang Ford 
Motors.  

Sa gitna ng kapitalistang 
kumpetisyon lumitaw ang pinaka-
malalaking korporasyon sa indus-
triya ng sasakyan, ang tinatawag 
na Big 3 (FM. GM at Chreysler); 
nakopo nila ang ¾ ng market ng 
US(1929).  Sa loob lamang ng 10 
taon, bumaba ang bilang ng kom-
panya ng oto sa US mula 108, nag-
ing 44 na lamang.  Nang pumutok 
ang Depresyon (1930) halos lahat 
ng mga kompanya sa oto ay bum-
agsak, ang natira ay ang  malalaki 
na pinamunuan ng Big 3. 

Dumausdos mula sa 
pinakamataas na higit sa 5M (1929) 
sa pinakamababang higit sa 1M na 
lang (1932) ang produksyon ng mo-
tor vehicle sa US. Unti-unting naka-
balik lamang ito sa 1929 na laki ng 
produksyon matapos  ang WWII.  
Gayunma’y hindi na nakabalik sa 
dating katanyagan.        

Nang pumutok ang WWII, 
ang Detroit ay tinawag na  “Arse-
nal of Democracy,” nakonbert  ang  
pagawaan ng oto sa pabrika ng mga 
gamit pandigma o militar. Ha-

bang nakaharap sa gera ang US ay 
nasamantala nito ang pagkakataon 
para sa kanyang “war economy” na 
tumabo nang todo ang US sa pag-
bibenta ng mga gamit pandigma at 
iba pang pangangailangan ng mga 
bansang kaalyado. Umabot sa $29B 
ang halaga ng mga gamit militar 
ang nagawa ng mga kompanya 

ng oto sa US, 
panglima ito sa 
buong output ng 
US (1940-1945). 
Nuong 1960 ay 
unti unting nag-
tayuan ng paga-
waan ng oto sa 
iba pang estado 
o mga syudad sa 
labas ng Detroit.   

Nang 
sumambulat ang 
krisis sa langis 
sa kalahatian ng 
1970’s hanggang 
maaga ng 1980’s 
at dumanas ng double dip reces-
sion ang US kasabay nito, natalo 
pa sa world market ang oto ng US 
sa isang low cost at fuel efficient na 
sasakyan na gawa ng Hapon. Nag-
ing leading producer ang Hapon at 
umakyat sa pangalawa ang Eu-
ropean Countries sa produksyon 
ng sasakyan sa daigdig na dating 
dominado ng US. 

Mula dito, unti-unting 

nagsarahan ang mga pagawaan ng 
Big 3 na nakasentro sa Detroit. Ang 
automation sa production line ay 
nagdisplaced din ng maraming mga 
manggagawa sa mga pagawaang 
nanatiling gumagana sa loob ng 
Detroit. 

Marami ang nawalan ng 
trabaho dulot ng patakarang neolib-

eral na ipinatupad sa hanay ng pag-
gawa tulad ng downsizing, outsourc-
ing at kontraktwalisasyon.  Umabot 
sa 18.3% ang tantos ng unemploy-
ment nitong 2012 sa Detroit, ito na 
ang pinakamalaki sa buong mga 
syudad ng US. Sa katunayan nito, 
bago ang krisis pampinansya,  2007 
pa lamang ay 36% na ng mamama-
yan ng Detroit ang nabubuhay  
below poverty line.

Internasyunal Internasyunal
Dahil sa kawalan na ng 

oportunidad at hindi na naibalik 
ang dating glorya ng industriya ng 
oto ng US. Lumikas palabas ng De-
troit ang mga nadismayang Amer-
kanong  middle class (kalakhan 
ay puti). Mula sa pinakamataas na 
1.8M populasyon(1950), bumaba 
ito sa higit na 700,000 na lamang 

nitong 2012.
Dahil sa hindi na nakaban-

gon ang US sa krisis, ang Detroit 
na isa sa matandang industriyali-
sadong syudad sa US ay larawan 
na ngayon ng isang nabubulok na 
estado.  May 78,000 na istruktura 
(gusali, bahay, paaralan, paga-
waan) ang binakante at nagmistu-
lang isang ghost town ang malaking 

bahagi ng dating makapangyari-
hang syudad. 

Bukod pa dito, nasa 81% 
ang homicide rate ng Detroit; 58 
biktima kada 100,000 katao(2012); 
pinakamataas ito sa loob ng 40 na 
taon. Umabot sa average ng isang 
oras bago makatugon ang pulisya 
sa mga tawag (ang regular na aver-

age sa US ay 11 
minuto). Mga 
40% ng street 
lights sa Detroit 
ang hindi na 
gumagana. Pati 
ang ambu-
lansya ay ilan 
na lang ang 
umaandar.

Du-
manas din ng 
krisis ang pub-
lic education sa 
Detroit;  umu-
gat sa sistema-
tikong pagba-

bawas  ng pondo sa mga distrito na 
dominante ang African-American 
at Hispanics  at sa pangkalaha-
tang pagbaba ng living standard 
ng mga manggagawa sa syudad. 
Nagresulta ito sa pagsasara ng mga 
paaralan, pagtatanggal ng kawani 
at pagpapababa ng sahod.     

Larawan ito sa kabuuanna 
ng isang sistemang nabubulok, 

naaagnas at parasatiko.     
Totoong naabot nito ang 

pagpapaunlad at modernisasyon 
ng produksyon pero dahil pribado 
at monopolyong kinakamal ng 
dambuhalang kapitalista ang 
tubo mula sa daan-daang bilyong 
dolyares na nalikha ng mga man-
ggagawa sa loob ng mahabang 
panahon habang daan-daang 
libong manggagawa ng Detroit ang 
nalustay at patuloy na binabayo ng 
kahirapan dahil ultimo huling pa-
tak ng kanilang dugo ay pinipiga. 

Tugon ni Uncle Sam sa Financial 
Crisis ng Detroit 

Walang federal bail out o 
ayuda para sa De-

troit, ito ang tugon ni Uncle Sam. 
Ang nakakamangha dito, nang 
nagdeklara ang Big 3 ng pagka-
bangkrap ay hindi nagdalawang 
isip si Obama at kongreso ng US na 
pagbigyan ang kahilingan ng GM 
at Chrysler na federal bail out (2009).

Hindi na isinama sa bail out 
ang Ford Motor dahil nakautang 
na ito sa gubyerno mula sa pondo 
sa proyekto ng DOE ng $5.9B 
(2008). Ang bail out para sa GM at 
Chrysler ay may kabuuang $64B. 
Nakakalibre din ang malalaking 
korporasyong ito sa gastos sa health 
care,  pension at iba pa dahil ang 
gubyerno na ang sumasalo nito sa 
anyo ng subsidy. Bentahe ito ng Big 
3 sa mga dayuhang korporasyon.    

Sa kalagayang papalubog 
na ang barko, sa pagitan ng dam-
buhalang korporasyon at ng mga 
manggagawa, ang dambuhalang 
korporasyon ang sasagapin ng esta-
do ng US sa pagkalunod. Sa kaso ng 
Detroit, malalaking kapitalista pa 
rin ang makikinabang sa iskema ng 
pagsasampa ng bankruptcy ng De-
troit. Hindi na nga natulungan ang 
manggagawa, ibabaon pa sila nang 
todo sa kumunoy ng kahirapan.    

Kapag ang bankruptcy sa 
Detroit ay pumasa tiyak gugu-
long pa ito sa iba pang malalak-
ing syudad sa US. Gagamitin ang 
iskema para bawiin ang pension 

sa mga manggagawa at aabot ito 
sa mas malawak na saklaw hang-
gang maging pambansa na ang 
impact. Magbubunga ito ng malaki-
hang pagbatak ng yaman mula sa 
naipong pondo ng pension patungo 
sa kamay ng mga bangko -- diretso 
sa ispekulatibong ganansya.    

Pagsasampa ng Bankruptcy ay 
Labanan sa Pagitan ng Kapital at 
Manggagawa

Una sa lahat hindi na-
man ang manggagawa 

ang dahilan para mabangkrap at 
malubog sa utang ang Detroit. Na-
nanatili ang problema ng kawalan 
ng trabaho at ng mababang sahod 
sa mga nakaempleyo at unti-
unti pang binabawi sa kamay ng 
manggagawa ang pension at social 
services na nakalaan 
sa kanila . Inilalatag 
na sa kongkreto ang 
patakarang neo-
liberal sa planong 
pagsibak sa pen-
sion at serbisyo na 
sisimulang ilapat 
sa kaso ng Detroit 
ngayon. Pahirap 
nang pahirap ang 
kalagayan ng mga 
manggagawa sa 
Detroit.

Parasitiko 
ang sistema ng 
estado ng Detroit.  
Nakakairal lamang 
ang administrasyon 
ng syudad mula sa 
pangungutang at 
pag-iwas sa pag-
bayad ng pension ng 
mga manggagawa 
sa loob ng maha-
bang panahon. At 
sa iskema ng bank-
ruptcy protection ay 
gagamiting pantapal sa utang ng 
Detroit ang $20B pondong  para sa 
pension ng mga manggagawa.    

Hindi ang manggagawa 
ang dapat pumasan sa krisis sa 
pinansya ng Detroit dahil hindi sila 

ang lumikha ng pagkakalubog ng 
Detroit sa malaking pagkakautang 
at pagguho ng pinakapundasyon 
nito bilang dating sentro ng in-
dustriya ng US. Ang malalaking 
kapitalistang tulad ng Big 3 ang 
dapat umako sa pagkabangkrap ng 
Detroit dahil sila ang mas tumabo 
ng tubo mula sa pawis at dugo ng 
mga manggagawa sa industriya ng 
oto.

Heto ang breakdown ng 
pagkakautang  ng Detroit:  Pinaka-
malaki ang utang sa Pension at 
Healthcare:  $9.5B (54.3%); kasu-
nod ay ang utang sa Water at 
Sewer: $6.0B (34.3%); at ikatlo’y 
ang utang sa Unsecured Bonds: 
&2.0B. Kung ididetalye ang liability 
nito sa Pension -- kasama dito ang 
$829.8M para sa General Retire-

ment at $147.2M para sa mga pulis 
at bumbero. 

Kitang-kita na malaki ang 
pagkakautang ng estado ng US sa 
mga manggagawa. Pero dahil sa 
iskema ng bankruptcy ay tuwiran at 

legal na matatakasan ng estado ng 
Detroit ang malaking atraso nito 
sa mga manggagawa at mamama-
yan nito.  Ayon sa proposal ni Orr, 
barya na lamang sa kada dolyar 
ang mapapakinabangan ng mga 
manggagawa mula sa pension at 
health benefits nila. 

Nagsampa ng kontra-
proposal ang mga manggagawa ng 
Detroit na humihiling sa korte na 
huwag kilalanin ang pagsasampa 
ng bankruptcy upang ang pension 
at iba pang benepisyo ay hindi 
lamunin ng bangko. Mahaba-haba 
ang labang susuungin ng mga 
manggagawa ng Detroit. 

Walang ibang rekurso ang 
mga manggagawa ng Detroit kun-
di ang magkaisa, ipaglaban ang 
kanilang karapatan para sa isang 

trabahong marangal at 
sahod na nakakabuhay 
ng pamilya, at iangat 
at lawakan ang kamu-
latan upang tunguhin 
ang tamang landas ng 
pagbabago.     

Dapat makilala 
ng manggagawa ang 
ugat at kung sino ang 
tunay nilang katunggali 
sa usapin ng bankrupt-
cy upang hindi sila 
maligaw sa labang su-
suungin. Ang estado ng 
Michigan at iba pang 
kapanalig nito ay isa 
lamang instrumento ng 
malalaking kapitalista 
na nakabase sa Detroit 
para pagsilbihin sa 
kanilang interes.  

Hindi lamang 
para sa mga mangga-
gawa ng Detroit ang la-
bang kinakaharap nila 

ngayon; laban din ito ng 
lahat ng manggagawa 

ng Estados Unidos. Kailangang 
iguhit ang landas sa pakikibaka sa 
pagbabalikwas ng manggagawa 
para baguhin ang sistemang mata-
gal ng nagsasamantala at nang-
aapi sa kanilang uri. K   

Homeless:  isa sa mga dumadaming bilang ng mga walang trabaho at walang tirahang mga mangga-
gawa sa Detroit                                                                                    economyincrisis.org

PHILIPPINE SEA 
(Aug. 20, 2013) - 
Ang  mga eroplanong 
pandigma na sakay 
ng forward-aircraft 
carrier  na USS 
George Washington 
(CVN 73) habang 
nagpapatrulya sa 
karagatan ng Pilipi-
nas.  www.pacom.
mil

Updates sa US Military Presence sa Pilipinas –Hulyo-Agosto 2013

1.	 July 28, 2013—Inanunsyo ni 
Defense Secretary Voltaire Gazmin 
na ililipat ang mga importanteng 
baseng nabal at panghimpapawid sa 
Subic.  Isasagawa diumano ito basta’t 
nakahanda na ang pondo.  Ayon sa 
Kagawaran sa Depensa, ang mabi-
lis na pag-abot sa mga karagatang 
pinag-aagawan sa South China Sea 
ang kanilang pangunahing layunin. 
(www.washingtonpost.com)
	 Maaalalang kinumpirma ni 
Gazmin, Hunyo 27, 2913 ang planong 
gawing base ng navy at air force ang 
Subic na magagamit nang husto ng 
US.  Sa parehong interview, sinabi 
niyang ibubukas din ang Subic sa iba 
pang bayan (particular para sa Japan) 
na hihiling ding makagamit nito. 
(globalnation.inquirer.net)

2.	 Agosto 14,2913—Idinaos 
ang unang bahagi ng pormal na 
negosasyon kaugnay ng increased ro-
tational presence.  (Unang bahagi dahil 
ang ikalawa ay ginanap sa US Agosto 
22, 2013)
	 Ang bahagi ng Pilipinas ay 
kinatawan nina Foreign Affairs As-
sistant Secretary for American Affairs 
Carlos Soreta,  Defense Undersec-
retary Pio Lorenzo Batino, Justice 
Undersecretary Francisco Baraan 
III and Defense Assistant Secretary 

Raymund Quilop. 
	 Kinatawan ang US nina: Sen-
ior Advisor for Security Negotiations 
and Agreements Eric John, Depart-
ment of State Attorney Advisor Eliza-
beth Jones, Department of Defense's 
Brig. Gen. Joaquin Malavet at Deputy 
Legal Counsel Capt. Greg Bart.

3.	 August 17 –Sa harap ng 
pahayag ni Senator Miriam Defensor 
Santiago na dapat isumite sa Senado 
ang anumang kasunduan kaugnay 
ng paggamit ng mga base ng Pilipi-
nas at pagdaragdag ng tropang Kano, 
iginiit ng DFA at DND na hndi na 
kailangang ratipikahan ng Senado 
ang kasunduang kanilang binubuo. 

Mga dahilan:
a.  Pasok na ang IRP (Increased 
Rotational Presence) Framework 
Agreement sa Mutual Defense 
Treaty (MDT) at Visiting Forces 
Agreement (VFA).
b.  Ang mas malaking presensy-
ang militar ng US ay hindi katum-
bas ng “de facto bases”
c.  Hindi  pag-i-istasyon ng mga 
tropa ang pinag-uusapan kundi 
presensya kaugnay ng aktibidad 
na idaraos sa mga pasilidad o 
lugar na pag-aari o kontolado ng 
AFP.

d.  Hindi papayagan ng kasundu-
an ang pagpasok ng mga ari-arian 
ng US na may armas nukleyar.   

4.	 Ipinagtanggol ng DFA 
Secretary nuong Hulyo 31, 2013 ang 
US sa pagpapatrulya nito sa himpa-
pawid sa itaas ng Spratlys kahit bago 
pa siya sumumpa bilang kalihim 
ng DFA nuong 2011.  Dagdag niya, 
“Gusto nating naruon sila.”  (interak-
syon.com); August 16—dinipensahan 
ng Malacaňang ang paggamit ng US 
ng drones sa mga espesyal na kaso. 
(newsinfo.inquirer.net/467099);   

5.	 Agosto 22, 2013—ikalawang 
bahagi ng negosasyon para sa IRP 
at pinal na pagkakasundo para dito.  
Ayon sa pinagsamang pahayag (joint 
Vision Statement for Security Coop-
eration) na nilagdaan nina AFP Chief 
of Staff Gen. Emmanuel Bautista at 
US Army Gen. Martin Dempsey na 
siya ring chairman ng US Joints Chief 
of Staff:  
	 “We expect a robust, balanced 
ang responsive security partnership 
manifested in mutually benificial mili-
tary training, exersices and operations, 
provided by increased rotational and tem-
porary presence of US military forces in 
AFP-controlled facilities.” PDI; August 
25, 2013. K

Mahahalagang developments:

Ni Melissa Gracia Lanuza

WELGA ng Holy Angel’s 
University Teachers and 
Employees Union (HAU-
TEU).  Nagsimula ang strike, 
Agosto 15, 2013.  Ang isyu na 
dati’y usapin lamang ng guro 
at kawani ay naging usapin na 
ng mamamayan ng Angeles 
City at karatig pang mga bay-
an.  Gumuhit ang panawagan 
para sa karapatan sa kalidad na 
edukasyon at sa mga batayang 
karapatan ng estudyante at 
guro.  Kabilang sa bumisita sa 
piketlayn sina Manila Cardinal 
Luis Antonio Tagle at Pampan-
ga Bishop Pablo Virgilio David  
(larawan sa gitna). Basahin 
sa pahina 56 para sa detalye.

We Support HAUTEU!


